
				Abraiados miran os indíxenas. Que xente tan rara esta que percorre o mundo buscando herbas e comparando as súas leiras coas leiras alleas. Deixádesvos devorar polos mosquitos por estudar unhas terras que nin sequera son vosas…

				Hans Magnus Enzensberger, sobre A. v. Humboldt

			

		

	
		
		

	
		
			
				Para Pilar, primavera no meu outono.

				Para os compañeiros do Instituto de Estudos Miñoráns e aqueles que son o sal desta Terra.

				Xustificación (non necesaria) para unha nova edición

				O 15 anos pasados desde a primeira edición desta obra, así como a acollida que tivo por parte dos usuarios, aconsellan a estas alturas darlle unha revisión, aínda en tempos que a información tende a estar noutros formatos, e fundamentalmente en liña. Hai para isto varias razóns.

				A primeira, a variación na nomenclatura de moitas especies, produto dos moitos estudos (e consecuentes achegas bibliográficas) levados adiante neste anos, como se indica no apartado «Da nomenclatura das plantas».

				A segunda, o avance no coñecemento da nosa flora que supuxeron as moitas monografías e publicacións aparecidas nestes anos, en especial as que dun ou outro xeito teñen relación coa aventura botánica que supuxo o proxecto Flora iberica.

				Debemos facer tamén referencia á extensión que acadaron nestes anos as diversas especies que se comportan como invasoras. Algunhas delas posiblemente desaparezan nalgúns anos, pero outras modificarán de maneira moi visible os nosos ecosistemas, e cando esta guía estea obsoleta a alguén lle estrañará que algún día se considerasen novas para o país algunhas especies. Pero no seu día isto xa aconteceu con Saponaria officinalis, Erigeron karvinskianus, Cymbalaria muralis etc.

				A acabada de rematar Flora iberica considera para Galicia un total de 2503 táxons, entre eles 2269 especies e 301 subespecies, non tendo en conta variedades nin formas (segundo a exhaustiva análise de Pino Pérez & al., 2022). O número de especies contempladas nesta edición supón pois o 68 % do total da nosa flora, e aumenta de maneira considerable –un 24 %– a anterior, tendo especial peso neste incremento as relacionadas coa estrema máis oriental de Galicia, de ambiente máis mediterráneo. En todo caso, a obra segue a ter a intención de ser unha simple guía, lonxe do ánimo de ser a flora de Galicia á que de momento non podemos aspirar. Seguramente isto axúdanos a entender a enormidade do esforzo do padre Merino que, só ou con escasos correspondentes, nos inicios de século XX foi quen de dar fin a súa Flora descriptiva e ilustrada de Galicia.

				Agradecementos

				Os cadernos de campo dos vellos naturalistas de calquera especialidade poden testificar posiblemente mellor ca ninguén as súas moitas influencias e amizades. Aínda que os nosos «cadernos» actuais consistan en arquivos dixitais, seguramente a situación non mudou moito. A miña non é ningunha excepción, e quedarán no silencio, ou para a miña exclusiva lembranza, moitos amigos e amigas aos que non traerei aquí. Sen eles este libro sería moi diferente, pero non podo deixar de lembrar algúns.

				Mari Cruz Mato foi –naquela afastada Facultade de Bioloxía de Santiago– a miña primeira profesora de Botánica. Santiago Castroviejo e Gonzalo Nieto Feliner foron para min porta de entrada en medios de botánicos profesionais, dos que aprendín moito menos do que debía. Enrique Valdés Bermejo, Vicente Rodríguez Gracia, Marisa Castro e Luís Freire foron fundamentais compañeiros daquela aventura que chamamos Grupo Botánico Galego.

				Javier Silva Pando, Fermín Gómez Vigide, Antonio Prunell, Rubén e Juan Pino e José Luis Camaño foron –e a maioría seguen a selo– compañeiros de herborizacións e publicacións desde hai xa moitos anos. Javier González Domínguez non só colaborou cunha chea de fotos, senón que mantivo en orde de combate as miñas sucesivas cámaras de fotos e a informática do meu caderno de campo. Santiago Ortiz foi unha continua axuda sempre que fixo falta desde o departamento de Botánica de Santiago. Alicia López Regueiro levou o tra-ballo de redactarme o apartado de Xeoloxía; Elvira Sahuquillo e Carlos Cortizo revisaron as orquídeas do meu herbario, dándome ademais sensatas recomendacións respecto desta familia, e Lola Rodríguez non só nos acompañou en moitas ocasións, senón que actuou como asesora legal. En canto á información gráfica, é da responsabilidade do autor, agás as moitas fotografías que agradezo aos amigos que se indican en cada planta, coas seguintes siglas:

			

		

		
			
				
					Alberto C. Vázquez (ACV)

					Antonio Prunell Tuduri (APT)

					Javier González Domínguez (JGD)

				

			

			
				
					José Luis Camaño (JLC)

					José Rodrigo Dapena (JRD)

					Juan Pino Pérez (JPP)

					Luis Alberto Samartín (LAS)

				

			

			
				
					Rubén Pino Pérez (RPP)

					Saleta González Pimentel (SGP)

					Serafín González (SG-SGHN)

				

			

		

	
		
		

	
		
			[image: ]
		

		
			
				Introdución

				1 Que pretende este libro?

				Nos anos que leva o autor metido en actividades de botánico moitas cousas mudaron no noso país. Unha delas, que un libro de divulga-ción sobre as nosas plantas (ou árbores, ou cogomelos, ou algas, ou aves, ou anfibios, ou insectos…) xa non supoña especial novidade. Desgraciadamente, o que de positivo ten esta normalización da nosa cultura, que inclúe o recoñecemento do propio, non parece abondar para compensar o autoodio que demostramos no tratamento do noso contorno natural. Vemos así a acelerada alteración do noso medio que supón o cambio de usos do territorio, en especial nas áreas da beiramar e proximidades das maiores cidades, sen que parezan ser suficientes as normativas emanadas dos poderes públicos, e moito menos o celo de quen debería velar polo seu cumprimento.

				Non estamos moi seguros de que o coñecemento do noso medio –e como parte del, da nosa flora– abonde para impedir o maltrato do que nos queixamos, pero temos por certo que está na nosa man axudar a que moitos afeccionados poidan identificar con máis seguridade algunha planta que lles chame a atención: para eles está feita esta guía.

				Durante moito tempo foi habitual que as guías incluísen indicacións sobre usos medicinais das plantas. Non se nos oculta que esta in-formación, tratada de xeito indebido por entusiastas inexpertos, mostra perigo certo. Por unha parte, a posibilidade de efectos perversos pola trivialización de substancias que poden resultar tóxicos poderosos. Por outra, a recolección intensiva de certas especies non abondo-sas máis que localmente, ou en hábitats moi determinados –o que pode inducir a consideralas vulgares– pode ser motivo de expoliación de poboacións xa de por si ameazadas. Pensemos, por exemplo, en Arnica montana, ou nas dúas especies galegas de Drosera. Por esta razón, esta guía elude a información detallada sobre usos medicinais, que debe quedar reservada a persoas con formación máis específica.

				2. De que trata este asunto: da preparación e conservación das plantas

				Un dos problemas que teñen en común as ciencias que tratan dos seres vivos é o da conservación (o máis inalterados posibles) dos espécimes obxecto de estudo. No caso das plantas non houbo apenas variacións desde os tempos en que os botánicos prelinneanos iniciaron a formación de herbarios. En síntese, trátase de extraer a auga que conteñen os vexetais o máis rapidamente posible, facendo ao tempo que as plantas conserven coa máxima fidelidade o aspecto que tiñan cando vivas.

				A conservación empeza, pois, no momento de arrincar a planta. Débese facer coidadosamente, recollendo as partes e órganos que se precisen para a súa posterior determinación. O ideal é acompañarse dunha prensa de campo, de colgar no ombreiro, pero aínda isto pode facer fatigosas por de máis as expedicións de herborización. Na práctica empréganse a miúdo bolsas de plástico de tamaño axeitado que poden conservar a humidade das plantas as horas precisas para dispoñelas na prensa.

				Para facer tal cousa disporemos as plantas, coidadosamente colocadas, nun prego de papel de xornal (material recomendable por absorbente e barato), procurando que non se superpoñan nin dobren as flores, poliñas nin follas. Deberán ir acompañadas de etiqueta (ou número que se corresponda co do caderno de campo). Cada prego colócase entre almofadiñas de material especial, semellante ao feltro (poden substituírse por pranchas de pasta Kraft, ou mesmo por unhas cantas follas máis de xornal). O conxunto de plantas mais papeis debe ser prensado a continuación, e os papeis cambiados todos os días, ata secaren de todo.

				A situación complícase se se trata de plantas crasas, ou en tempo moi húmido. En tal caso, dá bo resultado pasar o ferro aos pregos das plantas ata facer que perdan a auga. Con algunhas familias cómpre tomar algunhas precaucións que a experiencia irá recomendando, como cortar o rizoma de xeito que a planta careza de reserva e non continúe o seu ciclo vital: é moi desagradable prensar unha planta con flores e recollela con froitos!

				Para casos en que as herborizacións son abondosas, os pro-fesionais teñen algúns trucos. Por exemplo, é común a práctica do emprego dunha prensa de botánico que contén, ademais dos elementos citados, e cada poucos pregos (2 ou 3), unha lámina de aluminio corrugado que permite circular o aire. Todo o conxunto introdúcese nunha carcasa metálica (pode substituírse por unha caixa de cartón grande) que leva inferiormente un corte practicado para inserir un aparello calefactor de aire provisto de termóstato. Con este método secamos as recoleccións en menos de 24 horas.

				Un método similar (ver as fotos) consiste en dispoñer cada prego entre un cartón corrugado (dos usados nas embalaxes das caixas) e unha plancha de pasta Kraft. O conxunto, ben apertado na prensa, é envolto por unha bolsa de plástico de tal maneira que un extremo queda aberto. No outro extremo colocamos un extrac-tor eléctrico de aire (do tipo dos usados nos baños ou campás de cociña), de maneira que obriguemos o aire a circular forzado entre os pregos de herbario.

			

		

		
			
				As plantas secas son a base habitual para estudos botánicos, pero non é raro que precisemos conservar algunha parte dos pregos (flores, en especial) nas condicións máis naturais posibles. Aínda que despois de certo tempo perderán a cor, isto pódese conseguir gardando os nosos exemplares no chamado líquido de Kew, coa seguinte composición:

			

		

		
			
				O seguinte paso será o da montaxe das plantas xa preparadas. Nos grandes herbarios, en que un prego se vai usar con certa frecuencia, dispóñense sobre cartolinas, pegadas con tiras de papel adhesivo, esparadrapo, cosidas con fío, ou silicona, e recubertas por outro papel máis fino. En coleccións persoais, abonda con colocalas en pregos de papel de certa textura, ou deixalas nos propios papeis de xornal. Os pregos poden ser do tamaño que a un lle conveña, pero existe un tamaño estándar que se adoita respectar: 42 x 26 cm.

				Os datos que se deben indicar na etiqueta que acompaña cada prego van depender moito do recolector, pero a moderna práctica botánica aconsella situar o máis exactamente posible no espazo e no tempo a recolección. Isto leva a anotar a especie (e demais datos nomencla-turais), provincia, concello, parroquia, lugar, xeorreferenciación, indicacións de tipo ecolóxico, altitude e data da recollida. A extensión de usos actuais unidades de GPS (ou aplicacións para móbil) facilita en gran maneira este aspecto. Na parte inferior da etiqueta adoita ir o nome do recolector precedido das abreviaturas Leg. (legit ou legerunt, «colectou» ou «colectaron»), e se outra persoa determinou as plantas, porase o seu nome tras da abreviatura latina de Det. (determinavit).

			

		

		
			
				Alcohol técnico (metanol ou etanol): 10 partes.

				Formol: 1 parte.

				Glicerol: 1 parte.

				Auga: 10 partes.

				A partir de certo tamaño os herbarios (e desde logo, os herbarios públicos) numeran os seus pregos, de maneira que un determinado prego pode citarse segundo o acrónimo do herbario e un número, daquela unha secuencia alfanumérica única emitida pola institución responsable. Por exemplo, LOU-1234 fai referencia ao prego con este número do Herbario LOU, un dos tres herbarios públicos galegos (LOU, LUGO e SANT) rexistrados no Index Herbariorum. Este rexistro atópase baixo a responsabilidade do Xardín Botánico de Nova York e pode consultarse en liña no enderezo http://sweetgum.nybg.org/science/ih/, proporcionando o nome da institución responsable, a cidade e o Estado, ademais doutros datos.

				Os números ou identificadores de herbario son importantes nalgúns aspectos. Por exemplo, o código de Shenzhen estableceu que desde o 1 de xaneiro de 1990, calquera nome de especie ou taxon infraespecífico novo publicado, debe especificar o herbario ou institución onde se conserva o tipo, o que implica, en xeral, posuír un identificador. Tamén é un requisito imprescindible no volcado dos datos dun herbario a determinados repositorios como GBIF (Infraestrutura Mundial de Información en Biodiversidade, https://www.gbif.org/es/) onde cada rexistro posúe un identificador único no conxunto de datos mundiais.

			

		

		
			
				Desde hai algún tempo os herbarios e as recoleccións están a xestionarse mediante programas informáticos máis ou menos potentes. Moitos botánicos ou centros empregan programas propios, pero hai unha lóxica tendencia a usar programas que poidan intercambiar datos. Un deles era a aplicación Herbar, un programa desenvolvido para a informatización e xestión de coleccións botánicas. Está xerado con Microsoft Access e permite levar a cabo de maneira sinxela mediante formularios, tarefas fundamentais das coleccións de historia natural como a creación de fichas de espécimes, xestión de nomes científicos, xeorreferenciación de localidades, xeración de etiquetas, consultas sobre os datos, confección de listaxes de material, entre outros. Ademais, contempla funcionalidades máis avanzadas relacio-nadas coa xestión de préstamos, solicitudes e intercambios.

				Na actualidade, atópase integrado na nova aplicación Elysia (https://www.gbif.es/software/elysia/), que reúne as funcionalidades anteriores de Herbar, pero incorpora algunhas novidades e melloras. O desenvolvemento de Herbar quedou suspendido polo que se reco-menda realizar canto antes o proceso de migración.

			

		

		
			
				Por suposto, aínda non está conseguida a duración indefinida dos nosos espécimes de herbario. Aínda penden sobre elas dous perigos continuos: os fungos e os insectos que se alimentan das plantas. Para evitar o perigo dos fungos non hai máis remedio que conservalos en lugar seco (aspecto este da conservación de certa importancia no clima de Galicia), ou envelenar os pregos. Polo que se refire aos insectos, o problema preséntasenos en dous tempos. Seguramente as plantas xa estarán infestadas de larvas (que non se destruirán no proceso de secado!) cando as apañemos. Por iso, é moi recomendable facer pasar estes pregos xa preparados por unha pequena «corentena» no conxelador dun frigorífico (nunca menos de 48 horas a -20 ºC). Co segundo tempo do problema encarámonos cando gardamos en caixas ou cartafoles os nosos pregos: para desgraza do botanófilo, hai insectos, de pequeno tamaño ou mesmo microscópicos, que se especializan en alimentarse destes materiais secos. Entre os máis habituais e perigosos están, por exemplo Stegobium paniceum, Lasioderma serricorne, Anthrenus scrophulariae, Tribolium sp… Tratan en definitiva, de completar o ciclo da materia, pero resulta de pésimo efecto atoparmos devorados os nosos exemplares, en especial de leguminosas, crucíferas e com-postas. E se poñemos estes exemplos non é por capricho. O feito de que estas familias desen orixe a gran cantidade de especies de interese económico é só un índice importante da súa «comestibilidade» por parte do reino animal. E nós non sómos os únicos animais! A solución clásica consiste en «envelenar» os pregos, é dicir, no tratamento con sublimado corrosivo (1 gr de dicloruro de mercurio disolto nun litro de alcohol). Por suposto, esta substancia tamén é gravemente velenosa para nós (absórbese mesmo pola pel, e corroe os metais), polo que o prego que sufra tal tratamento deberá levar a correspondente indicación na etiqueta. Seguramente non cómpre dicir que este sistema está absolutamente contraindicado fóra de lugares especializados, como centros botánicos, e que non se debe pensar en empregalo os afeccionados en casa. Quedando, pois, descartado, pódese pensar en gardar as plantas en caixas máis ou menos herméticas, nas que se poidan incluír unhas bólas de naftalina. Substancia, por certo, que emite vapores canceríxenos, polo que tampouco é recomendable o seu uso. Así que non nos vai quedando como método caseiro máis que o de pasar regularmente os pregos polo conxelador ou tratalos cun insecticida cada certo tempo. Entre estes, os máis enérxicos e de maior duración son os que se comercializan contra as cascudas («cucarachicidas»).

				3. Onde se poden colectar plantas en Galicia

				A normativa autonómica que regula a protección de seres vivos está recollida na Lei 5/2019, do 2 de agosto, do patrimonio natural e da biodiversidade de Galicia (DOG do 7 de agosto), quedando derrogada a Lei 9/2001, de 21 de agosto, de Conservación da Natureza.

				O réxime de protección especial vén determinado pola inclusión dunha especie na Listaxe de especies silvestres en réxime de protección especial de Galicia, listaxe que substitúe o Rexistro de especies de interese galego. Dentro da listaxe inclúese o Catálogo galego de especies ameazadas (Decreto 88/2007, de 19 de abril), aínda que se restrinxen as súas anteriores catro categorías (en perigo de extinción, sensi-bles á alteración do seu hábitat, vulnerables e de interese especial) a unicamente dúas: en perigo de extinción e vulnerable. A inclusión dunha especie, unha subespecie ou unha poboación de plantas nesta listaxe comporta as prohibicións de apañalas, cortalas, mutilalas, arrincalas ou destruílas intencionadamente na natureza, así como a colleita das súas sementes, do pole ou das esporas, e, no caso das especies ameazadas, tamén a destrución do seu hábitat. Estas prohibicións aplicaranse a todas as fases do ciclo biolóxico. 

				A lei establece unha serie de categorías de espazos naturais protexidos (reserva natural, parque, monumento natural, zona húmida protexida, paisaxe protexida, espazo protexido Rede Natura 2000, espazo natural de interese local e espazo privado de interese natural), nalgúns dos cales non está permitida a recollida de material biolóxico agás con permisos especiais.

				A mesma lei considera infraccións a tenza, recolección, comercio etc. non autorizados de especies incluídas no Catálogo galego de especies ameazadas, de leves a moi graves, o que pode supor infraccións de 100 a 2 000 000 euros.

				Fóra destes expazos protexidos, e á parte das especies que aparezan neste catálogo, non parece haber limitacións á recolección. En todo caso, o goce da flora non debe ser incompatible coa conservación da natureza, e non é preciso colectar unha planta para determinala e recoñecela (fin último desta guía). 

				Lémbrese tamén que o convenio CITES (Convention on International Trade on Endangered Species, http://www.cites.org/) establece un marco xurídico para comercio internacional de especies de flora e fauna ameazadas, que inclúe (Apéndice II) especies de orquídeas. Outras normativas autonómicas, nacionais ou internacionais pódense ver en http://www.uam.es/otros/consveg/legislacion.html

				4. Da taxonomía ou sistemática

				A ciencia que se ocupa de identificar os seres vivos e agrupalos en conxuntos subordinables chámase Sistemática (sinónimo, ou case exac-tamente sinónimo, de taxonomía). Os resultados da actividade dos sistemáticos son as clasificacións, ou sistemas de clasificación. A base dos sistemas de clasificación son un conxunto de individuos semellantes, con características que as diferencian dos demais, o que chamamos «especie». Cando varias especies teñen algunhas destas características en común, considérase oportuno agrupalas xuntas en conxuntos maiores, chamados «xéneros». Estes xéneros pódense agrupar en conxuntos de orde superior, «familias» etc. A sistemática tende a que estes conxuntos non sexan artificiosos (sistemas de clasificación artificiais), senón a que teñan unha base biolóxica, respondendo aos graos diferentes de diverxencia evolutiva (sistemas de clasificación natural). Por iso, os criterios empregados na taxonomía moderna non son só morfolóxicos, senón que, ao pretender rastrear o pasado evolutivo, precisan do concurso de caracteres ecolóxicos, bioquímicos, xenéticos etc.

				Cada un dos conxuntos de que falamos (familia, xénero, especie…) chámase «taxon», ou «unidade taxonómica», e os taxons son, polo tanto, as unidades da clasificación. Xa que os procesos evolutivos orixinan variabilidade dentro da especie (en definitiva, procesos de especiación no seu inicio), pódese ás veces precisar, recoñecer esta realidade mediante o recoñecemento de «taxons infraespecíficos», dos que só nos referiremos á subespecie. Estes son os principais niveis que se consideran dentro do reino PLANTAE (plantas).

				REINO DIVISIÓN CLASE ORDE FAMILIA XÉNERO ESPECIES SUBESPECIE

				O que seguramente interesa máis aos usuarios deste libro non son os problemas da clasificación (é dicir, da ordenación dos conxun-tos de plantas), senón os da súa identificación. O xeito máis habitual de chegar a identificar unha planta («determinala») consiste no emprego de chaves dicotómicas. Estas son unha serie de propostas alternativas, ou sexa, que se van eliminando unha á outra. Antes de escoller unha de cada par debemos ler as dúas, e comprobar os caracteres nos exemplares a determinar. Debemos subliñar que as chaves dicotómicas contidas nesta obra só se refiren a Galicia, non sendo válidas para outros territorios. É difícil dar unha idea da distribución dun determinado taxon, polo que estas indicacións son moi amplas. Así mesmo, son relativos os criterios de cando unha especie é rara. Así, podemos ver que Eryngium viviparum non é unha planta habitual… pero aparece abondosa na Limia. Ou Geranium maritimum, rara en terra firme… pero abondosa na illa de Sálvora etc.

				Aínda que tentamos non empregar un vocabulario botánico moi extenso, a concisión esixe utilizar un certo número de termos, que aparecen explicados no Vocabulario. Ademais, para mellor visión de conxunto no camiño percorrido nas chaves dicotómicas, estas apa-recen dispostas en espazos subordinados, dificultando así a perda.

				5. Da nomenclatura das plantas

				Como toda ciencia, a taxonomía é por definición provisional, polo que está en perpetua revisión. Isto é sen dúbida un serio problema para os profesionais (e máis para os afeccionados!) no que se refire a que nome é o correcto para unha determinada planta. O asunto depende de varias consideracións, a miúdo subxectivas, polo que non sempre é doado para os expertos decidirse por un nome. Isto dá lugar a que con frecuencia aparezan no nome empregado nesta obra unha serie de sinónimos. Para decidirnos contamos coa hai pouco rematada Flora iberica (1985-2021), así como con varias axudas na rede. Así, desde 2002 contamos con The Plant List [http://www.theplantlist.org/], que non se actualiza desde 2013, e foi substituída posteriormente por WFO, The World Flora On Line [www.worldfloraonline.org]. Outros sitios nos que podemos revisar a nomenclatura actualizada son IPNI (International Plant Name Index), accesible en https://www.ipni.org/, ou Euro+Med PlantBase [https://europlusmed.org/]. Hai tamén varios lugares de referencia para familias concretas.

				Ademais, as actuais técnícas moleculares, que se basean no ADN (nuclear, cloroplástico…), corrixen en moitos casos a adscrición a unha determinada familia ou grupo tradicionalmente empregada, baseada fundamentalmente en criterios morfolóxicos. Aínda que non temos dúbida de que estes novos criterios rematarán por impoñerse, non nos pareceu axeitado empregalos nunha obra dirixida a afec-cionados que empregarán tamén obras con criterios clásicos.

				Os nomes das plantas veñen rexidos por unha serie de disposicións que chamamos, en conxunto, nomenclatura botánica. Aparecen concretadas no Código Internacional de Nomenclatura de algas, fungos e plantas (International Code of Nomenclature for algae, fungi, and 

				plants), ata 2011 chamados Códigos Internacionais de Nomenclatura Botánica (ICBN nas súas siglas inglesas). Os códigos son periodica-mente revisados nos congresos que para tal efecto organiza a International Association for Plant Taxonomy (IAPT). Os últimos tiveron lugar en Tokyo (1993), St. Louis (1999), Viena (2005), Melbourne (2011) e Shenzhen (China, 2017), e as súas propostas estan a disposición da comunidade botánica na Internet. A última versión (código de Shenzhen) pódese consultar na Internet en varias linguas (que inclúen portugués e español, aínda que en caso de dúbida na interpretación a versión inglesa sexa a prioritaria), en https://www.iaptglobal.org/shenzhen-code.

				Este nomes por principio deben estar en latín, ou polo menos latinizados, e consideramos que a súa data de orixe é o 1 de maio de 1753, tida como de publicación da obra Species Plantarum, de Carl von Linné («Linneus»). Desde o 1 de xaneiro de 2012 o nome dun taxon novo debe ir acompañado de descrición ou diagnose en latín ou inglés (ata esa data, só en latín), ou por referencia á descrición previa en latín ou inglés.

				Desde 1930 o nome dunha planta vai unida a un determinado espécime (ou, no seu caso, icona) que se considera o tipo (typus). Este espécime é tido como «holótipo» (holotypus) se foi así designado polo autor no momento da súa descrición e publicación orixinal. Ás veces, a publicación inicial referíase a varios exemplares, que se consideran todos da mesma importancia se o autor non se refería a un en especial: cada un constitúe un «síntipo» (sintypus). Se todos pertencen a unha mesma recolección, e o autor designou holótipo, cada un dos outros exemplares será considerado un «isótipo» (isotypus). Se na publicación orixinal se citan, ademais do holótipo e/ou isótipos, outros exemplares, cada un destes será considerado un «parátipo» (paratypus).

				En realidade, e como anteriormente dixemos, a práctica de considerar holótipo é moderna, e o normal foi que durante séculos os autores non fixesen tal cousa. Por iso, en moitas ocasións convén elixir un tipo de entre os materiais de herbario ou debuxos que o autor inicial usou, que é declarado lectótipo (lectotypus). Se falta todo o material de herbario que puidese ser designado lectótipo (é dicir, parátipos, síntipos, isótipos ou holótipos), por destruírense ou perdérense, pódese escoller un novo tipo: será un neótipo (neotypus). Aínda é posible que todas as anteriores formas de tipos sexan demostrablemente ambiguas e carezan de utilidade no momento de aplicar de maneira non controvertible o nome dun taxon. Cando é así, cabe a posibilidade de propoñer un «epítipo» (epitypus).

				Cando se crea un taxon subespecífico automaticamente queda establecido un autónimo (autonym), que repite, a nivel subespecífico o epíteto específico. Así, cando se crea Herniaria ciliolata subsp. robusta Chaudhri como subespecie de Herniaria ciliolata Melderis, auto-maticamente queda creado o autónimo Herniaria ciliolata Melderis subsp. ciliolata. Ademais, recoñecendo que se trata dun taxon, aínda que a nivel subespecífico, o nome do autor é Chaudhri, esquencendo a autoría de Melderis.

				O nome dunha combinación específica (é dicir, dunha «especie») consta do epíteto xenérico, o específico (ou subespecífico, se é o caso), e mais o nome do autor. Para maior concreción, pódese empregar, despois do autor, o libro ou revista en que foi publicado, así como o ano. Os nomes de autores de nomes de plantas e as abreviaturas empregadas están estandarizadas en Brummitt, R.K. & Powell C.E., eds. (1992): Authors of Plant Names. Royal Botanic Gardens, Kew. Pódense consultar en https://www.tdwg.org/standards/plant-names-authors/.

				Así, por exemplo, Alisma plantago-aquatica L. é o nome dado por Linné a unha especie que el incluíu no xénero Alisma. Pódese citar tamén así: Alisma plantago-aquatica L. Sp. Pl. 342 (1753), o que supón que tal especie foi publicada na páxina 342 de Species Plantarum, obra publicada, como xa dixemos, en 1753.

				Outras veces, unha especie pode aparecer como Narcissus cyclamineus DC. in Redouté. Isto supón que o tal narciso foi publicado por vez primeira por A.P. de Candolle, nunha obra da autoría de P. J. Redouté, neste caso en Les Liliacées, en 1815. No caso de pretender facer a cita máis concisa, o correcto será mencionar só o autor da planta, ou sexa, Narcissus cyclamineus DC.

				Vexamos, pois, tres formas de escribir a mesma denominación:

				Narcissus cyclamineus DC.

				Narcissus cyclamineus DC. in Redouté.

				Narcissus cyclamineus DC. in Redouté, Liliacées 8: 126 (1816).

				Ás veces, un autor nomea unha especie de xeito inválido, por non ter en conta os requisitos todos do código botánico en vigor, ou simplemente por aparecer non publicada, senón nunha etiqueta de herbario, por exemplo. Neste caso, o nome de quen publica valida-mente a especie vai precedida por ex. Por exemplo, Rubus sampaioanus Sudre ex Samp. Será o nome dunha especie validamente publicada por Sampaio a partir dunha planta estudada (e nomeada) por Sudre, pero non validamente publicada. No caso de querer evitar dar dous nomes de autor, será correcto eliminar o nome de quen non publicou validamente: Rubus sampaioanus Samp. Naturalmente estas normas poden dar lugar a certa desorientación para os non iniciados. Vexamos algúns exemplos.

				A planta que hoxe chamamos Aphanes australis Rydb. tivo como nome aceptado durante moito tempo Alchemilla microcarpa Boiss. & Reut. Ou, para autores que consideraban que non era máis que unha subespecie doutra planta próxima, Alchemilla arvensis subsp. micro-carpa (Boiss. & Reut.) Maire. Cando o alemán Rothmaler considerou en 1937 que se debería separar do xénero Alchemilla e incluír dentro de xénero Aphanes, pasou a ser recombinada, sendo chamada Aphanes microcarpa (Boiss. & Reut.) Rothm. Un posterior estudo (1984) por parte de Lippert fixo ver que se trataba en realidade dunha especie diferente á verdadeira Aphanes microcarpa estudada por Boissier e Reuter en 1842, e considerouna nova para a ciencia. Sendo erróneos os nomes anteriores, chamouna, consecuentemente, Aphanes inexspectata W. Lippert. Ata que outra revisión fixo ver que en realidade este nome era supérfluo, xa que se correspondía coa planta que xa describira validamente Per Axel Rydberg en 1908, a partir de exemplares de Washington D.C. Todo isto queda resumido se escribimos:

				Aphanes australis Rydb.

				=Alchemilla microcarpa auct., non Boiss. & Reut.

				=Alchemilla arvensis subsp. microcarpa auct.

				=Aphanes microcarpa auct., non (Boiss. & Reut.) Rothm.

				=Aphanes inexspectata W. Lippert.

				Ás veces, o rango (xenérico, específico, subespecífico…) en que unha planta é publicada non satisfai outros botánicos, que opinan que debe cambiarse. Cando fagan tal cousa («recombinar») sempre debe respectarse o nome do autor primeiro, mais entre paréntese. Así, por exemplo:

				Margotia gummifera (Desf.) Lange in Willk & Lange (1874)

				=Laserpitium gummiferum Desf. (basónimo)

				=Elaeoselinum gummiferum (Desf.) Samp. 

				=Thapsia gummifera (Desf.) Spreng. 

				=Elaeoselinum gummiferum (Desf.) Tutin (comb. superfl.) 

				Quere dicir que aceptamos como máis oportuno o nome primeiro, dado por Lange en 1874. Pero tal planta xa fora descrita anterior (e validamente) por Desfontaines en 1798, aínda que, no seu criterio, debería incluírse no xénero Laserpitium: Laserpitium gummiferum. Este primeiro nome dado é chamado basónimo. Outro botánico, o portugués Sampaio, opina en 1909 que se debe incluír no xénero Elaeoselinum, e crea o binome correspondente (sempre respectando o nome de Desfontaines). En 1818 C. Sprengel considera que a planta debe incluírse noutro xénero, e chámaa Thapsia gummifera. En tempos máis recentes outro botánico, o inglés Tutin, en 1967, descoñe-cendo que o nome xa fora publicado, nomea o que consideramos unha combinación superflua.

				Rumex acetosella subsp. angiocarpus (Murb.) Murb.

				=Rumex angiocarpus Murb.

				expresa que o botánico S. S. Murbeck considerou (en 1891) que este taxon merecía categoría específica. Posteriormente (en 1899) mudou o criterio, e pasou a consideralo como simple subespecie, subordinando á Rumex acetosella, anteriormente descrita por Linné.

				Cómpre deixar claro que estes nomes son igualmente correctos (se exceptuamos os que atenten contra a lei da prioridade, que indica que debe considerarse válido o nome máis antigo): só dependen do criterio botánico que cadaquén manteña. Dicimos, pois, que son sinónimos. Se todos eles foron referidos a un mesmo espécime tipo que se conserva nun determinado herbario, todos eles son nomes referidos a un mesmo tipo, é dicir, homotípicos. Isto represéntase a miúdo co signo de ≡. No caso de seren descritos a partir de diferentes tipos (heterotípicos), isto represéntase co signo =. Resérvase así o signo - para nomes incorrectos, ilexítimos ou trabucados. Por exemplo,

				Ranunculus ollissiponensis Pers.

				-Ranunculus gregarius sensu Tutin, non Brot.

				quere dicir que Ranunculus ollissiponensis ten como nome incorrecto Ranunculus gregarius no senso empregado por Tutin (debido a erro ou insuficiencia de información), sen que ese nome corresponda á planta que Brotero chamou así.

				Outras veces, unha planta recibe durante moito tempo un nome, ata que alguén se decata de que ese nome en realidade pertence a outra planta diferente. Por exemplo, a liliácea que hoxe coñecemos como Hyacinthoides paivae S. Ortiz & Rodr. Oubiña foi durante moito tempo chamada, erroneamente, Hyacinthoides hispanica (Mill.) Rothm., que corresponde a outra especie existente, pero rara en Galicia. Deixaremos isto aclarado se escribimos:

				Hyacinthoides paivae S. Ortiz & Rodr. Oubiña

				=Endymion campanulatus auct., non Willk. 

				=Endymion patulus auct., non Dumort.

				=Hyacinthoides hispanica auct., non (Mill.) Rothm. 

				=Hyacinthoides italica auct., non (L.) Rothm.

				A lei de prioridade pode dar lugar a certas complicacións. Así, un grupo de especies de cistáceas inclúense desde 1836 no xénero Tuberaria (Dunal) Spach, estando por tanto este xénero moi popularizado entre os botánicos e afeccionados. Investigacións de 1992 reflotaron un nome nada coñecido para este xénero, Xolantha, que por ser publicado en 1810 por Rafin tiña prioridade. Para evitar os prexuízos de mudar o nome xa abondo coñecido e empregado pola comunidade científica foi proposto e aceptado Tuberaria como nomina conservanda, debendo rexeitarse Xolantha. Isto pódese representar así:

				Tuberaria guttata Fries

				=Tuberaria variabilis Willk.

				=Xolantha guttata (L.) Raf., nom. rej.

				Ás veces existe a necesidade de nomear unha especie híbrida (ou nothospecies). Para facer tal cousa, colocaremos o signo x diante do correspondente epíteto específico. Ou, para concretar cales son os seus presuntos proxenitores, podemos nomealos a ambos. Por exemplo,

				Spartina x townsendii H.Groves & J. Groves

				=Spartina alterniflora x maritima

				quere dicir que nos estamos a referir ao híbrido entre Spartina alterniflora e Spartina maritima, que foi denominado Spartina x town-sendii polos seus descubridores, H. e J. Groves.

				Existe ademais outra categoría (cultivar) en uso para organismos en agricultura, selvicultura e horticultura, definida e regulamentada no Código Internacional de Nomenclatura para as Plantas Cultivadas.

				Os termos nomen dubium, nomen superfluum e nomen ambiguum supoñen que un sinónimo non debe empregarse por incitar á dúbida, por ser publicado cando xa existía nome correcto, ou por conter algunha ambigüidade, como que exista o mesmo nome noutro grupo de vexetais.

				Por suposto, o feito de que no nome dunha expecie exista un erro non é obstáculo para que sexa recoñecido como nome válido. Son exemplos típicos os casos de Quercus pyrenaica Willd. (especie moi rara nos Pireneos), ou Quercus canariensis Willd., totalmente inexistente nas Illas Canarias. Ambos os casos son debidos a erros no etiquetado dos pregos que lle chegaron a Willdenow, e nos que se baseou a descrición. Moi semellante e coñecido é o caso de Triticum polonicum L., recolectado en Galicia por colaboradores de Linné, pero que recibiu este nome por ser confundido o noso país coa Galitzia austrohúngara/polonesa (hoxe Ucraína). Nunha obra das características da presente pensamos que abonda con dar as sinonimias consideradas máis correctas, así como algunha das máis usadas. Por suposto, incluíndo sempre entre os nomes o empregado no seu día polo padre Merino nunha obra centenaria que segue a ser considerada básica: a Flora descriptiva e ilustrada de Galicia, en tres tomos editados en Santiago de Compostela nos anos 1905, 1906 e 1909, pero sen que se indique en ningún caso se os sinónimos son homo ou heterotípicos. Por esta razón, o único signo empregado será =, pero co significado de simple sinonimia.

				Non queremos deixar atrás o aspecto dos nomes populares con que foron coñecidas as nosas plantas durante centos de anos e que hoxe constitúe campo de estudo de etnobotánicos e lingüistas. Sen esquecer que a dificultade da diversidade de nomes en linguas e especies foi o que induciu a Linné a instaurar a nomenclatura binomial. As nosas referencias para estes nomes populares foron en boa medida (ademais do noso propio arquivo) E. Losada Cortiñas & al (1992). Para os nomes en inglés seguimos, agás excepcións, a New Flora of the British Isles, 4ª ed. (2021), de Clive Stace.

				6. Información na rede

				A irrupción da Internet fixo que cambiase a dispoñibilidade da información, en tempos moito máis inasequible para os afeccionados. Arestora podemos acadar gran cantidade de datos ou iconografías simplemente acudindo a un buscador. Atopamos así moitas páxinas que proporcionan información moi util, revistas en liña, repositorios como o Minerva da USC, ou portais de difusión como Dialnet da Universidad de La Rioja… Por suposto, a calidade das imaxes e credibilidade dos datos varía moito, pero a práctica dos botánico-inter-nautas agudizará sen dúbida o seu espírito crítico. E debemos lembrar que se buscamos unha agulla nun palleiro… Internet é o palleiro. Vexamos algúns e-enderezos interesantes:

				http://www.rjb.csic.es/floraiberica Páxina oficial do Real Jardin Botánico de Madrid, con información sobre o proxecto Flora iberica (inclúe arquivos en formato .pdf) e valiosos buscadores. Na sección de Biblioteca dixital conta con gran cantidade de obras raras ou de difícil acceso. A sección de Enlaces é un bo punto de partida para buscas, que inclúe xardíns botánicos, floras de todo o mundo, bases de datos e webs de biodiversidade, documentación, cartografía etc.

				www.anthos.es Páxina conxunta do Ministerio de Medio Ambiente, Fundación Biodiversidade e Real Jardín Botánico de Madrid, con información sobre sinonimias, coroloxía, fotos e iconas etc. Nos últimos anos a súa posta ao día vese afectada polas restricións económicas.

				https://flora-on.pt Interesante páxina con ampla información sobre a flora portuguesa, moi util nas súas referencias setentrionais. 

				https://floradegalicia.wordpress.com/ Blog de flora e fauna de Galicia con boas fotografías que se van actualizando frecuentemente.

				https://www.inaturalist.org/ Trátase dunha iniciativa conxunta da Academia de Ciencias de California e a National Geographic Society, que reúne actualmente case 1 665 665 provedores, con máis de 43 856 076 millons de observacións e 133 748 especies de plantas de todo o planeta.

				https://biodiversidade.eu/ Biodiversidade é unha plataforma de traballo colaborativa onde compartir os coñecementos sobre as especies e hábitats naturais de Galicia, Portugal e o occidente ibérico.

				https://www.ipni.org/ IPNI, xa citado anteriormente, para consulta de nomes.

				http://www.worldfloraonline.org/ World Flora Online é o máis completo dos portais sobre flora mundial, segundo eles mesmos afirman.

				https://wcsp.science.kew.org/home.do World Checklist of Selected Plant Families (WCSP) é outro dos portais especializados

				http://plantsoftheworldonline.org Plants of the World Online, do Royal Botanic Gardens de Kew, ou

				https://www.tropicos.org/home

				https://sghn.org non só moi activa en diversas campañas, senón que tamén dispón dunha galería de imaxes e de alóctonas invasoras.

				Diversas aplicacións baseadas en intelixencia artificial, como PlantNet, Plant Snap e Picture This resultan cada vez máis acertadas.

				7. Sobre a xeoloxía de Galicia

				A natureza e distribución da flora dunha zona van depender dunha serie de factores, como os climáticos, derivados da latitude, altitude e balance entre precipitación, temperatura, insolación etc. Mais cando nos movemos nunha escala xeográfica menor, sen variar demasiado de dominio climático, un factor determinante é a xeoloxía da zona, sendo realmente a «rocha nai» a que vai determinar en gran medida cal vexetación se pode desenvolver sobre ela, marcando deste xeito as diferenzas de distribución.

				Por esta razón parece axeitado falar un pouco da xeoloxía de Galicia, os materiais xeolóxicos que afloran na nosa zona, e como e cando chegaron a emprazarse.

			

		

		
			
				Os materiais que afloran:

				Xeoloxicamente falando, Galicia está situada na Placa Ibérica, que vén sendo unha das microplacas existentes entre a placa Eurasiática e a Africana. Esta Placa ou Bloque Ibérico comprende, tal e como se aprecia no debuxo, a practica totalidade da Península Ibérica e os seus fondos mariños limítrofes.

				No marco da Península, Galicia sitúase nun dos núcleos mais an-tigos: o Macizo Ibérico. As zonas en que se divide o Macizo Ibérico propostas por Julivert aparecen reseñadas no mapa adxunto. Con posterioridade, Farias na década de 1980 do século anterior propuxo destacar unha nova zona chamada Galicia Media-Tras-os-Montes, sepa-rada da zona Centro Ibérica proposta por Julivert.

			

		

	
		
			[image: ]
		

		
			
				Neste mapa de materiais xeolóxicos de Galicia preténdense recoller as actuais divisións estratigráficas que aparecen na cartografía 1:200 000 do ITGE. Nestas divisións imos distinguir zonas, dentro das cales se distinguen dominios, que están formados por complexos e unidades. Na lenda do mapa só destacamos os máis representativos.

				Dentro de todo este conxunto de materiais xeolóxicos, hai uns que se consideran autóctonos, formados na rexión, e outros que se consideran alóctonos, é dicir, procedentes doutras zonas e cabalgados e superpostos durante procesos de colisión de placas litosféricas.

				Tal e como se representa no mapa, os materiais que afloran en Galicia hoxe en día son os seguintes:

				Na zona Asturoccidental-Leonesa atopamos cuarcitas, xistos e lousas con intercalacións de calcarias. Son rochas do Paleozoico que sufriron metamorfismo.

				Na zona Centroibérica temos:

				No Dominio do Ollo de Sapo

				• Gneis glandular ou porfirizado Ollo de Sapo, formado a partir de materiais do Precámbrico, formando o núcleo dun anticlinal orixi-nado na oroxenia Hercínica (na colisión da Galicia oriental coa porción occidental).

				• Rochas asociadas a esta unidade Ollo de Sapo, tamén de tipo metamórfico.

				No Dominio de Galicia Media-Tras-os-Montes

				Primeiramente unhas unidades relacionadas, de tipo alóctonos, que son:

				• Rochas básicas e ultrabásicas (gabros, anfibolitas e ecloxitas da zona de cabo Ortegal e NO de Santiago).

				• Xistos de Ordes, de cor verdosa polo contido en clorita. Afloran polo interior desde A Coruña a Ribadavia basicamente.

				• Complexo polimetamórfico ou unidade de Malpica-Tui; no que aparecen distintas clases de xistos, gneis e anfibolitas. Formados tamén a partir dos materiais do Precámbrico. Son materiais antigos cabalgados sobre outros máis recentes debido a fortes prega-mentos. Forman unha franxa que corta as rías desde Malpica a Tui.

				E ademais:

				• Dominio Xistoso de Galicia Tras-os-Montes: Nel distínguense as unidades de Santabaia, Nogueira, O Paraño, e Lalín-Forcarei.

				• Rochas graníticas: Formadas cara ao final do Paleozoico en relación coa oroxenia Hercínica.

				• Materiais sedimentarios: Formados no Cenozoico, período Terciario. Son enclaves de extensión reducida, destacando as cuncas de Monforte, Maceda, Monterrei e terrazas nas beiras do Miño.

				Cando e como aparecen estes materiais

				Na evolución xeolóxica de Galicia adoitan distinguirse 5 etapas principais:

				Etapa oceánica:

				Abarcaría desde o Precámbrico ata mediados do Paleozoico (tal como se representa no cadro resumo que vai ao final desta introdución).

				Recibe este nome porque parece ser que Galicia, xunto con todo o que logo será o Macizo Ibérico da Península, era unha zona de sedimentación mariña, nunha zona de marxe continental pasiva con plataforma e ribazo. Esta zona estaría situada no bordo dun deses fragmentos continentais primitivos chamado Gondwana, que estaba formado polo que agora é África, América do Sur, a India, Australia e a Antártida.

				Aproximadamente entre o Precámbrico e antes do Ordovícico, para algúns autores, formaríanse os materiais que despois, na oroxenia Hercínica, serán transformados no gneis glandular coñecido como Ollo de Sapo.

				Tamén no tempo que leva do Precámbrico ao Devónico houbo ascenso de materiais magmáticos. Estes materiais sufriron metamorfismo despois na oroxenia Hercínica transformándose en gneis. Nos mapas vémolos asociados coa unidade Malpica-Tui. En certas cartografías aparecen como granitoides prehercínicos e noutras máis recentes aparecen como ortogneis, termo que indica a súa orixe magmática e non sedimentaria. 

				Estes ascensos dos materiais volcánicos que hoxe vemos como ortogneis foron orixinados por situacións distensivas acompañadas de subsidencia progresiva da zona. Por último, podemos reseñar que no Silúrico-Devónico parte dos fragmentos continentais, en concreto o Noratlántico e Báltico, colisionan para formar Laurasia (situada no N) durante a oroxenia Caledónica. Parte dos materiais formados entón entrarán (para algúns autores) a formar parte do que é hoxe a Península, como é o caso do complexo de cabo Ortegal.

				Etapa oroxénica. Oroxenia Hercínica

				Cando chegamos aos períodos Carbonífero e Pérmico ten lugar a oroxenia Hercínica, que se produce a consecuencia da colisión de todos os fragmentos continentais para formar Panxea II. Remata así o período de expansión e subsidencia da etapa anterior.

				Como vemos na ilustración adxunta, a primitiva Península Ibérica (incluída nunha pequena masa continental chamada Armórica) estaría separada do conxunto N polo Océano Mesoeuropeo. A Galicia Oriental estaría incluída nesta pequena placa para algúns autores mentres que no sur dese océano estaría somerxida o que hoxe é a Galicia occidental.

				Na devandita colisión que leva á formación de Panxea II ademais de desaparecer o océano Mesoeuropeo, fusiónase a Galicia Oriental coa Occidental. A sutura continental coincidiría coa banda de gneis Ollo de Sapo.

				O que logo será Galicia queda pois englobado en Panxea II, entre o que logo será América do Norte e Eurasia.

				Existe certa discusión sobre o tipo de oroxenia na que se encadraría a Hercínica, se podería ser de tipo andino ou de colisión, é dicir, se foi un proceso de formación de montañas nunha zona de subdución dunha placa oceánica baixo unha continental (como sucede hoxe 

				nos Andes), ou se esta formación de montañas tivo lugar durante a colisión de dúas zonas continentais. Segundo os últimos traballos parece ser que é mais factible esta última posibilidade. Aínda así, o oróxeno Hercínico que temos na Península non sería un oróxeno de colisión típico, pois ten moitos afloramentos magmáticos e metamorfismo rexional intenso.

				A ilustración que acompaña este texto representa unha das varias interpretacións que existen para a evolución do oróxeno Hercínico.

			

		

		
			
				a) Fases da oroxenia

				Pasamos xa agora a estudar os efectos da oroxenia Hercínica en Galicia dun xeito detallado. Ademais do xa mencionado sobre a formación do gneis porfiroide Ollo de Sapo e o proceso de metamorfismo dos materiais xa existentes, prodúcese a elevación dos montes hercínicos seguindo máis ou menos as seguintes fases de deformación:

					Primeira fase de deformación: nela defórmanse todos os materiais sedimentarios e volcánicos acumulados na etapa anterior, trans-formándose en lousas, xistos, gneis, cuarcitas e anfibolitas. Danse grandes forzas que orixinan un anticlinorio de pregamentos de gran lonxitude e verxentes cara ao leste. Neste anticlinorio quedarían incluídos o pregamento de Mondoñedo, O Courel e o do Ollo de Sapo.

					Segunda fase de deformación: que presenta dous períodos, un compresivo e outro posterior distensivo. No primeiro período apa-recen os cabalgamentos e corrementos que emprazan os materiais alóctonos: unidade Malpica-Tui, a dos Xistos de Ordes e a de cabo Ortegal. O desprazamento xeral dos materiais segue sendo cara ao leste. Incluso o anticlinal de Mondoñedo da fase anterior é desprazado violentamente decenas de km. Moitas veces, especialmente na zona occidental de Galicia, as deformacións que sofren as rochas nesta fase borran o rastro das acaecidas na fase anterior. Despois, na fase de distensión dáse a aparición de sistemas de fallas con dirección N-S e inclinación do plano de falla cara ao oeste. Exemplos reseñables son a falla de Valdoviño, que vai desde esta localidade ata o sur de Portomarín, ou a falla de Viveiro.

					Terceira fase de deformación: dáse unha nova compresión que produce repregamentos nos materiais alóctonos. Tamén nesta fase aparecen granitos de 2 micas orientados e deformados, que poderían orixinarse nalgúns casos por quecemento e fusión dos materias do gneis Ollo de Sapo. No final desta fase ascenden novos materiais magmáticos que se emprazan entre as rochas metamórficas e granitos anteriores.

					Fases Hercínicas tardías: unha de pregamento e outra posterior de fracturación. No final da oroxenia, o macizo montañoso quedou moi fracturado, sendo os sistemas principais de fallas en dirección NE-SO e NO-SE.

				B) Rochas emprazadas na oroxenia Hercínica

				Observando o mapa litolóxico, pode verse que, descontando os sedimentos terciarios e cuaternarios, o resto dos materiais empra-záronse nesta oroxenia.

					Rochas plutónicas. Podemos distinguir entre os granitos e as rochas plutónicas básicas. Na oroxenia Hercínica quedan emprazados en Galicia tres tipos principais de granitos:

					• Granitos alcalinos de dúas micas, asociados a zonas de metamorfismo rexional e anatexia de materiais anteriores. Considéranse sintectónicos, é dicir, que aparecen no curso da oroxenia.

					• Granodioritas precoces, que só teñen biotita.

					• Granodioritas tardías, similares ás anteriores pero de idade máis recente xa que aparecen ao final da oroxenia. Son as máis difundidas en extensión (granitos de Caldas e O Porriño).

					Actualmente é mais usual falar de granitoides sincinemáticos, nos que se inclúen as granodioritas precoces e granitos de dúas micas, e granitoides postcinemáticos, nos que entre outros tipos quedan incluídas as granodioritas tardías.

					Respecto das rochas plutónicas básicas (gabros e peridotitas) pódese dicir que en xeral son materiais alóctonos emprazados na oroxenia. Como están intimamente asociados aos afloramentos de rochas metamórficas básicas falaremos da súa orixe conxunta-mente máis adiante.

					Rochas filonianas: agás a aparición ocasional dalgún dique básico, podemos afirmar que a meirande parte das rochas filonianas galegas aparecen asociadas á consolidación de plutóns graníticos, polo que os diques e filóns están formados principalmente por pegmatitas e aplitas, que son rochas relacionadas con emprazamento e arrefriamento de masas de granito.

					Rochas metamórficas: recapitulando o xa visto, os montes resultantes da oroxenia Hercínica serían oróxenos de colisión nos que terían que aparecer grandes cabalgamentos e metamorfismo de alta presión. Pero as rochas metamórficas que aparecen son máis ben de metamorfismo rexional de moderada presión. As zonas nas que dividiamos o Macizo Ibérico (segundo Lozte e Julivert) coinciden en realidade con cintos de distinto grao de metamorfismo. A zona Centroibérica sería a de maior grao de metamorfismo, con presenza de migmatitas e granitos probablemente de anatexia. Nas zonas contiguas (Asturoccidental Leonesa e Ossa-Morena) aparecen rochas de grao medio e baixo de metamorfismo (lousas) e auréolas de metamorfismo de contacto provocadas pola intru-sión de plutóns graníticos. O que si aparece claramente son os mantos e cabalgamentos. Debido a estes, en Galicia emprázanse materiais alóctonos: os complexos de cabo Ortegal, de Malpica-Tui e Xistos de Ordes, ademais das rochas plutónicas básicas que antes mencionamos. Estes complexos conteñen sobre todo rochas metamórficas (xistos verdes, anfibolitas, ecloxitas granulitas). Nestas rochas consérvase un vestixio de metamorfismo de fondo oceánico que logo foi parcialmente borrado polo metamorfismo rexional da oroxenia Hercínica. Por todo isto, hoxe en día pénsase que estes complexos son litosferoclastos ou terreos (de posible idade caledónica) trasladados a gran distancia e constituídos por rochas da codia oceánica. (Un litosferoclasto ou terreo é unha porción de litosfera que hoxe forma parte dun continente emerxido despois de colisionar con el).

				Etapa de arrasamento

				Comezou xa ao final do Paleozoico coas últimas fases da oroxenia. Os montes hercínicos foron elevados cada vez máis en cada fase de deformación e, como pasa con calquera oróxeno, houbo erosión nas partes máis altas indo parar os clastos a cuncas sin e postoroxénicas. No caso de Galicia non quedan vestixios destas. Esta etapa de arrasamento prolóngase todo o Mesozoico ata que o oróxeno Hercínico queda convertido nunha penechaira, é dicir, nunha zona plana de grandes dimensións con relevos residuais. Outro dos principais aconte-cementos que marca a xeoloxía de Galicia e da Placa Ibérica en xeral nesta época é a ruptura e dispersión de Panxea II. O máis destacable con respecto á ruptura de Panxea II é a apertura da dorsal Atlántica. 

				A expansión do océano Atlántico provoca o choque de África con Europa segundo se vai separando de América do Sur. Ademais hai unha época, tal e como se ve nas ilustracións, na que a dorsal Atlántica presenta un ramal cara ao leste que provoca a apertura do golfo de Biscaia ao mesmo tempo que a Península xira e colisiona polo bordo pirenaico co que actualmente é Francia. A apertura do golfo de Biscaia aconteceu entre o Xurásico superior e o Cretácico.

				Durante certo período no bordo cantábrico prodúcese subdución, o que ocasiona certo engrosamento da codia nesa zona. Conxuntamente, a apertura do Atlántico provoca a fracturación do fondo mariño preto da costa, o que trae como consecuencia que na actualidade Galicia apenas posúa plataforma continental.

				Tamén é de destacar que durante esta fase de subdución cantábrica na zona galega non se formaron pregamentos parellos á costa e coincidentes coa zona de subdución (típico de costas de tipo «pacifico»). Isto é debido a que non existían grandes espesores de sedimentos mariños que pregar a medida que progresaba esta subdución. Por outra banda, os materias hercínicos preexistentes tiveron un comportamento ríxido, de tal xeito que apareceron neles unha serie de fallas debido os esforzos compresivos na subdución. Isto condicionará a evolución da zona galega no Cenozoico.

				Hai que resaltar que en Galicia non temos materiais do Mesozoico debido a que nesta era as zonas emerxidas no Hercínico quedan permanentemente expostas á erosión, chegando a formarse nalgúns casos superficies de aplanamento que coinciden cos cumios pouco prominentes dalgunhas serras interiores e exteriores actuais.

				Etapa de reactivación alpina

				Co paso do Mesozoico ao Cenozoico chégase ao apoxeo da oroxenia Alpina. Durante o período Terciario do Cenozoico, esta oroxenia pro-vocará noutros puntos da Península a culminación da formación dos Pireneos e a elevación dos cordais Béticos, entre outros fenómenos.

				Para algúns autores, como Pérez Alberti, o terreo galego sufriu unha reactivación tectónica aproveitándose as fracturas existentes e outras novas creadas nese período. Froito desta reactivación tectónica dáse un desmembramento en bloques, resultando uns elevados e outros afundidos relativamente. As zonas levantadas deron lugar a serras do Courel, Ancares etc., e penínsulas entre rías (Barbanza, O Morrazo…), e os bloques afundidos coincidirían coas zonas chás e as propias rías.

				Outros autores, como Santanach, Pagés e Vidal Romaní, pola contra, defenden que todo o terreo galego durante o Terciario foi le-vantado como un único bloque, máis pola zona do interior (Courel, Ancares, Manzaneda) que pola zona das rías, e que os vales e zonas chans ou graduadas son sobre todo resultado da acción xeolóxica dos ríos, que por outra banda non coincidirían cos actuais. Por exemplo, os ríos máis ou menos longos da vertente Atlántica, como o Tambre, que hoxe teñen orientación NE-SO no seu curso, acadarían esta estrutura mediante captura fluvial: comezaron sendo ríos pequenos de dirección L-O, con alta erosión remontante que foron capturando outros ríos de sistemas fluviais de dirección N-S.

				Mais sexa cal sexa o modelo considerado, en definitiva os grandes acontecementos deste período son:

				• A configuración das rías.

				• Perfilado do que vai ser o actual relevo en serras interiores, superficies de aplanamento, serras exteriores e zonas costeiras.

				• A formación de cuncas terciarias, onde imos atopar os únicos materiais sedimentarios desta época: lignitos, especialmente nas cuncas das Pontes e Meirama (seguidas da zona de Xinzo) e arxilas (en Maceda, Monterrei, A Limia, Sarria, Monforte, Louro e Miño). Malia a súa importancia xeolóxica e económica, non representan unha grande extensión no conxunto galego

				Modelado actual. Etapa cuaternaria

				Finalmente, no Cuaternario, o que domina é o modelado do relevo, que nalgunhas zonas de alta montaña se realizou en certas épocas en condicións periglaciais. Pero o modelado recente corre por conta dos ríos e o mar. Deste xeito aparecen materiais costeiros, aluviais (depositados nas beiras dos ríos en cada enchente) e coluviais (depositados ao pé das zonas con pendente por desprendementos). 

				A configuración da Galicia actual queda por tanto marcada por estes axentes mais pola natureza das rochas existentes.

				Influencia dos materiais xeolóxicos na distribución botánica

				A natureza química das rochas ten unha grande influencia na composición do solo resultante, polo que a xeoloxía é unha das causas –xunto con outras, coma as climatolóxicas, históricas etc.– que condicionan a flora dunha área. Como é sabido, algunhas especies mostran unha certa predilección por substratos determinados. Así, cando non son condicionadas por outras causas, coma a altitude, na maior parte do noso territorio abundan as especies acidófilas, como Ulex europaeus ou as diversas especies do xénero Erica.

				As especies de óptimo basófilo medran preferentemente nos asomos de rochas calías que se atopan –a miúdo en asomos de escasa su-perficie– en moitos lugares do noso país, en especial da zona oriental. Algunhas delas –que marcamos no noso cadro cun asterisco*– apa-recen tamén na nosa beiramar, en praias con forte achega de carbonato cálcico procedente da descomposición das cunchas. Outras plantas calicófilas conténtanse cos carbonatos que aparecen nos cementos das paredes ou bases de muros, como as que marcamos ● no cadro.

				As condicións que se dan nos entornos ultrabásicos (con serpentinitas e peridotitas, en especial) explican a aparición dalgunhas especies. Considéranse serpentinófitas as indicadas no cadro, a maior parte delas endémicas.

				Unha das características dos medios serpentínicos é a aparición, conxuntamente, de especies acidófilas e de calias. Aparecen indica-das aquí varias especies que aparecen en Galicia conxuntamente en ultrabásicas e calias.

			

		

		
			
				Especies que aparecen en Galicia sobre rochas ultrabásicas:

				Asplenium adiantum-nigrum subsp. corunnense; Centaurea borjae; Centaurea gallaecica; Centaurea ultreiae; Koeleria rodriguezgraciae; Leucanthemum corunnense; Linaria polygalifolia subsp. aguillonensis; Cheilanthes marantae; Rumex scutatus; Sagina merinoi; Santolina melidensis; Seseli montanum subsp. peixotoanum

			

		

		
			
				Especies que aparecen en Galicia sobre calias e ultrabásicas

				Alyssum serpyllifolium; Erinus alpinus; Linum trigynum; Thesium pyrenaicum

				Especies que aparecen en Galicia sobre calias

				Campanula adsurgens; Campanula erinus ●; Cephalanthera longifolia*; Asplenium ceterach ●; Chaenorrhinum origanifolium; Crepis al-bida subsp. asturica; Daphe laureola; Epipactis helleborine*; Erigeron acer*; Helichrysum serotinum subsp. picardi*; Helleborus foetidus; Helleborus viridis L. subsp. occidentalis; Himantoglossum hircinum; Hippocrepis commutata; Lathyrus aphaca*; Leontodon farinosus; Lithodora diffusa; Matthiola fruticulosa; Neotinea maculata*; Neottia nidus-avis; Orchis anthropophora; Petrocoptis grandiflora; Pritzelago alpina subsp. auerswaldii; Saxifraga paniculata; Saxifraga tridactylites; Saxifraga trifurcata; Arenaria grandiflora subsp. incrassata.

				Clave da guía de plantas

				1. Plantas sen sementes nin flores, con esporanxios .......................................................................................Pteridófitos (Grupo 1)

				1. Plantas con sementes contidas en froitos ou estróbilos. Con flores ou conos (piñas) que levan sacos polínicos ou rudimentos seminais

				2. Plantas sen flores, con conos masculinos e femininos; óvulos ao descuberto. Plantas leñosas, á miúdo con resina ............................. ...................................................................................................................................................Ximnospermas (Grupo 2)

				2. Plantas con flores, que teñen estames, pistilos, ou ambas as dúas cousas. Óvulos pechados nun ovario. Plantas herbáceas ou leñosas, xeralmente sen resina. (Anxiospermas)

				3. Plantas acuáticas, mergulladas ou aboiantes, que non arraigan no chan ......................................................................Grupo 3

				3. Plantas terrestres ou acuáticas que arraigan no chan

				4. Flores sen perianto, ou co perianto formado por 1 só verticilo, o por 2 verticilos semellantes en forma, tamaño, cor e textura

				5. Perianto petaloideo ......................................................................................................................................Grupo 4

				5. Perianto seco e escarioso –ás veces de cores brillantes–, sepaloideo ou inexistente

				6. Plantas arbóreas, arbustivas o subarbustivas ................................................................................................Grupo 5

				6. Plantas herbáceas ....................................................................................................................................Grupo 6

				4. Flores co perianto formado por dous –raramente máis– verticilos que difiren claramente en forma, tamaño, cor ou textura –ás veces os pétalos son moi pequenos, menores ca os sépalos–

				7. Pétalos soldados na base en forma de tubo ± longo

				8. Ovario ínfero ou semiínfero .......................................................................................................................Grupo 7

				8. Ovario súpero ..........................................................................................................................................Grupo 8

				7. Pétalos non soldados na base, moi rara vez adheridos no ápice

				9. Ovario ínfero ou semiínfero .......................................................................................................................Grupo 9

				9. Ovario súpero ........................................................................................................................................Grupo 10

				Grupo 1 (Pteridófitos / Pteridophyta)

				1. Plantas acuáticas que aboian libremente

				2. Follas dísticas, imbricadas .....................................................................................................................Azoláceas /Azollaceae

				2. Follas non imbricadas, as aéreas por pares e as mergulladas aparentando raíces .....................................Salviniáceas / Salviniaceae

				1. Plantas acuáticas ou terrestres, arraigando na terra

				3. Talos articulados. Follas rudimentarias, verticiladas e soldadas, formando unha vaíña ............................Equisetáceas / Equisetaceae

				3. Talos non articulados. Follas nin verticiladas nin formando vaíña

				4. Follas de poucos mm de lonxitude

				5. Follas con lígula .............................................................................................................Selaxineláceas / Selaginellaceae

				5. Follas sen lígula ...............................................................................................................Licopodiáceas / Lycopodiaceae

				4. Follas grandes (polo menos 1 cm)

				6. Follas lineares, cilíndricas, ensanchadas na base

				7. Follas dispostas en mouta sobre talos grosos ...............................................................................Isoetáceas /Isoetaceae

				7. Follas non dispostas en mouta basal.....................................................................................Marsiliáceas / Marsiliaceae

				6. Follas laminares, enteiras ou divididas

				8. Esporanxios sen anel ou con anel rudimentario

				9. Plantas rexas, xeralmente de máis de 30 cm; esporanxios dispostos en panícula no terzo superior da súa fronde .............................................................................................................Osmundáceas / Osmundaceae

				9. Plantas de pequeno tamaño (menos de 30 cm); esporanxios dispostos sobre segmentos laterais da fronde.

				10. Segmento fértil da fronde simple .........................................................................Ofioglosáceas / Ophioglossaceae

				10. Segmento fértil da fronde ramoso ...........................................................................Botriquiáceas / Botrychiaceae

				8. Esporanxios con anel claramente diferenciado

				11. Frondes de dous tipos, unhas fértiles e outras estériles

				12. Frondes só unha vez divididas ......................................................................................Blecnáceas / Blechnaceae

				12. Frondes divididas 2-3 veces

				13. Planta vivaz. Soros recubertos por un falso indusio lateral. Alturas superiores a 1000 m .............................................................................................................Criptogramáceas / Cryptogrammaceae

				13. Planta anual. Soros sen indusio ..................................................................Hemionitidáceas / Hemionitidaceae

				11. Frondes só dun tipo

				14. Frondes translúcidas, dunha soa capa de células .............................................. Himenofiláceas / Hymenophyllaceae

				14. Frondes non translúcidas, formadas por varias capas de células

				15. Frondes enteiras ou lobadas .................................................................................Aspleniáceas / Aspleniaceae

				15. Frondes pinnatipartidas ou 1-4 pinnatisectas

				16. Frondes pinnatipartidas

				17. Lámina con envés recuberto de escamas douradas ...........................................Aspleniáceas / Aspleniaceae

				17. Lámina glabra ..........................................................................................Polipodiáceas / Polypodiaceae

				16. Frondes 1-4 pinnatisectas

				18. Frondes con beiras revoltas

				19. Soros recubertos por un indusio e mais pola beira revolta da lámina ....Denstedtináceas / Dennstaedtiaceae

				19. Soros recubertos só polas beiras da lámina

				20. Raquis negro, con pínnulas pecioladas, flabeladas .......................................Adiantáceas / Adiantaceae

				20. Raquis castaño-escuro. Pínnulas sésiles ......................................... Sinopteridáceas / Sinopteridaceae 

				18. Frondes con beiras máis ou menos planas

				21. Soros espidos (sen indusio)

				22. Pinnas enteiras ou dentadas ...............................................................Polipodiáceas / Polypodiaceae 

				22. Pinnas lobadas ou divididas

				23. Frondes de máis de 15 cm .........................................................Telipteridáceas / Thelypteridaceae 

				23. Frondes de menos de 15 cm ..............................................................Aspleniáceas / Aspleniaceae

				21. Soros con indusio, ou rodeados por unha coroa de pelos

				24. Plantas rexas, que poden sobrepasar os 2 m

				25. Soros lineares oblongos ........................................................................ Blecnáceas /Blechnaceae

				25. Soros globoso-reniformes .......................................................................Culcitáceas / Culcitaceae

				24. Plantas de tamaño variable, xeralmente sen chegar ata 1,5 m

				26. Indusio en forma de copa ou carapucha, inserido na lámina pola base redondeada

				27. Soros marxinais, con indusio en forma de copa ...............................Davaliáceas / Davalliaceae

				27. Soros non marxinais, con indusio en forma de carapucha ..................... Atiriáceas /Athyriaceae

				26. Indusio sen as devanditas formas, inserido na lámina pola súa base redondeada

				28. Indusio peltado, orbicular .............................................................Aspidiáceas / Aspidiaceae

				28. Indusio inserido lateralmente, con forma de ril

				29. Soros redondeados a reniformes ..................................................Aspidiáceas /Aspidiaceae

				29. Soros de ovado a lineares

				30. Planta rexa, con frondes ata 1,5 m  ...........................................Atiriáceas /Athyriaceae

				30. Planta pequena, con frondes que non acadan 40 cm ................Aspleniáceas /Aspleniaceae

				Grupo 2 (Ximnospermas / Gimnospermae)

				Plantas con conos (piñas) masculinos e femininos. Óvulos ao descuberto

				1. Follas opostas ou verticiladas. Estróbilos con brácteas opostas ou verticiladas ..........................................Cupresáceas / Cupressaceae

				1. Follas alternas ou fasciculadas. Estróbilos con brácteas en espiral, ou sementes solitarias

				2. Sementes solitarias, envoltas nun falso froito carnoso. Planta dioica ..............................................................Taxáceas / Taxaceae

				2. Sementes dispostas en estróbilos non carnosos. Plantas monoicas ..................................................................Pináceas / Pinaceae

				Grupo 3

				Plantas acuáticas, mergulladas ou aboiantes, que non arraigan no chan

				1. Plantas sen follas nin talos diferenciados ................................................................................................ Lemnáceas / Lemnaceae

				1. Plantas con follas claramente diferenciadas, divididas en moitos segmentos filiformes

				2. Plantas con pequenas vesículas nas follas, ou talos aparentemente sen follas .............................Lentibulariáceas / Lentibulariaceae

				2. Plantas sen pequenas vesículas nas follas. Talos sempre con follas verticiladas o semiverticiladas ..........................................................................................................................................Ceratofiláceas / Ceratophyllaceae

				Grupo 4

				Plantas terrestres ou acuaticas arraigantes, de flores con perianto petaloideo

				1. Plantas sen clorofila, non verdes

				2. Filamentos estaminais libres. Ovario súpero. Froito en cápsula ......................................................Monotropaceae / Monotropáceas

				2. Filamentos estaminais soldados en columna. Ovario ínfero ou semiínfero. Froito en baga .......................Raflesiáceas / Rafflesiaceae

				1. Plantas con clorofila, verdes

				3. Máis de 12 estames

				4. Plantas non carnosas ..........................................................................................................Ranunculáceas / Ranunculaceae

				4. Plantas carnosas ..............................................................................................................................Aizoáceas / Aizoaceae

				3. 12 ou menos estames

				5. Flores de cor púrpura escura, agrupadas en glomérulo ± ovoide, sen invólucro de brácteas. 4 estames .......................................................................................................................................................Rosáceas / Rosaceae

				5. Plantas sen os anteriores caracteres

				6. Ovario súpero o semiínfero

				7. Perianto con 3-4 pezas

				8. Pezas do perianto libres ............................................................................................................Liliáceas / Liliaceae

				8. Pezas do perianto soldadas, polo menos na base

				9. Estames reunidos por pares, que alternan cos pétalos .............................................................Aizoáceas / Aizoaceae

				9. Plantas sen os anteriores caracteres

				10. Flores con 8 estames, inseridos no tubo do perianto en 2 verticilos .........................Thymelaeaceae / Timeleaceae

				10. Flores con 4-5 estames, que alternan cos lóbulos do perianto .......................................Ramnáceas / Rhamnaceae 

				7. Perianto con máis de 4 pezas

				11. Follas con estípulas

				12. Estípulas membranáceas, unidas, formando un tubo que rodea o talo (ócrea) ..................Poligonáceas / Polygonaceae

				12. Estípulas libres, caducas ..............................................................................................Ramnáceas / Rhamnaceae

				11. Follas sen estípulas

				13. Carpelos (7)8-9(11). Flores numerosas, agrupadas en longos acios opostos ás follas. Froito en baga ...........................................................................................................................Fitolacáceas / Phytolaccaceae

				13. Plantas sen os anteriores caracteres

				14. Perianto con 6 ou máis pezas

				15. Talos rexos, ás veces leñosos. Follas agrupadas na base, ríxidas .....................................Agaváceas / Agavaceae

				15. Plantas que non reúnen os anteriores caracteres ..............................................................Liliáceas / Liliaceae 

				14. Perianto con 5 pezas

				16. 2 ou máis estiletes ..................................................................................................Aizoáceas / Aizoaceae

				16. 1 estilete

				17. Ovario con moitos óvulos en cada lóculo. Perianto soldado só na base ..................Primuláceas / Primulaceae

				17. Ovario con 1 óvulo en cada lóculo. Pezas do perianto soldadas nun longo tubo ..............................................................................................................Nictaxináceas / Nyctaginaceae

				6. Ovario ínfero, ou só con flores masculinas

				18. Follas en xeral dispostas en verticilos de 4 ou máis ................................................................... Rubiáceas / Rubiaceae

				18. Follas non dispostas en verticilos de a 4 ou máis

				19. Flores sésiles, agrupadas en capítulos, arrodeadas por invólucro de brácteas

				20. Flores unisexuais ou hermafroditas. Estames soldados polas anteras arredor do estilete ..........Compostas / Compositae

				20. Flores hermafroditas. Estames coas anteras libres ...........................................................Dipsacáceas / Dipsacaceae

				19. Flores pediceladas –ás veces con pedicelos moi curtos–, agrupadas en cimas ou umbelas ± compactas

				21. Ovario con moitos óvulos en cada lóculo

				22. Perianto formado por un tubo en funil coa parte inferior ancheada.  .................Aristoloquiáceas / Aristolochiaceae

				22. Perianto con 6 pezas, dispostas en 2 verticilos

				23. 3 estames .................................................................................................................Iridáceas / Iridaceae

				23. 6 estames ..................................................................................................Amarilidáceas / Amaryllidaceae

				21. Ovario con 1-2 óvulos en cada lóculo

				24. Follas opostas ..................................................................................................Valerianáceas / Valerianaceae

				24. Follas alternas

				25. 6 estames .......................................................................................................Esmilacáceas / Smilacaceae

				25. 5 estames ou menos

				26. Flores solitarias, ou agrupadas en cimas simples .................................................Santaláceas / Santalaceae

				26. Flores agrupadas en umbelas simples ou compostas, ás veces ± compactas............Umbelíferas / Umbelliferae

				Grupo 5

				Plantas arbóreas, arbustivas o subarbustivas, con perianto escarioso, sepaloideo ou nulo

				1. Plantas sen os anteriores caracteres

				2. Plantas gabeadoras ou reptantes. Follas simples, alternas. Perianto con 5 pezas ...........................................Araliáceas / Araliaceae

				2. Plantas sen os anteriores caracteres

				3. Follas opostas ou subopostas

				3. Follas na súa maior parte alternas

				4. 1 estilete –ás veces curto ou nulo–, co estigma enteiro ou lobado

				5. Follas imparipinnadas. Froito en sámara ..........................................................................................Oleáceas / Oleaceae

				5. Follas simples. Froito doutro tipo

				6. Flores unisexuais dispostas en amento. Plantas dioicas ..............................................................Salicáceas / Salicaceae

				6. Flores hermafroditas non dispostas en amento .....................................................................Ramnáceas / Rhamnaceae

				4. 2 estiletes ou máis

				7. 5 estames. Flores hermafroditas (raramente unisexuais) ............................................................ Ramnáceas / Rhamnaceae

				7. 4 ou 8 estames. Flores en xeral unisexuais

				8. Estames 4. Follas perennes. Froito en cápsula ............................................................................ Buxáceas / Buxaceae

				8. Estames 8. Follas en xeral caducas. Froito en disámara ...............................................................Aceráceas / Aceraceae

				9. Follas pinnaticompuestas

				10. Flores masculinas dispostas en amento. 2 estiletes ............................................................Xuglandáceas / Juglandaceae

				10. Flores non dispostas en amento. 1 ou 3 estiletes

				11. 1 estilete. Froito en legume, con varias sementes ...........................................................Leguminosas / Leguminosae

				11. 3 estiletes. Froito en drupa, con 1 semente ................................................................Anacardiáceas / Anacardiaceae

				9. Follas simples, ás veces coas marxes lobadas

				12. Follas de ata 2 mm de ancho, de lineares a ± elípticas

				13. Estigma 1, 8 estames .................................................................................................Timeleáceas / Thymelaeaceae 

				13. 2-9 estigmas; 3-5 estames ............................................................................................Empetráceas / Empetraceae

				12. Follas de máis de 2 mm de ancho

				14. Árboles con follas palmatífidas. Flores en glomérulo globoso ...............................................Platanáceas / Platanaceae

				14. Plantas sen os anteriores caracteres

				15. Anteras dehiscentes mediante 2 valvas. Flores femininas con estaminodios (estériles)  ..............Lauráceas / Lauraceae

				15. Anteras dehiscentes mediante fendeduras lonxitudinais. Flores hermafroditas ou femininas sen estaminodios

				16. Flores en inflorescencias de varios tipos, pero nunca en amento nin en glomérulo mesto

				17. Flores unisexuais (polo menos algunhas)  ..........................................................Timeleáceas / Thymelaeaceae

				17. Flores hermafroditas

				18. Árbores. Tubo do perianto curto, cos estames inseridos preto da base ..........................Ulmáceas / Ulmaceae 

				18. Arbustos (ás veces de pequeno tamaño). Tubo do perianto longo, cos estames inseridos preto do ápice ..............................................................Timeleáceas / Thymelaeaceae 

				16. Polo menos as flores masculinas en amento ou glomérulo mesto

				19. Plantas en xeral dioicas. Flores sen perianto

				20. Follas con glándulas translúcidas (ver a contraluz) ................................................. Miricáceas / Myricaceae

				20. Follas sen glándulas translúcidas ...........................................................................Salicáceas / Salicaceae

				19. Plantas monoicas. Flores masculinas ou femininas, ou ás dúas ao tempo, con perianto

				21. 3 ou 6 estiletes. Froitos non alados, cunha cúpula en forma de dedal (landra) ou recuberto de espiñas ...........................................................................................Fagáceas / Fagaceae

				21. 2 estiletes. Froitos alados, en estróbilos ...............................................................Betuláceas / Betulaceae

				Grupo 6

				Plantas herbáceas, con perianto escarioso, sepaloideo ou nulo

				1. Plantas hemiparasitas, de cor verde ou amarela, que viven nas pólas de árbores ou arbustos ...............................Viscáceas / Viscaceae

				1. Plantas sen os anteriores caracteres

				2. Flores sen perianto, ou co perianto reducido a setas ou o escamas. Ovario súpero, unilocular, con 1 óvulo. Froito en aquenio ou en cariopside. Follas xeralmente lineares

				3. Flores protexidas por 2 ou máis brácteas. Talos xeralmente ocos ............................................................Gramíneas / Gramineae

				3. Flores protexidas por só 1 bráctea. Talos macizos ...............................................................................Ciperáceas / Cyperaceae 

				2. Plantas sen os anteriores caracteres

				4. Plantas acuáticas, mergulladas ou aboiando, sen talos nin follas aéreas (ás veces emerxen as inflorescencias)

				5. Follas (polo menos as mergulladas) divididas en moitos segmentos filiformes

				6. Follas pinnadas. Flores en espiga no remate ........................................................................Haloragáceas / Haloragaceae 

				6. Follas con divisións dicotómicas. Flores solitarias ...........................................................Ceratofiláceas / Ceratophyllaceae 

				5. Follas simples, de marxe enteira ou algo dentada

				7. Froito con pedúnculo varias veces máis longo ca a súa propia lonxitude ........................................ Rupiáceas / Ruppiaceae

				7. Froito sentado ou con pedúnculo moi curto

				8. Flores en inflorescencia espiciforme. 1 ou (3)4(-8) carpelos libres entre si. Froito en aquenio, drupa ou baciforme

				9. Flores dispostas sobre unha das caras dun raquis plano .....................................................Zosteráceas / Zosteraceae

				9. Flores dispostas sobre raquis cilíndrico .........................................................Potamoxetonáceas / Potamogetonaceae

				8. Plantas sen os anteriores caracteres

				10. Flores en inflorescencias ramosas ou esferoidais

				11. Flores hermafroditas. Fruto en cápsula, con 3 ou máis sementes ........................................Xuncáceas / Juncaceae

				11. Flores unisexuais. Froito seco, indehiscente, con 1 semente .................................Esparganiáceas / Sparganiaceae

				10. Flores solitarias, ou en grupos pequenos, sentados ou apenas pedicelados, xeralmente nas axilas foliares

				12. Flores sen perianto, con 1 estame. Ovario lateralmente comprimido, con 4 lóculos ......Calitricáceas / Callitrichaceae

				12. Perianto con 4-6 pezas. 4 ou máis estames

				13. Ovario ínfero .......................................................................................................Onagráceas / Onagraceae

				13. Ovario súpero ..........................................................................................................Litráceas / Lythraceae

				4. Plantas acuáticas con follas ou talos emerxentes, ou plantas terrestres

				14. Plantas en xeral dioicas, gabeadoras

				15. Follas palmatilobadas ou palmaticompostas. 5 pezas do perianto ............................................Canabáceas / Cannabaceae

				15. Follas enteiras, cordadas ou truncadas na base. 6 pezas do perianto ...................................Dioscoreaceae / Dioscoreáceas

				14. Plantas sen os anteriores caracteres

				16. Follas lineares

				17. Flores unisexuais

				18. Flores femininas solitarias. Flores masculinas solitarias ou en cima curta ....................Amarantáceas / Amaranthaceae

				18. Flores masculinas e femininas numerosas, dispostas en espiga ou inflorescencia globosa

				19. Flores masculinas e femininas dispostas en inflorescencias diferentes ...................Esparganiáceas / Sparganiaceae

				19. Flores nunha espiga cilíndrica, mesta ...............................................................................Tifáceas / Typhaceae

				17. Flores hermafroditas

				20. Plantas moi pilosas .............................................................................................Amarantáceas / Amaranthaceae

				20. Plantas glabras ou case glabras

				21. 1 carpelo

				22. Follas subverticiladas, con estípulas pequenas .................................................Cariofiláceas / Cariophyllaceae

				22. Follas non subverticiladas, sen estípulas ........................................................Amarantáceas / Amaranthaceae

				21. 2 carpelos ou máis

				23. 5 pezas do perianto

				24. Follas alternas ........................................................................................Amarantáceas / Amaranthaceae

				24. Follas opostas .........................................................................................Cariofiláceas / Cariophyllaceae

				23. 6 pezas do perianto

				25. Flores en acio non ramoso. Estiletes curtos ou nulos ....................................Xuncaxináceas / Juncaginaceae 

				25. Flores en cima, xeralmente agrupadas e inflorescencia ramosa. 3 estiletes, claramente diferenciados .........................................................................................................................Xuncáceas / Juncaceae

				16. Follas non lineares (pero poden ser escamosas)

				26. Follas compostas ou simples e divididas case ata o nervio medio

				27. Flores en umbela composta. Froito formado por dúas metades («mericarpos») ...............Umbelíferas / Umbelliferae

				27. Flores non en umbela composta. Froitos diferentes

				28. Flores en glomérulo ....................................................................................................Rosáceas / Rosaceae

				28. Flores non en glomérulo

				29. Estames numerosos ................................................................................Ranunculáceas / Ranunculaceae

				29. Menos de 10 estames .............................................................................................Rosáceas / Rosaceae

				26. Follas simples, coas beiras enteiras a lobadas, ou aparentemente sen follas

				30. Flores dispostas en espiga (espádice) sobre un eixo ± carnoso, provista dunha bráctea vistosa que a envolve (espata) ........................................................................................................Aráceas / Araceae

				30. Plantas sen os anteriores caracteres

				31. Inflorescencias en ciatio. Plantas con látex .......................................................Euforbiáceas / Euphorbiaceae

				31. Plantas sen os anteriores caracteres

				32. Plantas con talos carnosos. Follas aparentemente inexistentes .......................Amarantáceas / Amaranthaceae

				32. Plantas sen talos carnosos. Follas aparentes

				33. Plantas recubertas de pelos estrelados ou peltados. Flores unisexuais, con ovario trilocular, cun óvulo por lóculo ................................................................................Euforbiáceas / Euphorbiaceae

				33. Plantas sen os anteriores caracteres

				34. Follas opostas –raramente algunha das superiores alternas–

				35. Follas dentadas ou ± fondamente lobadas

				36. Flores hermafroditas

				37. Ovario ínfero ou semiínfero. 2 estigmas ....................................Saxifragáceas / Saxifragaceae

				37. Ovario súpero. 5 estigmas ............................................................Xeraniáceas / Geraniaceae

				36. Flores unisexuais

				38. 2 ou 4 pezas do perianto. 1 estilete ..................................................Urticáceas / Urticaceae

				38. 3 pezas do perianto. 3 estiletes ...............................................Euforbiáceas / Euphorbiaceae

				35. Follas enteiras ou hastadas

				39. Flores sen perianto. Ovario comprimido lateralmente ........................Calitricáceas / Callitrichaceae

				39. Flores con perianto. Ovario non comprimido lateralmente

				40. 3 pezas do perianto .................................................................Poligonáceas / Polygonaceae

				40. 4 ou máis pezas do perianto

				41. Ovario ínfero ............................................................................Onagráceas / Onagraceae

				41. Ovario súpero

				42. 6 ou 12 pezas do perianto. 1 estilete e estigma ............................Litráceas / Lythraceae

				42. 4 ou 5 pezas do perianto. 2 ou máis estiletes e estigmas

				43. Follas cun longo ápice espiñento. Pezas do perianto cunha á transversal na frutificación .Amarantáceas / Amaranthaceae

				43. Follas sen longo ápice espiñento. Pezas do perianto sen á transversal na frutificación ................................................................................Cariofiláceas / Cariophyllaceae

				34. Follas alternas ou todas basais –raramente as inferiores opostas–

				44. Estames numerosos. Carpelos libres ou solados só na base ................Ranunculáceas / Ranunculaceae

				44. 12 ou menos estames. Carpelos claramente soldados entre si, ou só 1 carpelo

				45. (7)8-10(12) carpelos, soldados entre si, polo menos na base ...........Fitolacáceas / Phytolaccaceae

				45. 2-5 carpelos, claramente soldados entre si, ou só 1 carpelo

				46. Perianto tubular, ancheado na base e rematado en lígula unilateral.Estames case sésiles (sen filamento) ...................................Aristoloquiáceas / Aristolochiaceae

				46. Plantas con perianto distinto

				47. Estípulas foliares soldadas, formando ócrea ..............................Poligonáceas / Polygonaceae

				47. Estípulas diferentes, ou sen estípulas

				48. Plantas con epicálice. Estípulas foliáceas ........................................Rosáceas / Rosaceae 

				48. Plantas sen epicálice. Estípulas escariosas, pequenas, ou sen estípulas

				49. Ovario ínfero

				50. Follas reniformes, cordadas ......................................Saxifragáceas / Saxifragaceae

				50. Follas subuladas ou linear-lanceoladas ............................Santaláceas / Santalaceae

				49. Ovario súpero ou semiínfero

				51. Pezas do perianto soldadas en tubo

				52. (0)1-5 estames. En xeral 3 ou 5 pezas do perianto ............................................ .......................................................................Amarantáceas / Amaranthaceae

				52. 8 estames. En xeral 4 pezas do perianto ..................Timeleáceas / Thymelaeaceae 

				51. Pezas do perianto libres ou case libres

				53. 3 ou 5 pezas do perianto (polo menos nas flores masculinas) ...................................................................... Amarantáceas / Amaranthaceae

				53. 4 pezas do perianto

				54. Flores en acio sen brácteas ......................................Crucíferas / Cruciferae

				54. Flores en fascículos axilares, en xeral con brácteas ...Urticáceas / Urticaceae

				Grupo 7

				Perianto de 2 verticilos diferentes. Pétalos soldados. Ovario ínfero ou semiínfero

				1. 8-10 estames, ou 4-5 cos filamentos divididos desde a base e con anteras monotecas .........................................Ericáceas / Ericaceae

				1. 5 ou menos estames, cos filamentos non divididos

				2. Follas –non sempre todas– dispostas en verticilos de 4 ou máis .................................................................Rubiáceas / Rubiaceae 

				2. Follas non verticiladas

				3. Estames que se sitúan fronte aos pétalos, opostos a eles .................................................................Primuláceas / Primulaceae 

				3. Estames que se sitúan alternos aos pétalos

				4. Estípulas intrapeciolares ...............................................................................................................Rubiáceas / Rubiaceae 

				4. Estípulas non intrapeciolares, ou sen estípulas

				5. Flores dispostas en capítulo con invólucro de máis de 2 brácteas

				6. Estames soldados polas anteras arredor do estilete

				7. Froito en aquenio. Sen cálice ou con cálice formado por pelos, escamas, coroa ou aurículas .....Compostas / Compositae

				7. Froito en cápsula. Cálice con lóbulos aparentes, xeralmente verdes ............................Campanuláceas / Campanulaceae

				6. Estames non soldados polas anteras

				8. Froito en aquenio. Lóbulos da corola moito máis curtos ca o tubo .....................................Dipsacáceas / Dipsacaceae

				8. Froito en cápsula. Lóbulos da corola máis longos ca o tubo .....................................Campanuláceas / Campanulaceae 

				5. Flores dispostas en capítulo con invólucro de 2 brácteas, ou non dispostas en capítulo

				9. Estames soldados polas anteras arredor do estilete .....................................................Campanuláceas / Campanulaceae

				9. Estames non soldados polas anteras

				10. Anteras sésiles. Ovario que sofre torsión de 180º ...........................................................Orquidáceas / Orchidaceae 

				10. Anteras con filamentos. Ovario sen torsión

				11. 1-3 estames .....................................................................................................Valerianáceas / Valerianaceae

				11. 4-8 estames

				12. Arbustos –ás veces pequenos e rastreiros–, ou plantas gabeadoras ......................Caprifoliáceas / Caprifoliaceae

				12. Plantas herbáceas

				13. Plantas con gabiáns ..................................................................................Cucurbitáceas / Cucurbitaceae 

				13. Plantas sen gabiáns

				14. Follas pinnaticompostas ........................................................................Caprifoliáceas / Caprifoliaceae 

				14. Follas simples, enteiras ou ± lobadas  ..................................................Campanuláceas / Campanulaceae

				Grupo 8

				Perianto de 2 verticilos diferentes. Pétalos soldados. Ovario súpero

				1. Corolas papilionáceas ou cigomorfas, con 3 pétalos, o anterior (quilla) xeralmente laciniado no ápice

				2. Sépalos libres, petaloideos. 8 estames .............................................................................................Poligaláceas / Polygalaceae

				2. Sépalos ± soldados. 10 estames .....................................................................................................Leguminosas / Leguminosae

				1. Corolas sen os anteriores caracteres.

				3. Estames en número dobre (polo menos) ca os lóbulos da corola.

				4. Plantas herbáceas, con follas carnosas ...........................................................................................Crasuláceas / Crassulaceae

				4. Arbustos ...........................................................................................................................................Ericáceas / Ericaceae

				3. Estames en número igual ou menor ca o de lóbulos da corola

				5. Plantas sen clorofila. Follas escamiformes.

				6. Flores actinomorfas. Talo débil, gabeador ..........................................................................Convolvuláceas / Convolvulaceae

				6. Flores cigomorfas. Talo rexo, non gabeador ...........................................................................Orobancáceas / Orobanchaceae

				5. Plantas con clorofila.

			

		

		
			
				Guía das plantas de Galicia

			

		

		
			
				34

			

		

	
		
			[image: ]
		

		
			
				7. Ovario con (2-)4 lóculos, con cadanseus óvulo que forman un aquenio ao madurecer

				8. Follas alternas .................................................................................................................Boraxináceas / Boraginaceae

				8. Follas opostas

				9. Estilete apical ...............................................................................................................Verbenáceas / Verbenaceae

				9. Estilo xurdindo da parte basal

				10. Flores actinomorfas .................................................................................................Boraxináceas / Boraginaceae

				10. Flores claramente cigomorfas ................................................................................................Labiadas / Labiatae

				7. Ovario con características diferentes

				11. Flores claramente cigomorfas

				12. Anteras dehiscentes por poros apicais ......................................................................................Ericáceas / Ericaceae

				12. Anteras con dehiscencia lonxitudinal

				13. Ovario con 1 lóculo. Corola con esporón. Plantas carnívoras ................................Lentibulariáceas / Lentibulariaceae

				13. Ovario con 2 lóculos. Corola con ou sen esporón. Plantas non carnívoras

				14. 4 óvulos por carpelo .............................................................................................Verbenáceas / Verbenaceae

				14. Óvulos numerosos en cada carpelo

				15. Corola con só 1 labio, trilobulado, de 3,5-5 cm ......................................................Acantáceas / Acanthaceae

				15. Corola ± bilabiada ou tubular, de menos de 2,5 cm

				16. Corola ± bilabiada. Froito en cápsula. ...................................................Escrofulariáceas / Scrophulariaceae

				16. Corola tubular. Froito en drupa ou esquizocarpo ................................................Verbenáceas / Verbenaceae

				11. Flores actinomorfas

				17. 2 sépalos ................................................................................................................Portulacáceas / Portulacaceae 

				17. Máis de 2 sépalos

				18. Carpelos libres, ás veces cos estilos ou os estigmas soldados

				19. 4 ou máis carpelos. Plantas sen látex .......................................................................Crasuláceas / Crassulaceae

				19. 2 carpelos. Plantas con látex

				20. Corola con coroa (simple ou dobre), coas pezas ± soldadas. 2 estiletes, libres, pero unidos polos estigmas ........... ................................................................................................................Asclepiadáceas / Asclepiadaceae

				20. Corola sen coroa, ás veces con 5 escamas laciniadas. 2 estiletes, unidos agás na base...Apocináceas / Apocynaceae

				18. Carpelos soldados entre si

				21. Estames en menor número ca o de lóbulos da corola (non contar os estaminodios)

				22. Plantas herbáceas ou arbustos procumbentes .............................................Escrofulariáceas / Scrophulariaceae

				22. Árbores ou arbustos

				23. Follas opostas

				24. Froito en baga, drupa ou sámara ...........................................................................Oleáceas / Oleaceae

				24. Froito en cápsula. Estigma capitado ..................................................Escrofulariáceas / Scrophulariaceae

				23. Follas alternas

				25. Follas con moitas glándulas translúcidas ......................................................Mioporáceas / Myoporaceae

				25. Follas sen glándulas translúcidas

				26. Corola amarela. 2 estames ................................................................................Oleáceas / Oleaceae

				26. Corola non amarela, ou amarela e con 4 estames ............................Escrofulariáceas / Scrophulariaceae

				21. Estames en número igual ca o de lóbulos da corola

				27. Estames que se sitúan fronte aos pétalos, opostos a eles

				28. 1 ou 5 estiletes, ás veces ± soldados na base. 5 estigmas .........................Plumbaxináceas / Plumbaginaceae

				28. 1 estilete. 1 estigma ......................................................................................Primuláceas / Primulaceae

				27. Estames que se situan alternos cos pétalos

				29. Follas opostas ou verticiladas

				30. Corola escariosa .................................................................................Plantaxináceas / Plantaginaceae 

				30. Corola non escariosa

				31. Plantas herbáceas

				31. Plantas arbustivas ou subarbustivas

				32. Plantas acuáticas, de follas pecioladas ............................................Meniantáceas / Menyanthaceae

				32. Plantas terrestres, de follas sésiles ....................................................Gencianáceas / Gentianaceae

				33. Plantas procumbentes, de follas perennes, coriáceas ....................................Ericáceas / Ericaceae

				33. Plantas erectas, de follas caducas, herbáceas

				34. Follas palmaticompostas .............................................................Verbenáceas / Verbenaceae

				34. Follas simples, co bordo ± aserrado ..............................................Budleiáceas / Buddlejaceae

				29. Follas alternas ou todas basais

				35. 4 estames. Corola con 4 lóbulos

				35. 5-8 estames. Corola con 5-8 lóbulos

				36. Corola escariosa ........................................................................... Plantaxináceas / Plantaginaceae

				36. Corola petaloidea .......................................................................Escrofulariáceas / Scrophulariaceae

				37. 4 ou menos óvulos por carpelo

				37. Óvulos numerosos en cada carpelo

				38. Flores numerosas, en cima escorpioide. Froito en 2-4 aquenios ...........Boraxináceas / Boraginaceae

				38. Flores solitarias ou en grupos pequenos. Froito en cápsula ..........Convolvuláceas / Convolvulaceae

				39. Plantas acuáticas ou de brañas. Lóbulos da corola fimbriados .....Meniantáceas / Menyanthaceae

				39. Plantas terrestres. Lóbulos da corola sen fimbrias

				40. Talos procumbentes que arraigan nos nós. Follas reniformes ou subcirculares, crenadas ......................................................................Escrofulariáceas / Scrophulariaceae

				40. Plantas sen os anteriores caracteres

				41. Lóbulos da corola imbricados no casulo. Filamentos estaminais habitualmente pilosos. Froito en cápsula ......................................................Escrofulariáceas / Scrophulariaceae

				41. Plantas sen os anteriores caracteres ..........................................Solanáceas / Solanaceae

				Grupo 9

				Perianto de 2 verticilos diferentes. Pétalos non soldados en tubo. Ovario ínfero ou semiínfero

				1. Máis de 5 pétalos

				2. Plantas acuáticas. Follas non carnosas ..............................................................................................Ninfáceas / Nymphaeaceae

				2. Plantas terrestres. Follas non carnosas .........................................................................................Portulacáceas / Portulacaceae

				1. 5 ou menos pétalos

				3. 3 pétalos e sépalos

				4. Flores cigomorfas

				5. Estilete e filamentos estaminais claramente visibles ............................................................................Iridáceas / Iridaceae

				5. Estigma e anteras sésiles .........................................................................................................Orquidáceas / Orchidaceae

				4. Flores actinomorfas

				6. Verticilo externo do perianto sepaloideo ........................................................................Hidrocaritáceas / Hydrocharitaceae

				6. Ambos verticilos petaloideos

				7. 6 estames ...................................................................................................................Amarilidáceas / Amaryllidaceae

				7. 3 estames ..................................................................................................................................Iridáceas / Iridaceae

				3. 2, 4 ou 5 pétalos e sépalos

				8. Estames numerosos

				9. Follas opostas, con glándulas translúcidas ........................................................................................Mirtáceas / Myrtaceae

				9. Follas alternas, sen glándulas translúcidas ..........................................................................................Rosáceas / Rosaceae

				8. Estames, 10 ou menos

				10. Plantas acuáticas. Follas mergulladas pinnatisectas, con segmentos filiformesFlores agrupadas en espícula .................................................................................................Haloragáceas / Haloragaceae

				10. Plantas sen as características anteriores

				11. Arbustos ou plantas gabeadoras, ± leñosas

				12. Plantas gabeadoras ou reptantes ..........................................................................................Araliáceas / Araliaceae

				12. Arbustos ± erectos

				13. Follas alternas, perennes. Flores pentámeras .................................................................Umbelíferas / Umbelliferae

				13. Follas opostas, caducas, Flores tetrámeras ..........................................................................Cornáceas / Cornaceae

				11. Plantas herbáceas

				14. 2 ou 4 pétalos ................................................................................................................Onagráceas / Onagraceae

				14. 5 pétalos

				15. 5 estames. Flores en umbela. Froito formado por 2 metades (mericarpos) .........................Umbelíferas / Umbelliferae

				15. 10 estames. Flores nunca en umbela. Froito en cápsula

				16. Flores brancas ..................................................................................................Saxifragáceas / Saxifragaceae

				16. Flores amarelas........................................................................................................Onagráceas / Onagraceae

				Grupo 10

				Perianto de 2 verticilos diferentes. Pétalos non soldados en tubo. Ovario súpero

				1. 2 ou máis carpelos, libres ou soldados só na base

				2. 3 sépalos. 3 pétalos

				3. Plantas terrestres, de follas carnosas, opostas ou agrupadas en mouta. Flores con (4)5-10(30) pezas por verticilo ......................................................................................................................Crasuláceas / Crassulaceae

				3. Plantas acuáticas, de follas non carnosas, alternas ou todas na base. Flores trímeras.  ......................Alismatáceas / Alismataceae

				2. Máis de 3 sépalos –raramente 3–. Máis de 3 pétalos

				4. Flores cigomorfas

				5. Pétalos fondamente divididos (laciniados) ....................................................................................Resedáceas / Resedaceae

				5. Pétalos enteiros (non laciniados) ......................................................................................Ranunculáceas / Ranunculaceae

				4. Flores actinomorfas

				6. Estames en número maior ca o dobre de pétalos

				7. Plantas arbustivas ou herbáceas. Follas con estípulas .......................................................................Rosáceas / Rosaceae

				7. Plantas herbáceas. Follas sen estípulas (pero ás veces con base da folla envaiñadora)

				8. Froito en poliaquenio. Sépalos caedeiros na frutificación ..............................................Ranunculáceas / Ranunculaceae 

				8. Froito en 2-8(15) folículos. Sépalos persistentes ..................................................................Peoniáceas / Paeoniaceae 

				6. Estames en número igual ou menor ca o dobre de pétalos

				9. Follas trifolioladas ou fondamente divididas ata o nervio medio .........................................................Rosáceas / Rosaceae

				9. Follas simples ou ± lobadas

				10. Árbore con follas palmeadas. Flores en inflorescencia esférica ..............................................Platanáceas / Platanaceae

				10. Plantas sen as características anteriores

				11. Carpelos dispostos en espiral ou sobre un receptáculo alongado ...............................Ranunculáceas / Ranunculaceae

				11. Carpelos dispostos en 1 verticilo .................................................................................Crasuláceas / Crassulaceae

				1. Carpelos claramente soldados polo manos na metade basal, ou só 1 carpelo

				12. Flores cigomorfas

				13. Perianto con 1 ou máis pezas con esporón na base

				14. 2 sépalos, pequenos ..........................................................................................................Papaveráceas / Papaveraceae 

				14. 3 ou 5 sépalos

				15. 3 sépalos, un deles con esporón. 3 pétalos ...................................................................Balsamináceas / Balsaminaceae 

				15. 5 sépalos. 5 pétalos

				16. Follas peltadas ..........................................................................................................Tropeoláceas / Tropaeolaceae

				16. Follas non peltadas

				17. Follas caulinas xeralmente opostas (ás veces alternas na inflorescencia). Carpelos soldados que se separan na frutificación en 5 mericarpos con cadansúa semente ....................................................Xeraniáceas / Geraniaceae

				17. Follas alternas. Froito con caracteres diferentes

				18. Verticilo externo do perianto sepaloideo. Carpelos soldados entre si. Ovario unilocular. Froito en cápsula ...........................................................................................................Violáceas / Violaceae

				18. Ambos os dous verticilos do perianto petaloideos. Carpelos libres. Froitos en 1-5 folículos ....................................................................................Ranunculáceas / Ranunculaceae

				13. Perianto sen esporón

				19. Todos os estames soldados nunha columna (monadelfos), ás veces un libre (diadelfos) ................Leguminosas / Leguminosae

				19. Todos os estames libres

				20. Árbores ou arbustos

				21. Follas compostas

				22. Follas trifolioladas ou pinnadas ................................................................................Leguminosas / Leguminosae

				22. Follas palmaticompostas, con máis de 3 folíolos .............................................Hipocastanáceas / Hippocastanaceae 

				21. Follas simples

				23. 4 pétalos. 6 estames ........................................................................................................Crucíferas / Cruciferae

				23. 5 pétalos. 10 estames .............................................................................................Leguminosas / Leguminosae

				20. Plantas herbáceas

				24. Ovario e froito con 5 lóculos

				25. Flores en cima umbeliforme. Froito rematado nun bico ....................................................Xeraniáceas / Geraniaceae

				25. Flores en acio. Froito sen bico .............................................................................................Rutáceas / Rutaceae

				24. Ovario e froito sen 5 lóculos

				26. Pétalos lobulados ou laciniados .....................................................................................Resedáceas / Resedaceae

				26. Pétalos enteiros ou emarxinados

				27. 10 estames ........................................................................................................Leguminosas / Leguminosae

				27. 6 estames ...................................................................................................................Crucíferas / Cruciferae

				12. Flores actinomorfas ou con simetría bilateral

				28. Pezas do verticilo interno do perianto con esporón ................................................................Ranunculáceas / Ranunculaceae

				28. Pezas do verticilo interno do perianto sen esporón

				29. Máis de 10 pétalos

				29. 10 ou menos pétalos

				30. Plantas acuáticas. Follas con pecíolos longos .......................................................................Ninfáceas / Nymphaeaceae

				30. Plantas terrestres. Follas sésiles ou subsésiles, carnosas ...............................................................Aizoáceas / Aizoaceae

				31. Estames en número maior ca o dobre de pétalos

				32. Estames cos filamentos soldados nunha columna .................................................................Malváceas / Malvaceae

				32. Estames libres ou soldados en fascículos

				33. Perianto con 2 pezas longas e 2 máis curtas, persistentes no froito ...........................Poligonáceas / Polygonaceae

				33. Pezas do perianto sen os anteriores caracteres

				34. Carpelos dispostos en receptáculo acopado. 1 óvulo por carpelo .......................................Rosáceas / Rosaceae

				34. Carpelos dispostos en receptáculo plano. 2 ou máis óvulo por carpelo

				35. Flores pequenas, dispostas en espiga mesta ou glomérulo globoso. Follas bipinnadas .................................................................................................................Leguminosas / Leguminosae

				35. Plantas sen os anteriores caracteres

				36. 1 carpelo. Follas 2 veces ternadas, as inferiores cos folíolos peciolulados ...Ranunculáceas / Ranunculaceae

				36. 2 carpelos ou máis. Follas sen os anteriores caracteres

				37. Árbores. Inflorescencias cunha bráctea moi aparente na metade do pedúnculo ........Tiliáceas / Tiliaceae 

				37. Plantas sen os anteriores caracteres

				38. 2 ou máis estiletes, libres

				38. 1 ou nulo estiletes

				39. Follas alternas na súa maioría. Pezas externas do perianto petaloideas ......................................... .............................................................................................Ranunculáceas / Ranunculaceae

				39. Follas opostas ou verticiladas. Pezas externas do perianto sepaloideas ..........Gutíferas / Guttiferae

				38. Estilete, 1 ou nulo

				40. 4 pétalos ...................................................................................Papaveráceas / Papaveraceae

				40. 5 pétalos

				41. Ovario con 3-5(6-12) lóculos. Follas simples, enteiras ..............................Cistáceas / Cistaceae

				41. Ovario con 3 lóculos. Follas pinnadas.........................................Zigofiláceas / Zygophyllaceae

				31. Estames en número igual ou menor ca o dobre de pétalos

				42. Árbores, arbustos ou plantas gabeadoras leñosas

				43. Flores dispostas sobre cladodios con aparencia de folla ........................................................Liliáceas / Liliaceae

				43. Plantas sen os anteriores caracteres

				44. Follas pequenas, ericoides ou escamiformes

				45. 3 estames. Perianto con 2 verticilos de 3 pezas cada un ....................................Empetráceas / Empetraceae

				45. Máis de 3 estames. Perianto con máis de 3 pezas en cada verticilo

				46. Follas alternas. Árbores ou arbustos ...........................................................Tamaricáceas / Tamaricaceae

				46. Follas opostas. Plantas herbáceas ou apenas leñosas, de pequeno tamaño e deitadas ............................................................................................................................................Frankeniáceas / Frankeniaceae

				44. Follas nin ericoides ni escamiformes

				47. Todas as follas opostas ..................................................................................Aceráceas / Aceraceae

				47. Polo menos algunhas follas alternas

				48. 10-12 estames

				49. Follas enteiras ........................................................................................Ericáceas / Ericaceae

				49. Follas pinnadas.

				50. Árbores espiñentas ...................................................................Leguminosas / Leguminosae

				50. Árbores ou arbustos inermes

				51. 1 carpelo. Arbustos ou árbores de pequeno tamaño. Froito en drupa .................................... ........................................................................................Anacardiáceas / Anacardiaceae

				51. 5-6 carpelos, ± libres. Árbores grandes. Froito en sámara ......Simaroubáceas / Simaroubaceae

				48. 6 ou menos estames

				52. 6 estames ............................................................................................Crucíferas / Cruciferae

				52. 4 ou 5 estames

				53. Estames que se sitúan fronte aos pétalos ........................................Ramnáceas / Rhamnaceae

				53. Estames que se sitúan alternos cos pétalos

				54. Arbusto ou pequena árbore de codia resinosa. Froito en drupa vermella a acastañada, de 6-7 mm. .......................................................................................Anacardiáceas / Anacardiaceae

				54. Arbusto ou pequena árbore de codia non resinosa. Froito en drupa vermella de 8-10 mm ....... .........................................................................................Aquifoliáceas / Aquifoliaceae

				42. Plantas herbáceas, ás veces ± leñosas na base

				55. 2 sépalos. 5 pétalos

				56. Talos erectos ou deitados, non gabeadores .......................................................Portulacáceas / Portulacaceae

				56. Talos gabeadores .................................................................................................Baseláceas / Basellaceae

				55. Sépalos en número igual ca o de pétalos

				57. Flores trímeras. Follas alternas ....................................................................Commelináceas / Commelinaceae

				57. Flores tetrámeras ou con máis pezas florais por verticilo, ou trímeras, pero con follas opostas

				58. Sépalos soldados, con tubo calicino de campaniforme a cilíndrico, en xeral con apéndices intersepalinos, que alternan cos sépalos pola parte externa do cálice .................................................Litráceas / Lythraceae

				58. Plantas sen os anteriores caracteres

				59. Follas caulinas opostas ou verticiladas

				60. Follas divididas ou aserradas

				61. Estames sen escamas na cara interna dos filamentos. Froito con bico .........Xeraniáceas / Geraniaceae

				61. Estames con escamas na cara interna dos filamentos. Froito sen bico .....Zigofiláceas / Zygophyllaceae

				60. Follas non divididas e enteiras

				62. Follas en 1 verticilo. Flores solitarias, terminais ...............................................Liliáceas / Liliaceae

				62. Plantas sen os anteriores caracteres

				63. Plantas con estípulas ................................................................Cariofiláceas / Cariophyllaceae

				63. Plantas sen estípulas

				64. Sépalos soldados en máis da metade da súa lonxitude

				65. Estiletes soldados ..............................................................Frankeniáceas / Frankeniaceae

				65. Estiletes libres ..................................................................Cariofiláceas / Cariophyllaceae

				64. Sépalos libres ou soldados só na base

				66. Ovario con só 1 lóculo .........................................................Cariofiláceas / Cariophyllaceae

				66. Ovario con 4-5 lóculos ......................................................................Lináceas / Linaceae

				59. Follas caulinas alternas ou todas basais, raramente sen follas

				67. Follas trifolioladas ...................................................................................Oxalidáceas / Oxalidaceae

				67. Follas non trifolioladas

				68. 2 ou 3 sépalos e pétalos...................................................................Poligonáceas / Polygonaceae

				68. 4 ou 5 sépalos e pétalos

				69. 4 épalos e pétalos. 6 estames –xeralmente 2 máis curtos–. Plantas sen estípulas ...........................................................................................................Crucíferas / Cruciferae

				69. Plantas sen os anteriores caracteres

				70. Follas con pelos glandulíferos aparentes, avermellados e visgosos. .... Droseráceas / Droseraceae

				70. Plantas sen os anteriores caracteres

				71. Follas con moitas glándulas translúcidas que cheiran moito cando se rompen ....................... .....................................................................................................Rutáceas / Rutaceae

				71. Follas sen glándulas translúcidas

				72. Estilete, 1. Estigma enteiro ou algo lobado. Anteras dehiscentes por poros apicais ............. ..............................................................................................Piroláceas / Pyrolaceae

				72. Máis de 1 estiletes e estigmas. Anteras con dehiscencia lonxitudinal

				73. 2-4 estigmas

				74. 5 estames .............................................................Cariofiláceas / Cariophyllaceae

				74. 3 ou 10 estames .....................................................Saxifragáceas / Saxifragaceae 

				73. 5 estigmas

				75. Follas lobadas, pinnati ou palmatisectas .........................Xeraniáceas / Geraniaceae

				75. Follas enteiras, crenadas ou dentadas, ou plantas sen follas

				76. Sépalos soldados. Follas todas basais ou plantas sen follas ................................. ...................................................................Plumbaxináceas / Plumbaginaceae

				76. Sépalos libres. Follas dispostas ao longo dos talos .................Lináceas / Linaceae

				Chamamos tradicionalmente pteridófitos (literalmente, plantas como fentos) a un grupos de plantas vasculares que se caracterizan por non producir sementes. As análises moleculares de ADN indican que o que tradicionalmente denominamos así está formado por dous grupos con diferente orixe evolutiva (é dicir, son un grupo parafilético na moderna terminoloxía) composto por dous grupos monofiléticos: licófitos (os pteridófitos máis antigos: licopodiáceas, isoetáceas e selaxineláceas), e eufilófitos. Estes, pola súa banda, comprenden dous grupos principais: os espermatófitos (plantas con sementes) e os monilófitos (incluíndo equisetaceas, ofioglosáceas, e fentos auténticos, eusporanxiados e leptosporanxiados). Polas súas características do ciclo reprodutor teñen unha gran dependencia de medios acuáticos ou polo menos moi húmidos. Algúns levan esporas mas-culinas e femininas de diferente tamaño (heterospóreos), mentres que outros os levan de tamaño moi semellante (isospóreos). O seu ciclo vital aseméllaos aos musgos, pero hai características impor-tantes –como a existencia dos tecidos condutores, floema e xilema–, que fan que os con-sideremos plantas vasculares.

				As follas dos fentos au-ténticos chámanse frondes, e teñen varios graos de división. Os folíolos denomínanse pin-nas, e divídense en pínnulas, e á súa vez en segmentos. Polo demais, existen especies ho-momorfas con frondes dun só tipo (trofoesporófilos), como Pteridium aquilinum, ou outras heteromorfas, como Blechnum spicant, nas que diferenciamos frondes reprodutivas (esporófilos, que levan os esporanxios habitualmente dispostos en soros) das que só teñen función trófica (trofófilos). Os esporanxios poden aparecer agrupados en soros, ás veces protexidos por unha membrana chamada indusio que pode adoptar formas diferentes.

				Ver tamén: Salvo Tierra, E. (1990). Guía de helechos de la Península Ibérica y Baleares. Ed. Pirámide; Niño Ricoi, H. & C. Silvar (2008). Guía dos fentos de Galicia. Baía Edicións; Moreno Saiz, J. C., L. Pataro & S. Pajarón Sotomayor (2015). Atlas de los Pteridófitos de la Península Ibérica e Islas Baleares. Acta Botánica Malacitana 40: 5-55.

				Familia Licopodiáceas / Lycopodiaceae

				Isospóreos, herbáceos, perennes, con talos rastreiros subterrá-neos. Trofófilos sen lígula, dispostos en espiral. Esporanxios na axila dos esporófilos (aparentemente follas normais), agrupados en estróbilos.

				1. Talos ascendentes, dicótomos. Esporófilos sen formar estróbilo ...Huperzia

				1. Talos principais non dicótomos, deitados. Esporófilos agrupados en es-tróbilo terminal

					2. Follas carenadas, curvas ................................................Lycopodium

					2. Follas planas ...............................................................Lycopodiella

				Xénero Huperzia

				Talos ascendentes, dicótomos. Trofófilos dispostos helicoidal-mente. Esporófilos semellantes, que se dispoñen no extremo dos talos sen formar estróbilo aparente. Esporanxios que abren desde o ápice por 2 valvas semellantes.

				1. Huperzia selago (L.) Bernh. ex Schrank & Mart. subsp. selago

				N.G.: Huperzia | N.C.: Musgo derecho | E.N.: Fir clubmoss.

				Talos herbáceos, en conxunto mesto que acada ata 26 cm, con raíces dicotómicas só na base, e recubertos de follas en toda a súa superficie. Estas son linear-lanceoladas, de 4-9 mm, densamente imbricadas en disposición helicoidal. Os esporanxios, que aparecen 

				na axila de folllas, son reniformes, amarelos, de 1-2 cm, e non forman en conxunto estróbilos.

				Esporulación en xuño-setembro. En Galicia coñécese principal-mente na Capelada e Ancares, onde non son abondosos. Planta fortemente tóxica.

				Xénero Lycopodium

				Talos deitados, con pólas laterais curtas, de simetría radiada. Trofófilos linear-lanceolados ou lineares, planos, dispostos en verticilos ou helicoidalmente. Esporófilos lanceolados, de beiras dentadas. Esporanxios que abren apicalmente.

				2. Lycopodium clavatum L.

				N.G.: Licopodio | N.C.: Licopodio, pie de loboE.N.: Marsh clubmoss

				Perenne, con talos principais herbáceos ata 80 cm, con pólas dicótomas ascendentes, ata 20 cm. As follas, de 3-7 mm son lineares, agudas e rematadas en mucrón de 2-3 mm. Os es-poranxios forman estróbilos de 1,5-5 cm, e van dispostos en grupos de 2-3 sobre pedúnculos ata 15 cm. Esporófilos ovados, rematados tamén en mucrón.

				Esporulación en xuño-setembro, sendo só coñecido en breixos subalpinos (Ancares).

				Xénero Lycopodiella

				Talos deitados, longos, cilíndricos. Trofófilos subulados, incur-vados cara ao ápice. Esporófilos semellantes, algo máis anchos. Esporanxios que abren pola base.

				3. Lycopodiella inundata (L.) Holub

				=Lycopodium inundatum L.

				N.G.: Licopodio das brañas | N.C.: Licopodio acuático

				E.N.: Stag's horn clubmoss

				Perenne, con talos herbáceos rastreiros dos que xorden unhas poucas ramificacións erectas fértiles, de 5-20 cm. As follas, de 3-6 mm, subuladas, aparecen dispostas helicoidalmente sobre eles. Os esporanxios forman estróbilos fusiformes, erectos, solitarios, de 1-5 cm, de esporófilos semellantes aos trofófilos, pero máis anchos, denticulados na base.

				Esporulación en abril-agosto, en beiras de brañas. Especie considerada «en perigo de extinción» no Catálogo galego de especies ameazadas.

				Familia Isoetáceas / Isoetaceae

				Heterospóreos, herbáceos, perennes. Talos (rizomas) curtos, bulbiformes, sobre o que aparecen as follas en mouta, sésiles, dispostas helicoidalmente, subuladas. Esporófilos externos con microsporas, os internos con macrosporas, uns e outros seme-llantes aos trofófilos, todos con lígula situada na cara interna.

				Xénero Isoetes

				Plantas formadas por talos con 2-3 sucos lonxitudinais, ás veces coas bases das follas persistentes en forma de escamas ríxidas e denegridas (filopodios), de interese taxonómico. Esporanxios situados na cara interior do esporófilo, espidos ou máis ou menos recubertos por unha membrana (veo).

				1. Talo con filopodios .................................................... Isoetes histrix

				1. Talos sen filopodios

				2. Follas de máis de 35 cm de longo ........................Isoetes fluitans

				2. Follas ata 35 cm de longo ....................................Isoetes velata

				5. Isoetes histrix Bory

				N.G.: Isoetes | N.C.: Isoetes | E.N.: Land quillwort

				Perenne, aparente só en época de esporulación, formado por un talo bulbiforme recuberto na base por filopodios de 3 den-tes (o central máis curto), e no resto por follas habitualmente de 5-20 cm, con marxe membranosa inferiormente hialina. Os esporanxios aparecen recubertos polo veo. Ao rachar coida-dosamente os macrosporanxios, situados na parte interna das follas superiores, podemos ver –con 20 ou máis aumentos– as macrosporas (de 450-490 µm) ou esporas femininas, ornamen-tadas exteriormente con tubérculos.

				Esporulación en novembro-xuño. Podémolo ver en chans moi húmidos no inverno a pouca altitude –mesmo á nivel do mar–, aínda que pola súa aparencia de gramínea en período vexeta-tivo pase a miúdo desapercibido.

				6. Isoetes fluitans M. I. Romero

				=Isoetes longissima auct., non Bory

				N.G.: Isoetes | N.C.: Isoetes | E.N.: Galician quillwort

				Planta perenne, manifesta durante todo o ano, con talos sen filopodios. As follas, de 26-84 cm ou máis, coa marxe mem-branosa hialina, levan na súa parte inferior o esporanxio cuberto polo veo. As macrosporas son maiores que na especie anterior (484-730 µm), esféricas, tuberculadas.

				Esporulación en xullo-agosto. Podémolo atopar (raramente) mer-gullado enteiramente en ríos de augas frescas do centro e norte de Galicia. Recentemente descrito (2004), foi especie trabucada ata ese momento con Isoetes longissima Bory. Endémica galega, é especie considerada «en perigo de extinción» no Catálogo galego de especies ameazadas.

				7. Isoetes velata subsp. asturicense (M. Laínz) Rivas Mart. & Prada

				=Isoetes boryana subsp. asturicense M. Laínz 

				N.G.: Isoetes | N.C.: Isoetes

				Planta perenne, manifesta durante todo o ano, con talos sen filo-podios. As follas, de 5-30 cm, coa marxe membranosa translúcida, levan na súa parte inferior o esporanxio cuberto, ou case cuberto, polo veo. As macrosporas (325-470 µm) aparecen lisas ou ornadas 

				por pequenos tubérculos na cara proximal. Raro en Galicia, aparece en poucas charcas oligótrofas da montaña de Ourense. A nosa subespecie é endémica do cadrante NW da Península Ibérica.

				Familia Ofioglosáceas / Ophioglossaceae

				Isospóreos, herbáceos, vivaces, con rizoma curto. Frondes divididas nunha parte laminar estéril e outra fértil en espiga. Esporanxios soldados cos veciños, opostos e incrustados nun eixo ou non.

				1. Parte estéril da fronde pinnatisecta, con 3-9 pares de pinnas .Botrychium

				1. Parte estéril da fronde enteira .........................................Ophioglossum

				Xénero Botrychium

				Lámina estéril 1-2 pinnatisecta. Esporanxios grandes, esferoidais, sésiles, dehiscentes en 2 valvas.

				8. Botrychium lunaria (L) Sw.

				N,G.; Lunaria | N.C.: Lunaria | E.N.: Moonwort

				Planta perenne, con rizoma fino, con raíces grosas e negras, do que xorde só unha fronde de 1-24 cm, erecta. Está composta por lámina (trofófilo), pinnatisecto, con 3-9 pares de pinnas trape-zoidais ou flabeladas, e segmento fértil (esporófilo) pediculado e máis longo ca a lámina, con varias pólas e cada unha con 2-7 ringleiras de esporanxios.

				Esporulación en maio-agosto, con poucas citas coñecidas en Galicia a máis de 1200 m.

				Xénero Ophioglossum

				Rizoma algo carnoso, do que xorden 1(2) frondes. Parte estéril da fronde enteira, linear-lanceolada a ovada.

				1. Segmento estéril de 1-4 cm. Segmento fértil con menos de 15 esporanxios a cada lado .................................................... Ophioglossum lusitanicum

				1. Segmento estéril de 3-12 cm. Segmento fértil con máis de 15 esporanxios a cada lado.

					2. Segmento estéril de menos de 17 mm de anchura, esporanxios (2)5-21(23) en cada fila. ....................................................Ophioglossum vulgatum

					2. Segmento estéril de máis de 17 mm de anchura, esporanxios (5)18-45(50) en cada fila .....................................................Ophioglossum azoricum

				9. Ophioglossum lusitanicum L.

				N.G.: Lingua de serpe | N.C.: Lengua de serpiente

				E.N.: Least addes tongue

				Rizoma case globoso do que cada ano xorde unha fronde (ás veces ata tres) con lámina estéril de 1-4 cm de longo, máis ou menos lanceolada. A parte fértil consiste nunha espiga de 1-2 cm que leva 3-13 esporanxios á cada lado.

				A súa curta aparición e esporulación ten lugar en novembro-marzo. Aparece a pouca altitude en chans pouco fondos e estacionalmente encharcados, como prados areosos ou repisas sobre rochas. Debe ser especie máis abondosa do que fan supoñer as poucas citas existentes, pero o seu tamaño, así como o cedo e efémero da súa aparición, dificultan a súa observación.

				10. Ophioglossum vulgatum L.

				N.G.: Lingua de serpe | N.C.: Lengua de serpiente

				E.N.: Addes tongue

				Rizoma case globoso do que cada ano xorde unha ou dúas frondes con lámina estéril de 3-12 cm de longo, ovada ou ovalada-lanceo-lada. A parte fértil é unha espiga de 1-6 cm que leva á cada lado 15-40 esporanxios.

				Aparece (e bota os esporanxios) en abril-xuño. O seu hábitat son prados e terreos húmidos, como brañas, a miúdo sobre chans areosos.

				11.Ophioglossum azoricum C. Presl.

				N.G.: Lingua de serpe | N.C.: Lengua de serpiente

				E.N.: Small addes tongue

				Rizoma case globoso do que xorde anualmente 1-3 frondes con lámina estéril de 1-6,5 cm de longo, lanceolada a ovada. A parte fértil é espiga de 10-21 cm, de lanceolada a ovada, de ápice agudo, que leva a cada lado 5-23 esporanxios.

				Aparece (e bota os esporanxios) en abril-xuño. Planta rara, que ten só hábitats coñecidos nos prados e terreos temporalmente asolagados da contorna de Monforte de Lemos.

				Familia Equisetáceas / Equisetaceae

				Isospóreos, herbáceos, perennes, cun rizoma horizontal sub-terráneo do que xorden talos aéreos erectos, articulados e con sucos. As follas, aparecen verticiladas sobre os talos aéreos, for-mando en cada nó unha vaíña dentada. Os esporanxios aparecen agrupados en estróbilos terminais.

				Xénero Equisetum

				Rizoma articulado, ramificado. Talos aéreos simples ou con pólas verticiladas, homomorfos (é dicir, semellantes os estériles e fértiles) ou heteromorfos. Entre algunhas especies fórmanse híbridos estables. Por exemplo, Equisetum x moorei Newman, entre Equisetum hyemale e Equisetum ramosissimum.

				Nome galego para todas as especies: rabo de cabalo, xestela. Varias especies do xénero –como E. arvense e E. telmateia– foron tradicionalmente usadas como hemostáticas e diuréticas, así como polas súas propiedades remineralizantes. 

				1. Estróbilos co ápice rematado en mucrón

					2. Vaíñas do talo principal cilíndricas, tan longas como anchas ou algo máis, sen dentes (caedeiros) ou con dentes truncados. Talos pouco ramificados ...........................................................Equisetum hyemale

					2. Vaíñas do talo principal ensanchadas na parte superior, claramente máis longas que anchas, con dentes agudos. Talos xeralmente ramificado ................................................................... Equisetum ramosissimum

				1. Estróbilos co ápice obtuso, non rematado en mucrón

					3. Vaíñas claramente acampanadas

					4. Estróbilos de 4-10 cm. Vaíñas con máis de 14 dentes ....................	 ......................................................................Equisetum telmateia

					4. Estróbilos de menos de 4,5 cm. Vaíñas con menos de 14 dentes .........................................................................Equisetum arvense

					3. Vaíñas aplicadas ao talo

					5. Talo principal de cor marfil ............................Equisetum telmateia

					5. Talo principal verde

					 6. Primeiro entrenó das pólas xeralmente máis longo ca a vaíña

					caulinar inmediatamente inferior ........................Equisetum arvense

					6. Primeiro entrenó das pólas xeralmente máis curto ca a vaíña 

					caulinar inmediatamente inferior ....................Equisetum palustre

				12. Equisetum hyemale L.

				Talos ata 1 m, homomorfos, sen ramificacións, con aproximada-mente 20 costelas, con nós comprimidos e entrenós algo inchados. As vaíñas son cilíndricas, de 10-20 mm, tan longas coma anchas ou algo máis, cunha banda negra no ápice e outra na base, achegadas ao talo, coas beiras rematadas en dentes caedeiros sen marxe membranácea (na madurez aparecen sen eles). Os esporanxios aparecen en estróbilos de ata 1 cm, co ápice rematado en mucrón.

				Esporulación en marzo-outubro. Hai citas de beiras de regatos en areais costeiros do sur de Galicia.

				13. Equisetum ramosissimum Desf.

				Talos ata 1,50 m, homomorfos, máis ou menos ramificados, con 8-20 costelas. As vaíñas son máis longas ca anchas, ensanchadas na parte superior, con dentes agudos, nunca truncados, de marxe membranácea estreita e abrancazada, e ápice con apéndice acas-tañado ou negro, máis ben persistente. Esporanxios en estróbilos de ata 2,5 cm, rematados en mucrón.

				Esporulación en marzo-outubro. Lugares húmidos, a miúdo próxi-mos a areais.

				14. Equisetum telmateia Ehrh.

				=Equisetum maximum auct.

				N.G.: Rabo de cabalo, xestela | N.C.: Equiseto, cola de caballo

				E.N: Great horsetail

				Talos xeralmente heteromorfos (en Galicia hai poboacións homo-morfas), os estériles ata 1 m, moi ramosos, con 14-30 costelas e entrenós de cor marfil. As vaíñas son cilíndricas, tan longas coma anchas sen contar os dentes, que son longos, fondamente asucados, acastañados, con marxe membranácea estreita e ápice prolongado en apéndice filiforme persistente. As follas son verdes, co primeiro entrenó de igual tamaño ou máis curto ca a vaíña 

				caulinar inmediatamente inferior. Os talos fértiles son simples, non fotosintéticos, máis curtos e grosos ca os estériles. Os esporanxios van dispostos en estróbilos de 4-10 cm, obtusos. 

				Esporulación en marzo-maio (só talos fértiles). Ao murchar estes aparecen os estériles, de máis altura e máis ramosos, como xa se ten indicado. Foi especie rara en Galicia ata os anos 80, pero desde entón producíronse unha chea de novas citas (en especial en chans removidos ou ás beiras dos camiños) que parecen corresponder a unha extensión real da especie, e non a un mellor coñecemento da súa distribución. Esta é a especie que máis se emprega en medicina natural.

				15. Equisetum arvense L.

				N.G.: Rabo de cabalo, xestela | N.C.: Equiseto, cola de caballo

				E.N.: Field horsetail

				Talos heteromorfos, os estériles ata 1 m, ramificados, con 4-14 costelas. As vaíñas caulinares son tan longas coma anchas, con dentes agudos persistentes, escuros no ápice e con marxe mem-branosa estreita, a miúdo uníndose en pares. As follas levan o primeiro entrenó máis longo ca a vaíña caulinar inmediatamente inferior. Os talos fértiles –ata 25 cm– son de menor tamaño ca os estériles, acastañados, sen ramificacións, con vaíñas acampanadas de maior tamaño ca as dos talos estériles, de menos de 14 dentes. Esporanxios en estróbilos obtusos de ata 4 cm

				Esporulación en febreiro-maio, aparecendo ao tempo os dous tipos de talos. Aínda que non abondoso, é relativamente normal en lugares húmidos, a miúdo areosos, e mesmo en cultivos –pódese converter nunha herba ruín–.

				16. Equisetum palustre L.

				Talos homomorfos ata 60 cm, xeralmente ramificados, con 6-10 costelas. As vaíñas son máis longas ca anchas, con dentes per-sistentes, estreitos e agudos, escuros no ápice e con ancha marxe abrancadazada, membranácea. As follas levan o primeiro entrenó máis curto ca a vaíña caulina inmediatamente inferior. Todos os talos levan no cumio os esporanxios, dispostos en estróbilos obtusos de ata 3,5 cm.

				Esporulación en abril-xuño. Aparece con certa frecuencia en beiras de lagoas e charcas permanentes. Considerado tóxico.

				Familia Osmundáceas / Osmundaceae

				Isospóreos, perennes, con rizoma erecto. Frondes de gran tamaño, divididas, de prefoliación circinada. Esporanxios espidos (non en soros), sen anel e dispostos en partes especializadas das frondes.

				Xénero Osmunda

				Rizoma groso, recuberto polos restos secos de pecíolos. Frondes exteriores estériles, as interiores fértiles. Esporanxios dispostos en panícula no cumio das frondes.

				17. Osmunda regalis L.

				N.G.: Dentabrú | N.C.: Helecho real, lantochil | E.N.: Royal fern.

				Rizoma groso, negro, do que xorden as frondes, que poden acadar 2 m, con lámina bipinnada. As frondes externas son enteiramente estériles, mentres que as internas levan as pinnas superiores férti-les, transformadas en panícula ancha e acastañada de esporanxios.

				Esporulación en abril-setembro. É especie abondosa en medios húmidos como beiras de ríos e regatos, ameneirais etc., a pouca altitude (ata 1000 m). Empregado en medicina natural por as-trinxente e diurético, e contra o raquitismo.

				Familia Marsileáceas / Marsileaceae

				Heterospóreos, herbáceos, perennes, acuáticos. Macrosporanxios e microsporanxios sen anel, dispostos en soros con indusio que van no mesmo esporocarpo.

				Xénero Pilularia

				2-4 follas por nó, con limbo filiforme. Esporocarpos na base foliar.

				20. Pilularia globulifera L.

				=Calamistrum globuliferum (L.) Kuntze

				Rizoma fino, ramificado e rastreiro, apenas pubescente, con nós dis-tanciados ata 4 cm dos que xorden inferiormente 2-4 raíces, de ata 3 cm , e superiormente as frondes, 2-4 follas filiformes, glabras, de 3-15 x 0,5 cm. Na base destas follas aparecen os esporocarpos, glo-

			

		

		
			
				Familia Himenofiláceas / Hymenophyllaceae

				Isospóreos, herbáceos, perennes, con rizoma. Frondes con lámina translúcida, formada por poucas capas de células. Soros dispostos na marxe do envés das frondes, inseridos na prolongación dun nervio e protexidos por un invólucro en forma de tubos ou valvas. Esporanxios esferoidais, con anel oblicuo.

				1. Rizoma filiforme, do que xorden frondes ata 10 cm .........Hymenophyllum

				1. Rizoma de 3 mm aproximadamente de grosor. Frondes de 10-40 cm ........	 ....................................................................................Trichomanes

				Xénero Hymenophyllum

				Rizoma filiforme. Lámina das frondes translúcida, formada por só unha capa de células. Invólucro (aparenta ser indusio) constituído por dúas valvas.

				18. Hymenophyllum tunbrigense (L.) Sm.

				Frondes pequenas (raramente máis de 10 cm), pinnatisectas, que xorden dun rizoma filiforme e que persisten despois de secas. Láminas de 2-7 cm, de perfil lanceolado a elíptico, con divisións bi ou tripinnatífidas. Invólucro que aparenta indusio formado por dúas valvas fimbriadas.

				Esporulación en xuño-xullo. Aparece en ambientes nemorais especialmente húmidos e sombrizos de ríos e regatos da cornixa cantábrica (en Galicia só na Coruña, como nas fragas primarias da Capelada e Caaveiro, chegando ata Serra de Outes, con só 1 cita para a provincia de Pontevedra). Considerado «vulnerable» no Catálogo galego de especies ameazadas. Mesturado con esta especie pódemos atopar Himenophyllum wilsonii Hook., que se diferencia principalmente polo seu indusio de valvas enteiras, e que foi citada por vez primeira para a Península Ibérica destas fragas da Capelada en 1992. As dúas especies teñen un gran valor pola súa rareza, que nos conectan coa flora macaronésica, estando a segunda delas con-siderada «en perigo de extinción» no Catálogo galego de especies ameazadas e «en perigo crítico» no Libro Rojo de la Flora Vascular Amenazada de España.

				Xénero Trichomanes

				Rizoma case filiforme. Lámina das frondes translúcida, formada por só unha capa de células. Invólucro (aparenta ser indusio) tubular do que sae un longo pedúnculo cos esporánxio.

				19. Trichomanes speciosum Willd

				=Vandenboschia speciosa (Willd.) G. Kunkel

				Rizoma tomentoso, do que xorden as frondes, ata 40 cm (rara-mente), con pecíolo tan longo coma a lámina. Esta é translúcida, de perfil oval-lanceolado, bi ou tripinnada, con pínnulas oblongas con lóbulos simétricos. Na beiras das frondes aparecen os indusios, cilindroides, dos que sae un longo pedúnculo sobre o que se dis-poñen os esporanxios.

				Esporulación en xullo-agosto. Aparece en similares lugares á especie anterior –a miúdo xuntas. Trátase tamén dun elemento re-licto da flora macaronésica, considerado «vulnerable» no Catálogo galego de especies ameazadas.

				bosos, pubescentes, de 3 mm de diámetro, sobre pequenos pedúncu-los. Cada esporocarpo aparece dividido en catro cámaras, cada unha das cales contén micro e macrosporas. Esporulación en maio-xullo. Pódese ver –dificilmente, pola súa relativa rareza e por ser pouco 

				aparente– en lugares enlamados permanentemente e beiras de char-cas superficiais. Especie considerada «en perigo de extinción» no Catálogo galego de especies ameazadas e «en perigo» no Libro Rojo de la Flora Vascular Amenazada de España.

			

		

		
			
				
					Familia Salviniáceas / Salviniaceae

					Heterospóreos, acuáticos, aboiantes, con talos pouco ramificados. Esporanxios heterosporéos dispostos na base das follas mergulla-das. A actual concepción da familia inclúe a familia Azoláceas / Azollaceae.

					1. Follas dispostas en 2 ringleiras imbricadas ...............................Azolla

					1. Follas superiores aboiantes, 3 en cada nó, de 10-15 mm ..........Salvinia

					Xénero Azolla

					Talos totalmente recubertos polas follas, que aparecen imbricadas en dúas ringleiras, fondamente bilobadas.

					21. Azolla filiculoides Lam.

					=Azolla caroliniana Willd.

					Plantas de 1-3 cm de diámetro, verde oliva a avermelladas, con raí-ces simples de ata 6 cm. Follas de ata 1 mm, imbricadas, co lóbulo superior subagudo rodeado de marxe hialina estreita.

					Esporulación en abril-xuño. Especie procedente de América do Norte, empeza a colonizar charcas e ríos de pouco andar de Galicia. A cor azulada dos talos débese á simbiose que este pteridófito forma coa alga verdeazulada (cianofícea) Anabaena azollae. Especie incluída no Catálogo Español de Especies Exóticas Invasoras.

					Xénero Salvinia

					Follas superiores ovadas, as inferiores aparentando raíces.

					22. Salvinia natans (L.) All.

					Planta anual formada por talos con follas en cada nó. Delas, as dúas superiores son aboiantes, de 10-15 x 6-10 mm, e a outra aparece dividida en 2-7 lacinias pilosas aparentando raíces. Baixo as follas aéreas aparecen unhas bochas que conteñen micro ou macrosporanxios.

					Esporulación en maio-setembro. Aparece aboiando en charcos e estanques de zonas temperadas. Procedente de América do Sur, 

					aparece naturalizada en zonas temperadas de Europa. En Galicia coñécese das Rías Baixas, aínda que non sería difícil que se esten-dese con certa rapidez procedente de acuarios. Especie incluída no Catálogo Español de Especies Exóticas Invasoras.

				

			

		

		
			
				Familia Culcitáceas / Culcitaceae

				Isospóreos, perennes, con rizoma. Soros dispostos no envés, na beira das frondes. Indusio de dúas valvas. Esporanxios piri-formes, asimétricos, con anel oblicuo. Algunhas clasificacións inclúen esta familia nas Ciateáceas / Cyatheaceae, dous xéneros das cales (Cyathaea e Dicksonia) aparecen en xardíns como fentos arbóreos orixinarios do hemisferio sur.

				Xénero Culcita

				Rizoma groso, moi piloso e escamoso. Frondes varias veces pinnatisectas. Soros con paráfises.

				23. Culcita macrocarpa C. Presl

				=Dicksonia culcita L'Hér.

				Fento de grande altura (as floras consideran que acada 2 m, pero en Galicia temos vistas frondes que superan os 3), a metade da cal está constituída polo pecíolo, profundamente sucado. A lámina é coriácea, brillante, 2 a 5 veces pinnatisecta, con perfil deltoide (en forma da letra grega delta, Δ). Soros elipsoidais, recubertos por indusio reniforme de dúas valvas.

				Esporulación en abril-agosto. Considérase un relicto macaronésico, que ten en Galicia poucas poboacións –unha da Capelada é segura-

				mente a máis importante de Europa en número de exemplares–, que requiren condicións de elevada humidade ambiental, chans fondos e cobertura permanente. Estes hábitats carecen a miúdo de protección legal, polo que as talas, escavacións, incendios etc. que alteran o medio desta especie ameazan de maneira irreversible a súa supervi-vencia. O exemplo máis coñecido é o da fraga do Eume (Caaveiro). Especie considerada «en perigo de extinción» no Catálogo galego de especies ameazadas. e «en perigo» no Libro Rojo de la Flora Vascular Amenazada de España.

			

		

		
			
				Familia Pteridáceas / Pteridaceae

				Isospóreos con rizoma con escamas opacas. Soros dispostos no envés, máis ou menos marxinais, sen indusio pero protexidos polas beiras revoltas das frondes. Esta concepción da familia inclúe as Adiantáceas / Adiantaceae, Criptogramáceas / Cryptogrammaceae, Sinopteridáceas / Sinopteridaceae)

				1. Plantas anuais..................................................................Anogramma

				1. Plantas perennes

					2. Frondes co envés completamente recuberto de escamas .....Cheilanthes

					2. Frondes co envés glabro, con só algunhas escamas esparexidas, ou pelos glandulares

					3. Pínnulas pecioladas, flabeladas .......................................Adiantum

					3. Pínnulas sésiles

					4. Frondes de dous tipos, unhas fértiles e outras estériles .................. ..............................................................................Cryptogramma

					4. Frondes só dun tipo ..................................................Cheilanthes

				Xénero Anogramma

				Fentos anuais, de pequeno tamaño. Frondes heteromorfas, con es-poranxios en varias filas.

				25. Anogramma leptophylla (L.) Link 

				=Gymnogramma leptophylla (L.) Desv.

				=Grammitis leptophylla (L.) Swartz

				Frondes heteromorfas, as externas estériles, ata 7 cm, con lámina pinnada ou bipinnada, de perfil ovado a reniforme, coas pínnulas flabeladas (con forma de abano). As internas, fértiles, ata 15 cm, con lámina bi ou tripinnada, coas pínnulas máis estreitas que levan os esporanxios no envés, a continuación das nervacións

			

		

		
			
				
					Familia Dennstaedtiaceae / Dennstaedtiaceae

					(=Familia Hipolepidáceas / Hypolepidaceae)

					Isospóreos, perennes, con rizoma. Os soros aparecen dispostos marxinalmente no envés da fronde. Esporanxios esferoidais, con anel lonxitudinal.

					Xénero Pteridium

					Rizoma que acada grande extensión, moi dividido. Lámina 3 ou 4 veces pinnada, que leva na beira do envés un indusio continuo aparentemente duplo. 

					24. Pteridium aquilinum (L.) Kuhn subsp. aquilinum

					=Pteris aquilina L.

					N.G.: Fento, fieito, felgueira común | N.C.: Helecho común

					E.N.: Bracken

					Frondes que acadan 2 m, aínda que normalmente non sobrepasa os 80 cm. O pecíolo é ríxido, canaliculado, e a lámina, algo coriácea, bi ou tripinnada, ten perfil oblongo-ovado a deltoide, e disposición patente a erecta. Non resulta fácil ver individuos fértiles.

					Esporulación en xuño-setembro. Pódese ver en todas as partes de Galicia, aínda que prefire sotobosques rareados ou terreos sen cober-tura sobre chans ácidos. Esta ampla distribución vese apoiada polo seu sabor desagradable, que fai que non o pasten os herbívoros.

					Esporulación en marzo-xuño. O único fento anual da flora galega aparece frecuente en sebes, muros vellos e noiros, en especial a baixa altitude e con orientación norte.

					Xénero Cheilanthes

					Rizoma curto, recuberto de escamas. Pecíolo e raquis castaño máis ou menos avermellado, con lámina varias veces dividida, e pínnulas sésiles ou subsésiles co envés máis ou menos recuberto de escamas e pelos glandulares.

					1. Frondes co envés glabro, con só algunhas escamas esparexidas, ou pelos glandulares ........................................................Cheilantes maranthae

					1. Frondes co envés completamente recuberto de escamas .........................	 .......................................................................Cheilanthes hispanica

					26. Cheilanthes marantae (L.) Domin

					=Hemionitis marantae (L.) Christenh.

					=Notholaena marantae (L.) Desv.

					=Paraceterach marantae (L.) R.M. Tryon

					=Paragymnopteris marantae (L.) K. H. Shing 

					Rizoma groso recuberto de escamas de cor ferro, con frondes ata 35 cm, de pecíolo e raquis moi piloso e escamoso. A lámina é algo menor ca o pecíolo, bipinnada, de perfil ovado-lanceolada, con pín-nulas oblongas, coas beiras revoltas sobre os soros pero difíciles de ver por estar completamente recubertas de escamas e pelos.

					Esporulación en marzo-setembro. En Galicia e norte de Portugal (Bragança…) aparece só en moi raras localidades, sempre en fendeduras e repisas sobre rochas serpentínicas, en especial con exposición sur.

					27. Cheilanthes hispanica Mett.

					=Allosorus hispanicus (Mett.) Christenh.

					=Hemionitis hispanica (Mett.) Christenh. 

					Rizoma do que xorden as frondes, ata 25 cm, con pecíolo 2 a 3 veces maior ca a lámina, que é bi ou tripinnada, de perfil deltoide a oblongo-deltoide. As pínnulas son orbiculares a oblongas, lobadas e moi encrechadas ao secar. Os esporanxios aparecen recubertos de maneira descontinua polas beiras revoltas das frondes.

					Esporulación en maio-setembro, sendo especie adaptada a medios moi secos. O seu hábitat máis típico son as fendeduras de rochas ácidas en clima mediterráneo.

					Xénero Adiantum

					Frondes con pecíolo renegrido e lámina ancha.

					28. Adiantum capillus-veneris L.

					N.G.: Cuandro, capilaria | N.C.:Culantrillo de pozo

					E.N.: Maidenhair fern

					Rizoma prostrado, recuberto de escamas acastañadas. Frondes ata 50 cm, con pecíolo renegrido, brillante, e lámina cor verde clara, de perfil ovado a ovado-lanceolado, pinnada a tripinnada, con pínnu-las pecioladas, flabeladas (en forma de abano), con base cuneada e de ápice irregular, glabras e delicadas. Os esporanxios aparecen dispostos en 2-10 liñas paralelas que continúan as nervacións das pínnulas polo envés.

					Esporulación durante todo o ano. Aparece tapizando rochas húmidas e paredes rezumantes de lugares con clima temperado, ás veces mesmo á beira do mar ou en interiores de pozos con algo de luz. 

					En medicina emprégase polas súas propiedades expectorantes, anti-tusíxenas e diuréticas. Emprégase en decoración, pero non soporta as correntes de aire.

					Xénero Cryptogramma

					Rizoma recuberto de escamas opacas, do que xorden frondes bipin-nadas. Soros submarxinais.

				29. Cryptogramma crispa (L.) R. Br. ex Hook.

				=Allosorus crispus (L.) Röling

				Frondes heteromorfas dispostas en fascículos mestos, co pecíolo ata de duplo tamaño ca a lámina. As frondes externas, estéri-les, de 5-20 cm, teñen lámina de perfil ovado-triangular, bi ou tripinnada, sendo as pínnulas ovadas, irregularmente dentadas. As frondes internas, fértiles, lixeiramente endurecidas, tri ou tetrapinnadas, acadan 30 cm. As pínnulas son oblongas ou li-neares, con beiras enroladas acochando os soros no envés, polo que parecen enteiras.

				Esporulación en xuño-setembro. Só a podemos ver colonizando as pedreiras e fendeduras de rochas das máis altas montañas do país, como Ancares e Trevinca, onde resulta habitual.

			

		

		
			
				Familia Telipteridáceas / Thelypteridaceae

				Isospóreos, perennes, herbáceos, con rizoma. Soros no envés da fronde, redondeados a lineares, sen indusio ou con indusio reniforme. Esporanxios esferoidais, con anel lonxitudinal.

				1. Rizoma de 10-15 mm de diámetro. Soros dispostos marxinalmente ..........	 ....................................................................Thelypteris limbosperma

				1. Rizoma de 2-3 mm de diámetro. Soros a igual distancia da marxe e do nervio medio da pínnula.

					2. Planta apenas pilosa, con soros redondeados. Pínnulas coas beiras revoltas ..........................................................................Thelypteris palustris

					2. Planta pilosa, con soros lineares. Pínnulas coas beiras non revoltas ..............................................................................Thelypteris pozoi

				30. Thelypteris limbosperma (All.) H. P. Fuchs 

				=Lastrea limbosperma (All.) Holub & Pouzar

				=Oreopteris limbosperma (All.) Holub 

				=Polypodium limbospermum

				=Polystichum oreopteris (Erhr.) Bernh.

				N.G.: Fento, fieito ou felgueira de raposa.

				N.C.: Helecho de raposa | E.N.: Lemon scented fern

				Rizoma de 10-15 mm de diámetro, do que xorden as frondes, ata 1 m de longas, con pecíolo menor ca a lámina, recuberto de escamas pardas. Pinnas linear-lanceoladas, as máis longas de 7-12 cm. A lámina ten certo cheiro a limón, que procede das glándulas amarelas –visibles con lupa– que leva no envés. Indusio caedeiro, glandular, disposto nas beiras das pínnulas. Este carácter fai que se diferencie facilmente de especies de Dryopteris.

				Esporulación en maio-setembro. Aparece en lúgares húmidos e sombrizos, como bidueirais e sotobosques, en especial das áreas montañosas da metade oriental do país (O Incio, Courel, Ancares, O Invernadoiro…), sendo bastante raro no resto.

				31. Thelypteris palustris Schott

				=Polystichum thelypteris (L.) Roth

				Rizoma de 2-3 mm de diámetro, do que xorden as frondes, ata 1 m, con pecíolo xeralmente menor ca a lámina, glabro ou con escasos pelos hialinos de base negra. Perfil das frondes lanceolado a oblon-go-lanceolado, con lámina pinnada. As pínnulas son enteiras, gla-bras por riba e pilosas polo envés, coas beiras revoltas na madurez.

				Esporulación en abril-setembro. Aparece raramente en lugares moi húmidos, co rizoma asolagado, como en beiras de regatos.

				32. Thelypteris pozoi (Lag.) C.V.Morton 

				=Cyclosorus pozoi (Lag.) C. M. Kuo 

				=Stegnogramma pozoi (Lag.) K. Iwats.

				Frondes de tamaño de 20-60 cm, con abondosos pelos curtos na lámina e pecíolo. A lámina, de perfil lanceolado, é pinnada coas pinnas pinnatífidas. Esporanxios pedunculados, globosos, con al-gúns cilios laterais, dispostos en soros lineares.

				Esporulación en abril-xullo. As floras ao uso dan como hábitat fisuras entre rochas e lugares sombrizos, pero algunhas das escasas localidades coñecidas en Galicia (sempre na beiramar do norte da Coruña) aparecen en noiros asollados boa parte do día.

					Familia Aspleniáceas / Aspleniaceae

					Isospóreos, perennes, herbáceos, con rizoma. Soros oblongos ou lineares. Esporanxios esferoidais, con anel lonxitudinal.

					Xénero Asplenium

					Rizoma curto, con escamas de forma diversa, mesmo filifor-mes. Pecíolo renegrido, castaño-escuro ou verdoso. Lámina palmeada, subromboidal, linear, bifurcada ou pinnada 1 a catro veces. Soros elípticos a lineares, con indusio coa mesma forma do soro, inserido lateralmente.

					1. Lámina coa cara glabra e o envés densamente recuberto de escamas acas-tañadas.................................................................Asplenium ceterach

					1. Lámina co envés sen escamas

						2. Lámina enteira ou dividida dicotomicamente

						3. Lámina ata 2 cm de ancha ....................... Asplenium septentrionale

						3. Lámina de 3-7 cm de ancha ..................... Asplenium scolopendrium

						2. Lámina 1 a catro veces pinnada

						4. Lámina pinnada, ás veces coas pinnas lobadas ou partidas

						5. Pinnas de 1,2-3,5 cm, lanceoladas a oblongo-lanceoladas .......... ..................................................................Asplenium marinum

						5. Pinnas de 0,5-1,2 cm, oblongas, ovadas, suborbiculares ou flabe-ladas

						6. Pecíolo castaño-escuro .....................Asplenium trichomanes

						6. Pecíolo verde, castaño só na base ......Asplenium ruta-muraria

						4. Lámina dúas a catro veces pinnada

						7. Pecíolo verde, castaño só na base ..............Asplenium ruta-muraria

						7. Pecíolo de castaño a negro

						8. Lámina de perfil ovado-lanceolado ou oblongo-lanceolado. Pinnas inferiores de 0,5-4 cm, iguais ou máis curtas ca as medianas ................................................................Asplenium obovatum

						8. Lámina de perfil máis ou menos triangular. Pinnas de menos de 3-8 cm, claramente máis longas ca as medianas

						9. Lámina 3-4 veces pinnada. Pinnas caudadas, as inferiores e medianas arqueadas cara ao ápice ............ Asplenium onopteris

						9. Lámina 2-3 veces pinnada. Pinnas non caudadas, as inferiores 

						e medianas patentes ou lixeiramente arqueada ........................

						 .............................Asplenium adiantum-nigrum

					33. Asplenium marinum L.

					N.G.: Fento mariño | N.C.: Helecho marino 

					E.N.: Sea sleenwort

					Frondes de tamaño moi variable, que poden sobrepasar os 50 cm –pero a miúdo non chegan aos 10–, con pecíolo menor ca a lámina, castaño avermellado a renegrido. Raquis da mesma cor, verdosa no ápice. A lámina, de consistencia algo coriácea, ten perfil oblongo-lanceolado, unha vez pinnada con pinnas ovadas ou subromboidais, asimétricas, de base obtusa e bei-ras crenadas. Soros en número de 6-12 por pinna, oblongos, anchos, ben separados entre si. 

					Esporulación en marzo-outubro. Habita entre fendeduras das rochas da beiramar, ás veces cun mínimo de luminosidade.

					34. Asplenium trichomanes L.

					N.G.: Fento das boticas | N.C.: Culantrillo menor

					E.N.: Maidenhair spleenwort

					Frondes de 10-25 cm, con pecíolo curto, castaño-escuro, bri-llante. A lámina ten perfil linear-lanceolado e leva 10-30 pares de pinnas ovadas a suborbiculares, de consistencia coriácea. Soros 4-8 en cada pinna, pequenos, lineares, que aparecen unidos na maduración. En Galicia aparecen a subespecie trichomanes, con pinnas superiores de 0,25-0,8 cm, inseridas 

				oblicuamente ao raquis, e a subespecie quadrivalens D. E. Meyer, que se caracteriza por ter pinnas de 0,4-1,2 cm, inseridas perpen-dicular ou case perpendicularmente ao raquis, sendo a pinna apical de menor tamaño, linear-lanceolada.

				Esporulación durante todo o ano. Aparece en fisuras de rochas de toda Galicia, en calquera altitude e tipo de rocha.

				35. Asplenium obovatum subsp. billotii (F.W.Schultz) O.Bolòs, Vigo, Masalles & Ninot 

				=Asplenium billotii F.W. Schultz

				=Asplenium lanceolatum Huds.

				Frondes de 10-30 cm. O pecíolo é igual ou máis curto ca a lámina, castaño-avermellado, brillante. A lámina é bipinnatisecta, de perfil oval a oval-elíptico, con raquis verde entre os folíolos, pero castaño avermellado na base (igual ca o pecíolo). Pinnas ata 18 pares por fronde, co ápice agudo e divididas, as maiores ás veces curvadas. Pínnulas en número de 6-9 pares por pinna, dentadas. Os soros aparecen dispostos preto das beiras das pínnulas, recubertas por un indusio enteiro.

				Esporulación durante todo o ano. Atopámolo en fisuras de muros e sobre sebes e noiros de lugares sombrizos e non moi fríos, polo que non se ve a máis de 1000 m de altitude.

				36. Asplenium onopteris L.

				=Asplenium adiantum-nigrum subsp. onopteris (L.) Heufler

				=Asplenium adiantum-nigrum auct.

				Frondes de 15-45 cm, con pecíolo de 1/2-3/5 do longo da lámina, castaño renegrido a negro avermellado, brillante. A lámina, de 9-25 cm e tripinnada, coriácea e moi brillante na cara superior, e ten perfil triangular-lanceolado, con ápice caudado. As pinnas, en número de 10-25 pares, aparecen tamén caudadas, as inferiores e medianas algo viradas cara a arriba. As pínnulas son lineares a ovadas, con dentes agudos e longos.

				Esporulación, todo o ano. Vese con moita frecuencia en lugares algo húmidos e sobre rochas e muros.

				37. Asplenium adiantum-nigrum L.

				Frondes de 10-30 cm, con pecíolo de 1/2-3/5 do longo da lámina, castaño renegrido a negro avermellado, brillante. A lámina, de 6-15 cm e bi ou tripinnada, membranácea a coriácea e brillante na cara superior, e ten perfil máis ou menos triangular, sen ápice caudado. As pinnas, en número de 8-15 pares, son ovado-lanceo-ladas, non caudadas, as inferiores dereitas ou algo viradas cara a arriba. As pínnulas son estreitamente ovadas a obovadas, con 

				dentes curtos e agudos. É moi semellante á especie precedente, e case tan abondosa en Galicia coma ela.

				Esporulación, todo o ano. En Galicia diferéncianse a subespecie adiantum-nigrum –abondosa en todo tipos de sustratos, en fisuras de rochas e chans terrosos– e a subespecie corunnense (Christ) Rivas Mart. (=var. corunnense Christ). Esta última, de discutido status e nome, aparece só sobre rochas ultrabásicas (serpentinas etc…), tanto en Galicia coma noutros lugares de Europa e do mundo. Foi descrita polo suízo Christ sobre materiais de Melide (A Coruña) que lle enviara Merino, o coñecido autor da Flora descrip-tiva e ilustrada de Galicia.

				No seguinte cadro vemos algunhas das diferenzas entre as dúas subespecies:

			

		

		
			
				
					subsp. adiantum-nigrum

				

				
					subsp. corunnense

				

				
					Forma da lámina

				

				
					Ovado triangular

				

				
					Anchamente ovada a deltoidea

				

				
					Forma das pínnulas

				

				
					Oblongo-ovadas a obovadas

				

				
					Cuneado-flabeladas

				

				
					Dentes no ápice das pínnulas

				

				
					Poucos

				

				
					Moitos

				

			

		

		
			
				38. Asplenium septentrionale (L.) Hoffm. subsp. septen-trionale

				Frondes de 3-15 cm, con pecíolo 2-3 veces menor ca a lámina, castaño na base e verde no resto. A lámina, de 2,5-5 cm de longa, asimetricamente bifurcada, está reducida a dúas pinnas (ás veces 3 

				ou 4) lineares, de ápice bifurcado. Os soros son lineares, longos e recobren todo o envés. Aparecen –polo menos antes da madurez– recubertos por indusio de beiras enteiras.

				Esporulación en marzo-setembro. En Galicia só se atopa –rara-mente– en fisuras de rochas dos Ancares, O Courel ou Pena Trevinca.

				39. Asplenium ruta-muraria L. subsp. ruta-muraria

				Frondes de 4-15 cm, co pecíolo máis ou menos coma a lámina, verde pero con base castaña. Lámina de 2-5 cm, de perfil triangular ou oval, pinnada ou bipinnada, con 2-5 pares de pinnas. Pínnulas de forma máis ou menos romboidal. Soros lineares, unidos na madurez, recubertos por indusios de beiras desfiadas.

				Esporulación, todo o ano. Aparece en fisuras de rochas da Galicia interior.

				40. Asplenium scolopendrium L.

				=Asplenium scolopendrium L.

				=Phyllitis scolopendrium (L.) Newman subsp. scolopendrium

				=Scolopendrium vulgare Sm.

				N.G.: Cervua, cerviña, lingua de cervo, herba dos escaldados

				N.C.: Lengua de ciervo, escolopendra | E.N.: Hart's tongue

				Frondes de 20-50 cm, co pecíolo de 1/3-1/2 da lámina, verde, persistentes no inverno. Lámina de 10-40 cm, oblongo-lanceolada, de base cordada e beira enteiras, algo onduladas. Soros lineares, desiguais, de ata 3 cm, recubertos por indusios aparentemente dobres, de beiras enteiras.

				Esporulación en abril-outubro. Vive en bosques e bases de muros 

				con sombra permanente. As súas frondes tiveron en tempos sona de diuréticas e vulnerarias.

				41. Asplenium ceterach L.

				=Ceterach officinarum Willd. subsp. officinarum

				N.G.: Douradiña, fento de ouro, cerveriña | N.C.: Doradilla | E.N.: Rustyback

				Rizoma recuberto de escamas negras coas beiras ciliadas. As frondes, de 5-15 cm, levan pecíolo de 1/3-1/6 do longo da lámina. Esta, de 4-12 cm, ten forma lanceolada a obovado-lanceolada, de cor verde-escura pola cara e acastañada con brillo metálico polo envés debido ás escamas desta cor que o recobren. Está formada por 6-15 pares de pinnas de disposición alterna e formas ovada que decrecen en tamaño cara aos dous extremos. Os soros, espidos, aparecen ocultos polas escamas.

				Esporulación durante todo o ano. É especie ben adaptada para aturar moita sequidade. Pódese ver en fisuras de rochedos e muros, en especial en rochas básicas (e polo tanto, sobre cementos). En Galicia aparece máis raramente a baixas altitudes, pero pódese ver nalgunhas praias. Emprégase o cocemento das frondes como diuré-tico e antitusíxeno.

				Familia Blechnáceas / Blechnaceae

				Isospóreos, perennes, con rizoma. Os soros, oblongos a li-neares, aparecen dispostos no envés das frondes. Esporanxios esferoidais, con anelo lonxitudinal.

				1. Frondes de lámina pinnada ................................................Blechnum

				1. Frondes de lámina bipinnada, a miúdo con bulbilos ...........Woodwardia

				Xénero Blechnum

				Frondes algo coriáceas, xeralmente dimorfas (diferentes as fértiles e as estériles), de lámina pinnada e soros lineares recubertos por indusio de igual forma.

				42. Blechnum spicant (L.) Roth subsp. spicant

				=Struthiopteris spicant (L.) F.W. Weiss

				N.G.: Fenta | N.C.: Lonchite | E.N.: Hard-fern

				Rizoma groso do que xorden as frondes de 10-50 cm, de dous tipos. As estériles, que pasan verdes todo o inverno, teñen perfil oblongo-lanceolada e curto pecíolo, e son pinnatisectas ou pinnatipartidas con pinnas de 3-5 mm de anchura. As fértiles, que aparecen en menor número e secan no inverno, teñen maior lonxitude (ata 70 cm) e a mesma forma, pero pinnas máis estreitas (1-2 mm) e espazadas, que aparecen totalmente recubertas polo envés polos soros lineares, con indusio de igual forma.

				Esporulación en febreiro-setembro. Aparece en lugares húmidos, como chans de carballeiras e bosques de cerquiños sobre solos ácidos de toda Galicia. Malia a descrición feita, no sur de Galicia e norte de Portugal existe a chamada variedade homophyllum Merino ex Christ, que se caracteriza por ter as frondes fértiles semellantes ás estériles, todas elas de ata 30 cm de longas.

				Xénero Woodwardia

				Frondes algo coriáceas, homomorfas (fértiles e estériles seme-llantes), de lámina bipinnada. Soros alongados, con indusio algo coriáceo.

				43. Woodwardia radicans (L.) Sm.

				Rizoma groso, recuberto de escamas renegridas, do que xorden as frondes que poden acadar 2,5 m, a miúdo coa parte apical revirada ata tocar ao chan. No raquis fórmanse bulbilos pilosos para reprodución vexetativa que dan lugar a novas plantas ao caer, ou simplemente arraigar sen desprenderse. O pecíolo pode ser da terceira parte da lámina, esta de perfil triangular a ovado-lanceo-lado, bipinnada, con pínnulas subfalcadas. Os soros son oblongos, dispostos en dúas ringleiras paralelos ao nervio das pínnulas.

				Esporulación en abril-setembro. É un fento de distribución 

				macaronésica, que require hábitat con alta humidade edáfica e atmosférica, polo que só aparece en barrancos nas beiras de ríos e outros lugares sombrizos. Na Península Ibérica atópase só a baixas altitudes na cornixa cantábrica. En Galicia non é rara no extremo norte da Coruña e Lugo, sendo descoñecida en Ourense. De Pontevedra son coñecidas un par de poboacións mínimas, pero emprégase tamén en xardinaría. É considerado «vulnerable» no Catálogo galego de especies ameazadas.

			

		

		
			
				Familia Cystopteridáceas / Cystopteridaceae

				Soros orbiculares con indusio cuculado adherido á lámina na parte máis achegada ao nervio da pinna. Resulta unha familia difícil de caracterizar morfoloxicamente, pero xustificable cos datos molecu-lares. O único xénero existente no país resulta recoñecible polas características dos soros.

				Xénero Cystopteris

				Rizoma con escamas ovadas ou lanceoladas. Frondes con pecíolo castaño e lámina bi a tripinnada, de perfil lanceolado a case penta-gonal. Soros orbiculares con indusio cuculado adherido á lámina na parte máis achegada ao nervio da pinna.

				44. Cystopteris fragilis (L.) Bernh. subsp. fragilis

				Frondes ata 45 cm, con pecíolo máis curto ca a lámina, de cor castaña máis ou menos clara. A lámina é bipinnada, con perfil lanceolado a ovado-lanceolado, e pinnas de case opostas á alternas, con pínnulas de beiras dentadas. Os soros, que son suborbiculares, aparecen recubertos por indusio glabro ou apenas glanduloso, lixeiramente fimbriado (precísase observar a máis de 20x).

				Esporulación en xuño-setembro. Podémolo ver en muros e noiros con exposición ao norte, que garante unha umbría permanente, a todas as altitudes, ou en interiores de bosques moi sombrizos. A subsp. diaphana (Bory) Litard. [Cystopteris viridula (Desv.) Desv.; Cystopteris regia sensu Merino; Cystopteris diaphana (Bory) Blasdell] é moi semellante, e aparece nos mes-mos lugares das catro provincias. Só se diferencia ás claras por caracteres das esporas que precisan aumentos superiores a 40x.

			

		

		
			
				Familia Polipodiáceas / Polypodiaceae

				Isospóreos, con frondes dísticas cunha articulación na unión co ri-zoma. Soros dipostos no envés das frondes, sen indusio e ás veces con paráfises. Esporanxios esferoidais, con anel lonxitudinal. Con criterios diferentes aos seguidos nesta Guía esta familia incluiría as Driopteridáceas / Dryopteridacea e Davaliáceas / Davalliaceae.

				Xénero Polypodium

				Plantas epífitas ou terrestres, con rizoma rastreiro recuberto de es-camas do que xorden dúas ringleiras de frondes. Lámina pinnatífida, con soros dispostos en dúas fileiras no envés.

				46. Polypodium vulgare L.

				N.G.: Fento das pedras | N.C.: Polipodio | E.N.: Polypody

				Rizoma recuberto de escamas de 3-6 mm, do que xorden as frondes, que poden acadar 50 cm, sendo a lámina moito máis longa ca o pecíolo e de perfil oblongo-lanceolado, con pinnas normalmente obtusas. Os soros, en dúas ringleiras no envés, son redondeados, e non levan paráfises –formacións a modo de pelos que envolven os esporanxios–, ás veces con pelos glandulares. O anel de apertura dos esporanxios está formado por (7) 11-14 (18) células. 

				A esporulación pode ter lugar todo o ano, aínda que é máis habitual en abril-setembro. Atópanse en especial sobre rochedos, muros etc., 

			

		

		
			
				
					
						Familia Atiriáceas / Athyriaceae

						Isospóreos, perennes, herbáceos, con rizoma. Os soros, dispostos no envés das frondes, son orbiculares a oblongos, con ou sen indusio. Os esporanxios son esferoidais, con anel lonxitudinal.

						Xénero Athyrium

						Rizoma con escamas anchamente lanceoladas, castaño-es-curas, translúcidas. Frondes con pecíolo dilata na base e con lámina varias veces dividida, con perfil lanceolado. O indusio aparece con forma de coma (virguliforme) ou de ril (reniforme), raramente sen indusio.

						45. Athyrium filix-femina (L.) Roth

						=Asplenium filix-femina (L.) Bernh.

						N.G.: Fento femia | N.C.: Helecho hembra | E.N.: Lady-fern

						Frondes de 20-120 cm, con pecíolo de 1/3-1/4 do longo da lámina, de cor verde-amarela a castaño avermellada. A lámina é bi ou tri-pinnada, de perfil lanceolado con pinnas (ata 40 a cada lado) de disposición alterna a ambos os lados do raquis. As pínnulas levan o ápice redondeado ou agudo, con pequenos dentiños. Os soros 

						son oblongos, recubertos por indusio persistente, virguliforme ou reniforme, coa beira libre fimbriada.

						Esporulación en maio-setembro. Precisa un ambiente húmido e un substrato rico en humus, con auga permanente, polo que o podemos atopar en bosques húmidos e sombrizos –en especial nas galerías de ríos– de toda Galicia.

				pero tamén é posible atopar o epífito sobre árbores ou en chans areosos e mesmo de carballeiras ou soutos. O rizoma, que se toma en infusión, considérase purgante e vermífugo.

				Existen dúas especies moi próximas, Polypodium cambricum L. subsp. cambricum (=Polypodium australe Fée) e Polypodium interjectum Shivas que só se poden diferenciar con certa segu-ridade baixo óptica de máis de 40x, aínda que cómpre advertir que hibridan con facilidade. No cadro aparecen as principais características diferenciais.

				Familia Driopteridáceas / Dryopteridaceae

				(=Familia Aspidiacéas / Aspidiaceae)

				Isospóreos, con rizomas curtos, densamente escamosos. Soros dis-postos no envés das frondes, redondeados a elípticos, con indusio reniforme ou peltado. Os esporanxios son esferoidais, con anel lonxitudinal.

				1. Indusio reniforme. Pínnulas simétricas ..................................Dryopteris

				2. Indusio peltado. Pínnas ou pínnulas asimétricas ...................Polystichum

				Xénero Dryopteris

				Hemicriptófito, con rizoma recuberto por escamas anchas, coas beiras enteiras. Frondes de lámina unha a catro veces pinnadas, con pínnulas simétricas. Soros orbiculares, recubertos por indusio reniforme.

				1. Lámina pinnada, coas pinnas pinnatífida ou bipinnadas.

					2. Pecíolo e raquis moi escamosos, con escamas filiformes, de cor casta-ño-escura polo menos na base ....................................Dryopteris affinis

					2. Pecíolo moi escamoso só na base (no resto e no raquis pode levar algunha escama), con escamas de cor castaño clara a castaño-avermellada

					3. Indusio sen glándulas .......................................Dryopteris filix-mas

					3. Polo menos as beiras do indusio con glándulas .....Dryopteris oreades

				1. Lámina bipinnada coas pínnulas pinnatífida ou máis veces pinnadas

					4. Escamas do envés dos últimos segmentos glandulosas .......................	 ............................................................................Dryopteris aemula

					4. Escamas do envés dos últimos segmentos non glandulosas

					5. Lámina amarelo-verdosa ou de cor pálida ...........Dryopteris expansa

					5. Lámina verde escura

					6. Pínnulas máis ou menos pecioluladas. Segmentos de última orde coas beiras converxentes cara ao ápice ...........Dryopteris guanchica

					6. Pínnulas con peciolulo moi curto. Segmentos de última orde coas beiras paralelas ...............................................Dryopteris dilatata

				47. Dryopteris filix-mas (L.) Schott

				=Polystichum filix-mas (L.) Roth

				N.G.: Fento macho | N.C.: Helecho macho | E.N.: Male-fern

				Do rizoma xorden na primavera as frondes, de gran tamaño (ata 140 cm) e que só duran un período vexetativo –é dicir, múrchanse durante o inverno–, e levan un pecíolo totalmente recuberto de escamas lanceoladas, castañas, que soben en menor cantidade polo raquis. A lámina é bipinnada, de perfil lanceolado, con pínnulas simétricas de beiras lixeiramente dentadas, curvas, obtusas ou agudas, e con varios dentiños máis agudos no ápice. Os soros levan indusio fino, de beiras apenas revoltas, sen glándulas, caduco.

				Esporulación en maio-setembro. É especie abondosa en bosques, beiras de ríos e regatos e outros lugares húmidos e con pouca luz das zonas interiores de Galicia, pero é moi raro a pouca altitude (por baixo dos 500 m). O rizoma é empregado como febrífugo e antihelmíntico (contra as lombrigas).

				48. Dryopteris affinis (Lowe) Fraser-Jenk.

				=Polystichum filix-mas auct.

				As frondes, de gran tamaño (ata 140 cm), poden verse durante todo o inverno. As escamas, filiformes ou lanceoladas con ápice filiforme, cobren a base do pecíolo e soben polo raquis coa mesma densidade. A lámina é bipinnada, con perfil lanceolado a triangular-lanceolado. As pínnulas teñan as beiras paralelas e uns poucos dentiños só no ápice. Os soros aparecen recubertos por indusio de beiras revoltas, persistente, xeralmente sen glándulas.

				Esporulación en maio-outubro. En Galicia aparecen a subsp. affinis [Dryopteris pseudomas (Woll.) Holub & Pouzar], con pínnulas lobadas, e a subsp. borreri (Newman) Fraser-Jenk. [= Dryopteris borreri (Newman) Oberh. & Tavel], de pínnulas apenas ou non lobadas. Ambas as dúas aparecen en lugares sombrizos, pero a segunda acada maiores alturas no noso país. A miúdo ten sido confundida esta especie coa anterior, coa que comparte propiedades medicinais.

				49. Dryopteris oreades Fomin

				Frondes de ata 60 cm, que murchan no inverno. As escamas, lanceoladas e castañadas, aparecen moi densas na base do pecíolo, e menos no resto e no raquis. A lámina é bipinnada, de perfil estreitamente lanceolado, con pinnas simétricas e pínnulas rectangular-lanceoladas, enteiras ou con pequenos lóbulos. Soros recubertos por indusio engrosado, de beiras revoltas e glandulosas.

				Esporulación en maio-setembro. Aparece entre rochas de mon-taña a máis de 500 m de altitude.

				50. Dryopteris dilatata (Hoffm.) A. Gray

				=Polystichum dilatatum (Hoffm.) Schumach.

				Frondes de ata 120 cm, persistentes no inverno. As escamas, lanceoladas a ovado-lanceoladas, de cor castaña clara, apa-recen moi densas na base do pecíolo, que ocupa menos da metade do longo da fronde. A lámina é tripinnada, de perfil triangular-lanceolado, sen glándula ningunha e leva pinnas imbricadas, e segmentos de última orde coas beiras paralelas, con dentes que sobresaen pouco. Pínnulas con peciolulo moi curto, rectangular-lanceoladas, enteiras ou con pequenos lóbulos. Soros recubertos por indusio pequeno, fino, abran-cazado.

				Esporulación en maio-novembro. Aparece en bosques sombri-zos, en especial a certa altitude, das catro provincias.

				51. Dryopteris guanchica Gibby & Jermy

				Frondes ata 80 cm, con pecíolo que ocupa máis da metade do longo da fronde e leva na base escamas lanceoladas. A lámina é tripin-nada, de perfil triangular-lanceolado, sen glándula ningunha e leva pinnas asimétricas. Pínnulas triangular-lanceoladas, claramente pecioluladas, e segmentos de última orde coas beiras converxentes cara ao ápice, con dentes grandes. Soros recubertos por indusio plano, fino, abrancazado, algo glanduloso.

				Esporulación en maio-outubro. Atopámolo en rochedos húmidos, ás veces mesmo na beiramar. Como o seu nome indica ten de distribución as illas da Macaronesia (Canarias, Azores, Madeira…) e Europa Suratlántica Galicia-N de Portugal, serras de Cádiz). Considerada «vulnerable» no Catálogo galego de especies amea-zadas.

			

		

		
			
				52. Dryopteris aemula (Aiton) Kuntze

				=Polystichum aemulum Corbiere

				Frondes que acadan 60 cm, con pecíolo de ½-2/3 do longo total da fronde, pouco escamoso. A lámina é tripinnada (pode ser tetra-pinnada nas pinnas basais), de perfil triangular-lanceolado, con algunha glándula dispersa. Pinnas basais asimétricas, e pinnulas estreitamente triangular-lanceoladas. Segmentos de última orde lanceoladas ou triangular-lanceoladas. Soros recuberto por indusio pequeno, fino, plano, caedeiro.

				Esporulación en marzo-decembro. Considerado «vulnerable» no Catálogo galego de especies ameazadas.

			

		

	
		
			[image: ]
		

		
			
				Familia Davaliáceas / Davalliaceae

				Isospóreos, perennes, herbáceos, con rizoma, a miúdo epífitos. Os soros van dispostos no envés das frondes, e teñen forma redondeada a oblonga, xeralmente con indusio. Esporanxios esferoidais, con anel lonxitudinal.

				Xénero Davallia

				Rizoma longo, recuberto de pelos curtos castaños. Os soros van dispostos no ápice, e levan o indusio acopado.

				56. Davallia canariensis (L.) Sm.

				=Trichomanes canariensis L.

				N.G.: Cabriña | N.C.: Puli-puli, cochinita | E.N.: Hare's-foot fern

				Rizoma de 1,5 cm de groso, longo e a miúdo serpeante sobre troncos, recuberto por pelos castaños. As frondes, de 20-50 cm, levan pecíolo tan longo coma a lámina. Esta, de cor verde escura, aparece varias veces dividida –o propio pecíolo aparece 

				dividido en varios–, con perfil case deltoideo, 3 ou 4 veces pinnada, cos segmentos de última orde fondamente recortados. Os espo-

			

		

		
			
				53. Dryopteris expansa (C. Presl) Fraser-Jenk. & Jermy

				=Polystichum spinulosum var. dilatatum auct.

				Frondes ata 100 cm, que murchan no inverno, con pecíolo de aproximadamente tan longo coma a lámina, densamente recuberto na base de escamas castaño-pálidas, acuminadas. A lámina é tripinnada, con perfil triangular lanceolado e cor ama-relo-verdosa ou verde pálida, pouco ou nada glandular. Pinnas empizarradas, de triangular-lanceoladas a linear-lanceoladas, con ápices agudos. Os segmentos de última orde das pinnas son rectangulares, agás os das inferiores, lanceolados e falcados. Indusio pequeno, plano, esbrancuxado.

				Esporulación en xuño-outubro. Críase en fisuras de rochedos ácidos a máis de 1000 m de altitude.

				Xénero Polystichum

				Rizoma recuberto de escamas algo desfiadas do que xorden as frondes, con pecíolos moi pilosos e lámina de perfil lanceolada, con pínnulas co lóbulo inferior máis desenvolvida, polo que a súa forma lembra unha fouce (forma falciforme). Os soros son orbiculares, e o indusio é peltado.

				1. Pínnulas sésiles, decorrentes ..............................Polystichum aculeatum

				1. Pínnulas pecioluladas, non decorrentes .................Polystichum setiferum

				54. Polystichum setiferum (Forssk.) T. Moore ex Woynar

				=Aspidium aculeatum auct.

				As frondes, que a miúdo son marcescentes, poden acadar máis de 1 m, con pecíolo de menos da metade da lámina, e esta nor-malmente bipinnada. As pínnulas son auriculadas (é dicir, fal-ciformes), serradas, pecioluladas, non decorrentes, e aparecen inseridas en ángulo recto sobre o raquis da pinna secundaria.

				Esporulación en xuño-outubro. Podemos ver esta especie no sotobosque das galería dos ríos, así coma noutros tipos de bosques frescos e sombrizos a calquera altitude.

				55. Polystichum aculeatum (L.) Roth

				=Aspidium aculeatum (L.) Swartz

				Frondes persistentes no inverno e algo coriáceas, que raramente 

				sobrepasan os 70 cm de altura, e levan pecíolo ata un quinto do longo da lámina. Esta é bipinnada, e leva as pínnulas máis ou menos sésiles (pero nunca pecioluladas), decorrentes, inseridas oblicua-mente ao raquis, e apenas auriculadas.

				Esporulación en xuño-outubro. Podémolos ver en lugares semellan-tes á especie anterior, aínda que acada unha maior altura. En Galicia pode aparecer ao nivel do mar.

				ranxios aparecen dispostos en soros, envoltos polo indusio acopado, no extremo das últimas divisións.

				Esporulación durante todo o ano. Aparece en lúgares frescos e hú-midos a pouca altitude (ata 500 m), preto da costa, non sendo raro sobre rochas e muros recubertos de musgo, ou como epífito sobre 

				carballos. É especie endémica da Macaronesia e áreas moi próximas (norte de Marrocos-Alxeria, e beiramar de Portugal e Galicia), sen que isto sexa obstáculo para que se empregue abondosamente para «verde» en floraría.

			

		

		
			
				Ximnospermas / Gimnospermae

				As ximnospermas (literalmente, «sementes espidas») son un grupo de vexetais leñosos (árbores ou arbustos) con follas normalmente aciculares ou escamosas. Desde o punto de vista da reprodución caracterízanse por levaren os rudimentos seminais enriba dunha bráctea ou follas transformadas, pero sen que esta os envolva formando un ovario. Cando varias destas brácteas aparecen xuntas temos unha «piña», «estróbilo» ou «cono». De certo, non é moi correcto falar de «froito» no caso das ximnospermas, xa que, como é sabido, o froito vén estando constituído polo desenvolvemento do ovario. En todo caso, e feita esta aclaración e por razóns de funcionalidade, este será o termo que empregaremos.

				Das 5 familias coñecidas en Europa só 3 teñen representantes autóctonos en Galicia.

			

		

		
			
				Familia Pináceas / Pinaceae

				Árbores monoicas, con follas dispostas en espiral. Cada flor masculina ou feminina consta, respectivamente, dunha bráctea con dous sacos polínicos ou rudimentos seminais. En conxunto, as flores dispóñense helicoidalmente sobre un eixo central, formando conos ou piñas.

				Ademais das especies citadas a continuación é doado atopar nos parques e xardíns exemplares dos xéneros Abies (abetos), Picea (falso abeto), Larix (alerces) e Cedrus (cedros).

				Xénero Pinus

				Os piñeiros teñen dous tipos de pólas e follas. Nas pólas longas aparecen unhas escamas (follas adaptadas), e tamén uns pe-quenos muñóns, pólas transformadas ou braquiblastos nos que se insiren as verdadeiras follas, en grupos de 2-5.

				As flores masculinas aparecen na primavera, agrupadas en piñas pequenas no remate das pólas. Ao abrir os sacos de pole deixan caer gran cantidade de pole. Se chove nese tempo, as charcas aparecen beireadas dunha orla amarela («chuvia de xofre»), formada polo pole.

				As flores femininas nacen tamén en piñas, na base das pólas, e quedan polinizadas esa primavera. Logo medran (2 ou 3 anos) ata chegaren a ser piñas. Ao madureceren abren, deixando caer os piñóns, que son, polo tanto, as sementes.

				Ademais das especies reseñadas existen outras (en especial ame-ricanas) que aparecen como restos de plantacións ou «probas de campo».

				1. Follas agrupadas de 3 en 3. Acículas de 7-14 mm ............Pinus radiata

				1. Follas agrupadas de 2 en 2

					2. Piñón sen á, ou con á de menos de 1 mm. Piñón de 12-20 mm de longo .....................................................................Pinus pinea

					2. Piñón de menos de 10 mm, con á ben aparente

					3. Piñón de 7-8 mm. Acículas de 10-27 cm ................Pinus pinaster

					3. Piñón de 3-5 mm. Acículas de 3-7 cm ..................Pinus sylvestris

				57. Pinus pinaster Aiton

				=Pinus maritima Lam.

				N.G.: Piñeiro bravo, piñeiro do país | N.C.: Pino rodeno, pino gallego.

				E.N.: Maritime pine

				Pode acadar 40 m de altura. A casca, moi fendida, é acastaña-do-avermellada. As follas, aciculares, de 10-27 cm, de longo, van por pares. As piñas son estreitas, bicudas, de 5-8 cm, de ancho por 8-22 de longo, simétricas. As sementes ou piñóns miden 7-8 mm. e levan unha á ata 30 mm. Este piñeiro, o máis abondoso no país, debeu chegar a fins do século XVIII procedente de Portugal, pero hoxe ocupa máis do 25 % do noso chan, nunha orla que ocupa as provincias de Pontevedra, A Coruña e norte de Lugo. A madeira, de regular calidade, emprégase en especial para embalaxe, industria da celulosa etc. Ás veces sángrase para extracción de resina, base de produtos industriais (augarrás…). As piñas foron o xeito tradi-cional de prender o lume, para o que se comercializaban.

				58. Pinus radiata D. Don.

				=Pinus insignis Douglas

				N.G.: Piñeiro de repoboación | N.C.: Pino insigne, pino de Monterrey.

				E.N.: Monterey pine

				Familia Cupresáceas / Cupressaceae

				Árbores ou arbustos monoicos ou dioicos, con follas opostas ou verticiladas, normalmente escamiformes. Piñas masculinas con 3-5 sacos polínicos en cada bráctea. As femininas levan 2 rudimentos seminais. Froito en piña leñosa, ou unha falsa baga indehiscente.

				Xénero Juniperus

				Árbores ou arbustos monoicos ou dioicos. Follas opostas ou en verticilos de 3, aciculares ou escamiformes. Os froitos aparentan seren unha baga.

				61. Juniperus communis subsp. nana (Hook) Syme 

				=Juniperus communis subsp. alpina (Suter) Čelak.

				=Juniperus nana Willd.

				=Juniperus communis var. saxatilis Pall.

				N.G.: Xenebro rastreiro, xenebreiro, cimbro | N.C.: Enebro rastrero

				E.N.: Dwarf common juniper

				Arbusto dioico que forma matas rastreiras que raramente acadan 

				1m. As follas, aciculares, de 10-15 mm, van en verticilos de 3 colocados alternadamente, polo que aparentan ir en 6 ringleiras. Aparecen coas beiras reviradas cara a dentro, acochando a cara, 

			

		

		
			
				Pode chegar a 40 m de altura. As súas follas, que aparecen en gru-pos de 3 (raramente algunha en grupos de 2), miden 7-15 cm. As piñas, de 7-14 x 5-8 cm, son ovoideas, moi asimétricas, e parecen algo reviradas. Piñóns de 5-8 mm.

				Medra moi rápido en chans acedos, polo que se emprega en repo-boacións forestais. A madeira é feble, de pouco corpo, pero ten a vantaxe de ser pouco resinosa. Por iso é empregada na industria da celulosa e pasta de papel. Como indica o seu nome, este piñeiro é orixinario de Monterrey, en California. Foi introducido polo ano 1850.

				59. Pinus sylvestris L.

				N.G.: Piñeiro silvestre | N.C.: Pino silvestre, pino albar | E.N.: Scots pine

				Acada alturas semellantes aos anteriores. A casca é escura na parte baixa do tronco, e avermellada e descunchándose na parte superior. As follas, xunguidas por pares, miden 3-7 cm e teñen ton glauco. As piñas son tamén máis pequenas ca as dos outros piñeiros, 3-6 x 2-3,5 cm. Os piñóns raramente pasan de 5 mm, e levan á ata de 12-17 mm.

				Este piñeiro parece ser que foi o máis abondoso na Galicia de hai 10 000 anos, segundo amosan as análises polínicas das turbeiras, pero hoxe a súa presenza está reducida a repoboación de zonas de certa altura (máis de 1000 m). A madeira é de boa calidade para carpintaría. Empregouse moito para mastros dos barcos.

				60. Pinus pinea L.

				N.G.: Piñeiro manso | N.C.: Pino piñonero, pino manso | E.N.: Stone pine

				Árbore de menor altura ca as anteriores: acada os 30 m, cunha copa ampla e aberta que lembra un gran paraugas. A casca é castaña griseira, e descúnchase deixando ver espazos cor laranxa. As acículas, inseridas por pares, miden 10-20 cm. As piñas son redondeadas, de 8-15 x 7-10 cm, e tardan 3 anos en madurecer. Os piñóns son grandes (15-20 mm), e levan á de menos de 1 mm. Estes son os piñóns empregados en repostaría. En Galicia o piñeiro manso aparece illado, sen formar bosquetes.

				Anxiospermas / Angiospermae

				As anxiospermas (ou sexa, «sementes pechadas nun vaso») constitúen vexetais máis modernos ca as ximnospermas, e con adaptacións á reprodución máis complexas. Os rudimentos seminais aparecen pechados nunha estrutura (o ovario) formada de follas transformadas, ou carpelos. Esta parece que foi unha fórmula de grande éxito biolóxico, que deu lugar a unha chea de familias con especies arbóreas, arbustivas e herbáceas, sen excluír a posibilidade da heterotrofia: as plantas parasitas. Podemos atopar tamén especies hermafroditas, monoicas (flores dos dous sexos no mesmo pé) ou dioicas (flores masculinas ou femininas en pés diferentes).

			

		

		
			
				Familia Lauráceas / Lauraceae

				Árbores ou arbustos de follas perennes, alternas, enteiras. As flores son verdosas, en moitos casos dioicas, con perianto de 4-6 lóbulos, ovarios súpero e estilete simple.

				Xénero Laurus

				Plantas dioicas, con flores de 4 divisións no perianto e 8-12 estames. Froito en baga.

				63. Laurus nobilis L.

				N.G.: Loureiro | N.C.: Laurel | E.N.: Bay

				Arbusto ou pequena árbore, aínda que pode acadar 10 m. As follas, perennes, son coriáceas, oblongo-lanceoladas, de 

			

		

		
			
				que é abrancazada, e amosando o envés, verde. Os froitos son gál-bulos, piñas que aparentan ser bagas, de 6-10 mm. Son verdes o primeiro ano, e negroazuladas ao madurecer, o segundo ou terceiro ano. Cada froito leva 3 sementes.

				Atópase só nas maiores alturas de país (Os Ancares, Pena Trevinca). Os froitos empréganse para aromatizar a xenebra ou gin, e mais como condimento para carnes.

			

		

		
			
				Familia Taxáceas /Taxaceae

				Árbores ou arbustos dioicos, de folla perenne. Follas lineares pla-nas, arranxadas en espiral. Semente parcial ou totalmente envolta por unha excrecencia carnosa chamada arilo.

				Xénero Taxus

				Flores masculinas solitarias constituíndo unha piña con 614 brác-teas que levan 6-8 sacos polínicos. Flores femininas formadas por varias escamas imbricadas, sendo fértil a superior.

				62. Taxus baccata L.

				N.G. Teixo, teixeiro | N.C.: Tejo | E.N.: Yew

				Arbusto ou árbore con fasquía piramidal, ata 20 m. O tronco é groso e a casca castaño-avermellada. Follas de 10-30 mm, escuras pola cara e abrancazadas polo envés. Froito consistente nunha se-mente de 6-7 mm envolta por unha excrecencia carnosa vermella, o arilo, de 10 mm.

				Florece en abril, e os froitos maduran o mesmo verán. Hoxe é unha planta rara, que aparece illada en recantos afastados do país (A Capelada, Os Ancares, O Courel, O Xurés…), e só nun punto formando un impresionante bosquete (teixedal de Pena Trevinca) pero non sempre foi así, coma demostra a existencia de moitos topónimos como Teixeira, Teixido, Teixidelo etc.

				A planta toda é tóxica, agás a excrecencia dos froitos –chamados uvas polos rapaces dos Ancares–, que pode ser así comesta polas aves. Segundo a tradición, esta planta foi inxerida polos celtas do monte Medulio antes de caer en mans dos romanos. Malia a súa 

				toxicidade tense empregado a miúdo para setos e xardíns. A ma-deira é moi apreciada, aínda que sexa árbore de lento medrar. A súa resistencia ao paso do tempo fixo que fose a empregada para os ca-daleitos dos faraóns. Dunha especie americana deste xénero (Taxus brevifolia Nutt) illouse o taxol, con valor antitumoral importante en varios tipos de cancro.

				Familia Ceratofiláceas / Ceratophyllaceae

				Plantas perennes herbáceas de follas verticiladas. Flores sen pe-rianto, pero con 8-10 brácteas lineares, unidas na base, moitos estames e ovario súpero.

				Xénero Ceratophyllum

				Acuáticas, mergulladas, sen raíces pero fixadas ao substrato por terminacións sen coración. Follas en verticilos de 3-10 dicotomi-camente divididas. As flores son axilares, solitarias, en diferentes nós as masculinas e femininas.

				65. Ceratophyllum demersum L.

				Talos de ata 150 cm, mergullados, con follas sen pecíolo, verti-ciladas, que se dividen 1 ou 2 veces en lacinias filiformes denti-culadas. As flores levan perianto verde (as femininas) ou branco (masculinas). O froito é un aquenio de 4-5 mm, con 2 espiñas na base e unha no ápice.

				Florece en maio-agosto, mergullada entre dúas augas nos regatos e ríos de pouco andar de toda Galicia, sen poder quedar nunca en seco. A primeira vista, pódese trabucar coas especies do xénero 

				Myriophyllum, do mesmo hábitat. Pero as lacinias das follas des-toutro xénero non se dispoñen dicotomicamente, senón opostas.

			

		

		
			
				beiras onduladas, glabras, de 6-15 x 2-5 cm As flores aparecen solitarias ou dispostas en umbelas de 4-6, axilares, con 4 pezas no perianto, de 3-4,5 x 1,5-2 mm, verdescentes ou abrancazadas. As masculinas levan 8-12 estames, con 2 nectarios inferiormente, e restos de ovario. As femininas levan ovario súpero, circundado do estaminodios (por suposto, estériles). Froito en baga negra na maduración, de 10-15 mm.

				Florece en febreiro-maio, e os froitos madurecen no outono, non sendo raro atopalos na árbore aínda en xaneiro. As follas empréganse como condimento (nos mariscos, por exemplo, e en pomada contra a reuma). O aceite tense usado contra os carrachos. É dubidosa a orixe espontánea do loureiro en Galicia, pero, no caso de ser certa, trataríase dunha especie relicta da flora do Terciario (laurisilva), que hoxe podemos ver nas Canarias e Azores. En Galicia ten moito interese o bosquete da illa de Cortegada, preto de Vilagarcía de Arousa.

			

		

		
			
				Familia Aristoloquiáceas / Aristolochiaceae

				Herbáceas ou gabeadoras leñosas, de follas alternas, enteiras. Flores hermafroditas con perianto formando tubo, ás veces rematado en 3 lóbulos. Os estames, en número de 6 ou 12, van libres ou unidos en columna, e o ovario súpero remata en 6 estiletes. Froito en cápsula.

				Xénero Aristolochia

				Flores axilares con perianto zigomórfico, formado por un tubo en funil coa parte inferior ancheada. Estames en número de 6.

				64. Aristolochia paucinervis Pomel

				=Aristolochia longa auct.

				N.G.: Cabeza de cobra, esterloquia | N.C.: Calabacilla, candilicos | 

				E.N.: Birthwort

				Planta perenne, lampiña, cun tubérculo máis ou menos cilíndrico na súa base do que xorden varios talos ramificados, ata 45 cm. As follas son alternas, ovado-triangulares, con base cordada, de 2-6 cm de longo, con pecíolos de 0,5-2 cm. As flores, de 3-6 cm, son de cor acastañada ou verdosa, con estrías purpúreas e aparecen dispostas solitarias sobre pedúnculos de tamaño igual ou menor ca os pecíolos. O froito é unha cápsula de 1-2,5 cm, ovoide.

				Florece en abril-xuño, en terreos descubertos tanto do interior como da beiramar.

				Familia Ranunculáceas / Ranunculaceae

				Plantas herbáceas ou arbustos gabeadores (xénero Clematis), con follas en xeral alternas, a miúdo en mouta. As flores son hermafroditas, con moitos estames e pistilo formado por varios carpelos, libres ou máis ou menos soldados na base. En canto á consideración de cando unha cuberta floral é de pétalos, sépalos, ou de nectarios, adoptamos os criterios de Flora iberica. Varias das plantas desta familia encóntranse entre as especies máis tóxicas coñecidas.

				1. Follas opostas, plantas gabeadoras .......................................Clematis

				1. Follas non opostas, nin planta gabeadora

					2. Flores cigomorfas

					3. Flores sen esporón. ....................................................Aconitum

					3. Flores con esporón

					4. Carpelos, 3-5, que orixinan outros tantos folículos  libres ....................................................................Delphinium

					4. Carpelo único, que orixina froito con só 1 folículo .....Consolida

					2. Flores actinonorfas

					5. Flores con 5 esporóns ben aparentes ............................Aquilegia

					5. Flores sen esporón

					6. Estames máis longos ca as pezas do perianto ...........Thalictrum

					6. Estames máis curtos ca as pezas do perianto

					7. Perianto de 2 verticilos de diferente textura ........Ranunculus

					7. Perianto de 1 só verticilo, ou 2 verticilos semellantes.

					8. Follas dentadas ou crenadas ..................................Caltha

					8. Follas divididas

					9. Perianto formado por verticilo de sépalos petaloideos  e pétalos de menor tamaño, con aspecto de estaminodios.  Carpelos dehiscentes con varias sementes

					10. Flores solitarias con 5-15 carpelos ............... Trollius

					10. Flores en grupos, con 1-5(7) carpelos ......Helleborus

					9. Perianto con só 1 envoltura. Carpelos indehiscente,  con 1 semente

					11. Flores con estaminodios nectaríferos. Estiletes na 

					frutificación moi longos e plumosos. ................Pulsatilla

					11. Flores sen estaminodios nectaríferos. Estiletes curtos 

					e non plumosos na frutificación

					12. Flores con perianto branco ou rosáceo ......Anemone

					12. Flores con perianto amarelo ..................Thalictrum

				Xénero Helleborus

				Herbáceas perennes de follas divididas de disposición alterna, con flores grandes, de cálice de 5 sépalos, e 5-8 pétalos nectaríferos. Carpelos, 3-10.

				1. Talos aéreos anuais. Follas radicais, 1-2. Brácteas da inflorescencia non diferenciadas ..................................................Helleborus viridis

				1. Talos aéreos persistentes, sen follas radicais. Brácteas da inflorescencia diferenciadas en forma e cor .................................Helleborus foetidus

				67. Helleborus viridis subsp. occidentalis (Reut.) Schiffn.

				=Helleborus occidentalis Reut. 

				Planta vivaz, con rizoma curto do que xorden 1-2 follas radicais e talos de 20-50 cm, herbáceos, de desenvolvemento anual e sen follas por baixo da póla inferior. As follas son dixitadas, as radicais pecioladas, con 7-13 segmentos lanceolados ou oblongos, a miúdo divididos, e as caulinas menores, con pecíolo envaíñador e só 3-5 segmentos. Ramos floríferos con brácteas semellantes ás follas. Flores de 3-5 cm de diámetro, con 5 sépalos patentes, anchamente ovados a elípticos, de cor verde amarela ou verdosa, e pétalos nectaríferos de menor tamaño. Froito de 3-4 folículos.

				Florece en febreiro-maio. Non é abondosa en Galicia, pero aparece en varios dos afloramentos orientais de calías de Lugo.

			

		

		
			
				Familia Ninfeáceas / Nymphaeaceae

				Herbáceas acuáticas, rizomatosas, con follas alternas, ovadas e or-biculares. As flores son grandes, solitarias, hermafroditas, con pe-rianto de 2 verticilos e moitos estames, longamente pedunculados.

				Xénero Nymphaea

				Perenne, con follas máis ou menos vermellas por baixo, sen estí-pulas. Ovario semiínfero.

				66. Nymphaea alba L.

				N.G.: Tapadeiras, ambroíño de río | N.C.: Nenúfar | E.N.: White waterlily

				Rizoma reptante e follas aboiantes, de 10-30 cm de diámetro, orbi-culares non sendo polo entrante da base. As flores, arrecendentes, tamén aboiantes, miden 5-12 cm e levan 4 sépalos lanceolados, caedeiros despois da floración. Os pétalos, brancos, en número de 20-25, transfórmanse gradualmente en estames tamén numerosos con filamentos brancos e anteras amarelas. Estigma dividido en raios estrelados, 14-20, planos no seu conxunto. Froito en baga, de ata 3 cm, que madura baixo a auga.

				Florece en xuño-xullo, en ríos de pouca corrente e lagoas con certa profundidade de toda Galicia. Vese tamén en xardíns acuáticos. O nome galego de ambroíño fai referencia ao froito, semellante a unha ameixa (ou ambroíño).

				68. Helleborus foetidus L.

				N.G.: Herba do gando, herba papeira, baladre, chaveira, héboro

				N.C.: Eléboro negro, hierba llavera, vedegrambre fétido

				E.N.: Stinking hellebore

				Perenne, con cepa leñosa da que xorden talos rexos de 20-80 cm, que levan baixo a póla inferior follas con pecíolo longo e limbo dixitado con 7-11 segmentos lineares lanceolados, aserrados. Os ramos floríferos levan brácteas enteiras, anchamente ovadas na base, envolvendo as flores. Estas, de 1-3 cm de diámetro, constan de 5 sépalos anchamente ovados, verdosos ou algo violáceos, e 8-12 pétalos nectaríferos de menor tamaño. Estames numerosos, e froito formado por 2-4 folículos, con moitas sementes cada.

				Florece en abril-xuño, no interior de Galicia, en especial en chans básicos, con calías.

				Xénero Trollius

				Herbáceas perennes de follas palmeadas. Flores actinomorfas con todos os elementos dispostos en espiral, con perianto caedeiro de 5-15 sépalos petaloideos e número semellante de pétalos nec-taríferos de menor tamaño. Estames numerosos. Froito de varios folículos, glabro.

				69. Trollius europaeus L.

				Planta glabra, con talos ocos ata 70 cm. Follas basais palmatisec-tas, as basais ata 20 cm de ancho sobre pecíolos ata 45 cm, as caulinas menores e sésiles. Flores globulares ata 5 cm de diámetro, solitarias, con sépalos e pétalos nectaríferos amarelos ou verdes exteriormente, e pistilo de numerosos carpelos. Folículos de 7-10 mm.

				Florece en maio-agosto. En Galicia, en moi poucas localidades a máis de 1000 m de altitude.

				Xénero Caltha

				Herbáceas perennes de follas acorazonadas. Flores actinomorfas con perianto de 5 sépalos amarelos, sen pétalos. Estames numero-sos. Froito de varios folículos, glabro.

				70. Caltha palustris L.

				N.G.: Herba centella | N.C.: Hierba centella | E.N.: Marsh marigold

				Talos ocos, glabros, reptantes ou algo erectos, de ata 30 cm. As fo-llas, acorazonadas, levan as beiras dentadas, de pecíolo máis longo canto máis abaixo. As flores, de 2-5 cm, de diámetro, pediceladas, levan 5 sépalos amarelos (a miúdo verdosos por baixo), de 15 x 10 mm, e frutifican dando 5-10 folículos de 10-15 mm, con bico de 2,5-3 mm de longo.

				Florece en abril-xullo, en zonas húmidas do interior de Galicia. É planta considerada tóxica para o gando. Das flores obtense un pigmento amarelo. Aseméllase moito ás especies de Ranunculus, pero diferénciase facilmente porque Caltha leva só un verticilo no perianto.

				Xénero Aconitum

				Herbáceas perennes con talos rexos, erectos e follas palmatiparti-das a palmatisectas. Flores cigomorfas, con perianto de 5 sépalos petaloideos moi desiguais. O superior deles é máis ancho e cobre en parte os 2 laterais, que son caducos, e os 2 inferiores. Froito formado por varios folículos, glabro.

				71. Aconitum lamarckii Rchb.

				=Aconitum lycoctonum subsp. neapolitanum (Ten.) Nyman 

				=Aconitum pyrenaicum auct., non L.

				=Aconitum vulparia subsp. neapolitanum (Ten.) Muñoz Garm.

				N.G.: Matacán, matalobos | N.C.: Hierba lobuna, matalobos | E.N.: Wolf's bane

				Planta con rizoma fibroso do que xorde o talo, que acada 1 m. Este é ramoso, con pubescencia moi variable. As follas son alternas, palmatipartidas en varios lóbulos que se volven dividir en varios segmentos de anchura moi variable. As flores, de cor amarela ou máis ben abrancazada, con casco de 15-25 mm, aparecen dispos-tas en espigas alongadas xeralmente simples, con 25-40 flores de pedúnculo máis curto que cadansúa flor. Folículos, 3-5.

				Florece en xuño-setembro, sendo en Galicia planta rara que ato-pamos en lugares húmidos a non menos de 700 m de altura, nas serras orientais. É planta sumamente tóxica, como indican os seus nomes populares.

				Xénero Delphinium

				Herbáceas anuais a perennes (vivaces), con follas fondamente divi-didas. Flores cigomorfas con perianto petaloideo de 2 verticilos, o externo de 5 sépalos caducos –o superior deles con esporón–, e o interior formado por 4 nectarios ou pétalos libres, os 2 superiores con apéndices nectaríferos incluídos nun esporón. Pistilo de 3-5 carpelos libres que orixina 3-5 folículos.

				72. Delphinium verdunense Balb.

				=Delphinium halteratum subsp. verdunense (Balb.) Graeb. & P. Graeb. 

				Anual, con talos pubérulos erectos que acadan 70 cm. As follas basais aparecen murchas xa na floración, sendo as caulinas pin-natisectas, con pezas divididas en lóbulos, menos divididas cando máis arriba, ata chegar as superiores a ser trífidas. Flores de cor azul violácea, con sépalos laterais de 8-12 mm, e esporón de 14-19 mm. Pétalos laterais cordados na base. Froito con 3 folículos de 7-10 mm, polispermos.

				Florece en xuño-setembro, en ermos e beiras de camiños da zona máis mediterránea de Galicia. 

				Xénero Consolida

				Herbáceas anuais con follas fondamente divididas. Flores cigomor-fas con perianto petaloideo de 2 verticilos, o externo de 5 sépalos –o inferior deles con esporón–, e o interior formado polo nectario, trilobulado e parcialmente incluído no esporón. Pistilo de 1 car-pelo, que orixina un froito de folículo único.

				73. Consolida ajacis (L.) Schur

				=Delphinium ajacis L.

				N.G.: Paxariños, espora de cabaleiro | N.C.: Espuelas de galán | E.N.: Larkspur

				Planta máis ou menos pubescente, con talos rexos ata 100 cm, a miúdo ramosos. Follas basais fondamente divididas en lóbulos oblongos, as caulinas con división de 1 mm de anchura. Flores dispostas en inflorescencia en acio, azuis, rosadas ou brancas. Esporón de 10-20 mm, e sépalos laterais de 10-16 mm, rómbico--elípticos. Froito en folículo de 14-22 mm, con moitas sementes.

				Florece en maio-agosto. É planta cultivada como ornamental, de orixe descoñecida, que aparece de cando en vez por beiras de camiños e cultivos.

